
Brollach 
 
 
 
 
I mí Mheán Fómhair 2008, d’iarr an tAire Oideachais agus Eolaíochta go ndéanfadh 
an Coimisiún um Chóiríocht Scoile athbhreithniú ar na critéir agus ar na nósanna 
imeachta a bhaineann le bunscoileanna nua a bhunú. Bunaíodh Grúpa Oibre Teicniúil 
faoi Ghrúpa Stiúrtha an Choimisiúin um Chóiríocht Scoile chun tabhairt faoi 
athbhreithniú iomlán ar na critéir agus na nósanna imeachta reatha. 
 
Iarradh ar an nGrúpa Oibre Teicniúil tuarascáil a chur faoi bhráid an Ghrúpa Stiúrtha 
lena plé agus lena cur chun an Aire. Is í seo tuarascáil an Ghrúpa Oibre Theicniúil ar 
ar chomhaontaigh an Grúpa Stiúrtha i bprionsabal. Chuir ainmnithe an Choiste 
Stiúrtha ón bhForas Pátrúnachta agus ó Ghaelscoileanna Teo in iúl go bhfuil imní 
orthu faoi roinnt de na moltaí sa Tuarascáil. Tá comhfhreagras ó na comhlachtaí seo le 
fáil in Aguisín H den Tuarascáil.  
 
I measc na dtéarmaí tagartha don Ghrúpa Oibre Teicniúil, bhí cuireadh a thabhairt don 
phobal agus do na páirtithe leasmhara aighneachtaí a chur isteach, na haighneachtaí i 
scríbhinn agus na haighneachtaí ó bhéal a phlé agus anailís mhionsonraithe a 
dhéanamh ar gach aon cheist. Rinneadh scrúdú ar thuarascálacha Choiste 
Comhairleach na Scoileanna Nua agus ar dhea-chleachtas idirnáisiúnta sa réimse sin.    
 
Trí mholtaí na tuarascála seo a chur i bhfeidhm go luath, cabhrófar go mór le soláthar 
scoile a phleanáil amach anseo agus le freagairt don éileamh ar rogha níos mó ó 
thaobh soláthair.  
 
Ba mhaith liom aitheantas a thabhairt don dúthracht a chaith baill an Ghrúpa Oibre 
Theicniúil le gnéithe den chúram agus go mór mhór don dúthracht a chaith mo 
chomhghleacaithe Shirley Kearney, Richard Dolan, Mary Carney, Tony Dalton, Seán 
Ó Foghlú agus Frank Wyse. 
 
 
 
Frank Murray  
Cathaoirleach 
 
 
     Feabhra 2011 

Achoimre Feidhmiúcháin agus Moltaí 
 

Achoimre ar Chuid a hAon – An Staid Faoi Láthair 
 
I gCuid a hAon déantar iniúchadh ar na gnéithe cúlra maidir le scoileanna nua a 
bhunú, leagtar amach na tuairimí a fuarthas mar thoradh ar an gcomhairliúchán leis an 
bpobal agus le Coiste Comhairleach na Scoileanna Nua agus déantar athbhreithniú ar 
an gcleachtas idirnáisiúnta maidir le scoileanna nua a bhunú.  
 
Tháinig méadú ollmhór ar dhaonra na tíre sna deich mbliana atá imithe thart. Cé go 
bhfuil cor chun donais eacnamaíoch againn faoi láthair, is é an éifeacht atá leis an 
méadú daonra le déanaí ná go mbeidh méadú ar an éileamh ar áiteanna scoile san 
fhadtéarma nó sa mheántéarma. Is é príomhaidhm an chórais ná a dheimhniú go 
mbeidh áit scoile ar fáil le haghaidh gach aon libh. 
 
Le roinnt blianta anuas, tá plé agus anailís mhór déanta ar an bpróiseas atá i gceist leis 
an ngá le scoileanna nua a shainaithint, a sholáthar agus pleanáil ina leith. Ba iad fás 
eacnamaíochta agus imirce ghlan i dteannta rátaí arda breithe, ba chúis leis an ngá le 
líon níos mó áiteanna bunscoileanna a sholáthar go tapa, go mór mhór sna réigiúin sin 
ina bhfuil mórfhorbairt timpeall ar chathracha agus ar bhailte tábhachtacha.    
 
Tráth a raibh éileamh níos mó ar áiteanna do dhaltaí, bhí éileamh níos mó ar 
chineálacha éagsúla scoileanna freisin, go mór mhór scoileanna ilchreidmheacha agus 
Gaelscoileanna. D’fhéadfadh sé tarlú, freisin, go mbeadh éileamh amach anseo ar 
chineálacha eile scoileanna. Tá athrú mór tagtha ar shochaí na hÉireann ó foilsíodh an 
Páipéar Bán ar an Oideachas sa bhliain 1995. Tá méadú ar an éagsúlacht daonra le 
sonrú sna scoileanna sa mhéid is go bhfuil éagsúlacht níos mó le fáil i mórán 
scoileanna ó thaobh na ndaltaí ar an rolla agus ó thaobh cineálacha éagsúla cur chuige 
laistigh de na scoileanna. Is amhlaidh atá an cás go mór mhór sna ceantair uirbeacha 
agus fo-uirbeacha ach tá t-athrú le sonrú i gceantair eile freisin.  
 
Bhíothas in ann cuid den éileamh ar rogha níos mó ó thaobh soláthair a shásamh trí 
scoileanna nua a bhunú agus a thógáil sna ceantair sin inar tharla fás déimeagrafach 
suntasach. Ach, tá éileamh fós ar rogha níos mó ó thaobh soláthair sna ceantair sin 
nach gá scoileanna nua a bhunú iontu mar thoradh ar chúiseanna déimeagrafacha.  
 
Is é tuairim an Ghrúpa nach mór don Roinn a dheimhniú ar an gcéad dul síos go 
mbeidh áit scoile ar fáil do gach aon leanbh. Is dóigh leis an nGrúpa freisin, go mba 
chóir don Roinn féachaint chuige chun a dheimhniú go mbeadh rogha phátrúnachta ar 
fáil, áit a bhfuil dóthain éilimh ar an rogha sin, agus aird á tabhairt ar chúrsaí 
airgeadais.  
 
Measann an Grúpa gur gá roghanna beartais nua a iniúchadh chun an rogha 
phátrúnachta sin a tabhairt i gcrích agus déanfar iad sin a phlé níos déanaí sa 
tuarascáil seo. Sna cúinsí seo, tuigeann an Grúpa nach mbeadh sé praiticiúil go 
mbeadh teacht ag gach aon dalta ar áit i scoil atá faoina rogha phátrúin. Is eol don 
Ghrúpa freisin, gur doiligh don Roinn leithdháileadh caiteachas caipitil ar thógáil 
scoileanna nua a chosaint i gceantair nach bhfuil éileamh déimeagrafach ar scoileanna 
nua iontu, i gcomhthéacs na tosaíochta a theastaíonn i mbuiséad caipitil na Roinne 
chun sholáthar a dhéanamh don mhéadú daonra mar aon leis an infheistiú ró–íseal i 
bhfoirgnimh scoile a tharla go dtí seo.   

Ba iad údaráis na hEaglaise Caitlicí a d’ardaigh an cheist ar dtús faoin Eaglais 
Chaitliceach a bheith ag dífheistiú roinnt bunscoileanna. Ar iarratas ó na húdaráis sin, 
thug an Roinn Oideachais agus Scileanna faoi cheantair a aithint ina raibh 
déimeagrafach agus cumraíocht scoileanna a d’fhágfadh go bhféadfadh an Eaglais 
Chaitliceach féachaint ar phátrúnacht a dhífheistiú. 

Sa chomhthéacs sin, d’aithin an Roinn trí cheantar baile is daichead agus roinnt 
ceantar i gcathair Bhaile Átha Cliath a d’fhéadfaí a dhífheistiú i Lúnasa 2010.  As na 
ceantair go léir a aithníodh, roghnaíodh deich gceantar go randamach chun anailís 
níos mionsonraithe a dhéanamh orthu. Is ceantair iad sin freisin ina bhfuil formhór an 
tsoláthair scoile sainchreidmheach. 

D’fháiltigh Comhdháil Easpag Éireann roimh fhoilsiú thoradh obair aitheantais na 
Roinne i Lúnasa 2010 agus tá comhairliúchán agus plé ar an mbealach chun cinn 
laistigh den eaglais á lorg ag an gComhdháil anois.       
 
Fuarthas seacht n-aighneacht is fiche mar thoradh ar an gcomhairliúchán poiblí. Seo 
thíos roinnt de na saincheisteanna ar tugadh fúthu sna haighneachtaí.    
 

• An líon íosta daltaí a theastaíonn chun scoil nua a bhunú 
• Tuairimí faoi choincheap na Pobalscoile Náisiúnta 
• Tuairimí faoi choincheap an champais chomhroinnte  
• Tuairimí faon mbeartas a bhaineann le hoideachas lán-Ghaeilge 
• Tuairim ina dtacaítear leis an múnla pátrúnachta comh-iontaobhaíochta a  

nglactar leis sna Pobalscoileanna  
• Moltaí maidir le pátrúin a rialú 

 
 
Tháinig Coiste Comhairleach na Scoileanna Nua ar roinnt buncheisteanna le linn a 
thréimhse feidhmíochta 2002 – 2008 agus chuir sé a chuid tuairimí in iúl faoi na cinn 
seo a leanas sa tréimhse chomhairliúcháin:       

• An líon íosta daltaí a theastaíonn chun scoil a bhunú 
• Éagsúlacht agus an gá le nósanna imeachta a bheith ann chun éagsúlacht a 

sholáthar 
• An próiseas cigireachta  
• Scoileanna speisialta  

 
Chun scoil nua a bhunú, is é an cleachtadh idirnáisiúnta atá i bhfeidhm ná go 
bhféadfadh an t-údarás Rialtais lárnaigh ábhartha cinneadh a dhéanamh scoil nua a 
bhunú bunaithe ar riachtanas. De ghnáth, déantar an cinneadh sin tar éis próiseas 
comhairliúcháin phoiblí.   
 

 

Achoimre ar Chuid a Dó – Pleanáil Scoile Amach Anseo 
 
I gCuid a Dó déantar iniúchadh ar na saincheisteanna a bhaineann le pleanáil do 
scoileanna nua amach anseo. Déantar plé ar an bpátrún a roghnú, an mheicníocht chun 
an gá le scoil nua a aithint mar aon le moltaí faoi éifeachtacht ó thaobh costas, socrú 
campais san áireamh. Is cuid lárnach d’aon phobal áitiúil í an scoil agus mar sin 
caithfear scoil nua a bhunú ag tagairt do phlean foriomlán an údaráis áitiúil d’aon 
cheantar faoi leith. Bunaíodh creat do chomhoibriú idir an Roinn agus na húdaráis 

phleanála chun soláthar tráthúil agus éifeachtach ó thaobh costas saoráidí scoile a 
chinntiú leis na treoirlínte a foilsíodh faoi alt 28 den Acht Pleanála dar teideal “The 
Provision of Schools and the Planning System” (Iúil 2008).   
 
Is iad seo a leanas na príomhchéimeanna sa phróiseas pleanála agus soláthair: 

• An gá le háiteanna scoile a aithint 
• Pátrún iomchuí a roghnú 
• Foirgneamh scoile a phleanáil agus a sholáthar 

Is gá anailís dhéimeagrafach mhionsonraithe a dhéanamh chun an gá le háiteanna 
scoile a chinneadh. De réir réamh-mheastacháin daonra na Príomh-Oifige Staidrimh, 
d’fhéadfadh méadú breise 64 000 teacht ar líon na ndaltaí faoin mbliain 2018. Is é an 
dúshlán atá ann ná a dhéanamh amach cé na háiteanna is mó ina mbeidh an méadú le 
sonrú ionas gur féidir cóiríocht a chur ar fáil chun freastal ar na riachtanais sin. Is 
féidir leis an Roinn Oideachais agus Scileanna an líon áiteanna breise a bheidh ag 
teastáil do dhaltaí i gceantar ar leith a ríomh ag úsáid Chóras Faisnéise Geografaí na 
Roinne.  Má tharlaíonn sé nach bhféadfaí na háiteanna sin a sholáthar trí na scoileanna 
atá ann a mhéadú, an t-aon rogha amháin atá fágtha ná an riachtanas a shásamh trí 
scoil nua a bhunú.  Tar éis dul i gcomhairle leis na comhlachtaí pátrúin, cinnfidh an 
Roinn méid na scoile a bheidh ag teastáil chun riachtanais oideachasúla 
fhadtéarmacha an phobail a shásamh.    
  
 
Is rogha thábhachtach í rogha an phátrúin scoile. Caithfear tabhairt faoi roinnt gnéithe 
maidir le pátrúnacht:    

• Próiseas a thabhairt isteach chun pátrún nua a cheadú atá neamhspleách ar 
phátrún do scoil nua a aithint 

• Próiseas chun pátrúnacht scoile atá ann anois a athrú  
• Critéir a chruthú chun pátrún a aithint  
• Scála ama maidir le scoil nua a bhunú 
• Critéir chun éifeachtacht pátrúin a mheas. 

 
Tá comhoibriú idir pátrúin ag teastáil chun freastal ar bhealach atá éifeachtach ó 
thaobh costais ar riachtanais ilghnéitheacha i gceantair ar leith ina bhféadfaidh 
acmhainn bhreise a bheith ar fáil nó ina bhféadfaí deis a thapú chun foirgnimh nó 
campais a roinnt eatarthu. Is féidir sineirgí maithe a bheith ar fáil i socruithe campais 
chomhroinnte.     
 
 
 

Achoimre ar Chuid a Trí – Tograí agus Moltaí   
 
I gCuid a Trí tugtar moltaí maidir leis an gcóras a bhaineann le scoileanna nua a 
bhunú.  
 
Tá roinnt moltaí ann maidir le forbairt na gcritéar agus na nósanna imeachta chun 
bunscoileanna nua a aithint.       
 

• Ar an gcéad dul síos, tugtar aird ar na socruithe atá i bhfeidhm anois laistigh 
den Roinn Oideachais agus Scileanna chun an gá le scoileanna nua a aithint 
 

• Ansin, tugtar moltaí maidir leis an bpróiseas chun pátrún a roghnú sna 
scoileanna sin. 

• Tugtar breac-chuntas ansin ar na ceisteanna a bhaineann le héileamh na 
dtuismitheoirí ar phátrúnacht a roghnú sa chás nach bhfuil cúiseanna 
déimeagrafacha le scoil nua a bhunú. Déantar ceisteanna maidir le haistriú nó 
athrú pátrúnachta a phlé agus tugtar moltaí.     
 

• Ina dhiaidh sin, déantar roinnt ceisteanna ginearálta eile maidir le ról an 
phátrúin tríd is tríd a phlé agus 

 
• Tugtar moltaí ansin chun grúpa comhairleach pátrúnachta a bhunú agus é mar 

ról an ghrúpa sin comhairle a chur ar an Aire faoi roinnt ceisteanna a 
bhaineann le pátrúnacht.    

 
 
 
Ag aithint an ghá le scoil nua a bhunú  
Aithneoidh an Roinn na ceantair ina mbeidh cóiríocht shuntasach bhreise ag teastáil le 
haghaidh scoileanna. Déanfaidh an Roinn cinneadh go gcaithfear scoil nua a bhunú tar 
éis dul i gcomhairle leis na comhlachtaí pátrúin.      
 
 
An próiseas chun pátrún scoile nua a roghnú 
Teastaíonn obair mhionsonraithe ag an leibhéal áitiúil chun pátrún a roghnú. Moltar 
roinnt critéar a ghlacadh nuair atá pátrún a roghnú. Ina measc tá, a láidre is atá 
éileamh na dtuismitheoirí ar an gcineál scoile atá beartaithe agus conas a chuirfeadh 
an scoil bheartaithe le rogha an tsoláthair sa cheantar agus conas a dhéanfaí cuimsiú 
sóisialta a chosaint, ag féachaint do chearta agus do thuairimí na dtuismitheoirí. Sa 
chás nach bhfuil ach scoil amháin sa cheantar, tá tábhacht mhór ag baint leis an méid 
is féidir leis an scoil sin riachtanais gach dalta sa cheantar a shásamh.    
 
Éileamh na dtuismitheoirí ar rogha; aistriú agus athrú pátrúnachta 
Measann an Grúpa gur gá smaoineamh ar an tslí is fearr chun freastal ar éileamh na 
dtuismitheoirí ar sholáthar roghanna eile, áit nach bhfuil riachtanas déimeagrafach le 
scoil nua a bhunú.  Tugtar roinnt moltaí: 
 
 

• Is dóigh leis an nGrúpa go mba chóir don Roinn, ag cloí leis an reachtaíocht, 
nósanna imeachta a bheith ann chun iarratais ó phátrúin ionchasacha a 
ghlacadh agus a mheas sna ceantair sin nach mbeadh riachtanas déimeagrafach 
ann le scoileanna nua a bhunú.   

• Is dóigh leis an nGrúpa gur gá próiseas nua a chur in ionad próiseas Choiste 
Comhairleach na Scoileanna Nua. 

• Agus cinneadh á dhéanamh faoi cibé an féidir freastal ar riachtanas 
déimeagrafach trí shíntí i scoileanna áitiúla, feictear don Ghrúpa freisin, nár 
chóir don Roinn iarracht a dhéanamh an chóiríocht a mhéadú i scoileanna 
reatha faoi phátrúnacht ar leith, má tá leibhéal ar leith éilimh ar chineál 
pátrúnachta eile sa cheantar sin.  

• Is dóigh leis an nGrúpa go mb’fhéidir go mbeadh deis ann spásanna folmha i 
bhfoirgnimh scoile sna ceantair sin a úsáid mura bhfuil riachtanas 
déimeagrafach le scoil nua. 

• Tugann an  Grúpa faoi deara  go bhfuiltear ag machnamh laistigh den Eaglais 
Chaitliceach ar scoileanna a dhífheistiú, cúinse a ndearnadh tagairt dó i gCuid 
Aon, agus go bhfuil an obair sin ar siúl. Is dóigh leis an nGrúpa go bhfuil sé 
thar a bheith tábhachtach éagsúlacht bhreise ó thaobh pátrúnachta a chur ar fáil 

mar thoradh ar na forbairtí sin tríd an leas is mó is féidir a bhaint as an 
mbonneagar atá ann cheana féin. 

• Is dóigh leis an nGrúpa go mb’fhéidir go bhféadfaí éagsúlacht teanga a chur ar 
fáil gan pátrúnacht a athrú – mar shampla, go bhféadfadh scoil ina ndéantar an 
teagasc trí Bhéarla athrú le bheith ina scoil lán-Gaeilge, nó go bhféadfaí sruth 
Gaeilge a thabhairt isteach i scoil ina ndéantar an teagasc trí Bhéarla. 

• Measann an Grúpa go mb’fhéidir go bhféadfaí aistrithe eile pátrúnachta a 
dhéanamh idir pátrúin a d’fhéadfadh cur leis an éagsúlacht ó thaobh 
pátrúnachta i gceantar. 

 
 
Ceisteanna ginearálta maidir le ról an phatrúin 
Moltar go mbeadh próisis ar leith ann chun pátrún nua a chur ar chlár pátrún na 
Roinne agus pátrún a aithint do bhunscoil nua. 
 
 
Éilimh na dtuismitheoirí ar rogha ó thaobh pátrún 
Mar a tugadh faoi deara i gCuid a hAon, tá sé fíorthábhachtach go gcothaítear an t-
oideachas lán-Ghaeilge trí bheartais dhearfacha a chur i bhfeidhm a chuimsíonn 
réitigh éagsúla ar an oideachas trí Ghaeilge. Imríonn an t-oideachas bunscoile ról 
ríthábhachtach maidir le céad teanga oifigiúil na tíre a chaomhnú agus a leathnú agus 
mar sin ba chóir bonn taca a chur faoin éileamh ar an oideachas trí Ghaeilge in aon 
chóras a bhaineann le bunscoileanna nua a bhunú. Ba chóir beartas agus pleananna na 
Roinne Oideachais agus Scileanna maidir leis an oideachas trí Ghaeilge a bheith 
bunaithe ar bheartas rialtais mar atá sé leagtha amach sa straitéis 20 bliain don 
Ghaeilge a foilsíodh le déanaí, “Straitéis 20 Bliain don Ghaeilge 2010-2030”. Ba 
chóir go mbeadh soláthar oideachais trí Ghaeilge comhaontaithe agus pleanáilte ann 
don todhchaí mar thoradh air sin.   
 
 
Tá sé soiléir go bhfuil méadú ar éileamh tuismitheoirí ar an oideachas ilchreidmheach 
agus neamh-shainchreidmheach mar a bhfuil cur síos air i gCuid a hAon agus tá 
iarracht déanta ag an Stát a chuid dualgas a chomhlíonadh trí fhreastal don éileamh 
sin agus trí thacaíocht a thabhairt do líon níos mó scoileanna ilchreidmheacha a bhunú 
le blianta beaga anuas.  
 
 
Moladh faoi fhorbairt campais  
Tá sineirgí agus buntáistí le fáil ó fhorbairtí campais. Moltar go nglacfaí le teimpléad 
maidir le dea-bhainistíocht campais lena úsáid i ngach scoil ar champas.  
 
 
An Grúpa Comhairleach Pátrúnachta 
Molann an Grúpa comhlacht nua a bhunú, ar a dtabharfar an Grúpa Comhairleach 
Pátrúnachta chun freagrachtaí a ghlacadh as pátrúnacht a aithint do scoileanna nua 
agus athrú pátrúnachta i scoileanna atá ann cheana i gcomhairle leis na páirtithe 
ábhartha go léir.  Ba chóir don Ghrúpa Comhairleach Pátrúnachta machnamh a 
dhéanamh freisin ar chritéir a fhorbairt chun pátrúin a chur ar chlár na bpátrún, chun 
fheidhmíocht pátrún a mheasúnú agus ar shocruithe chun pátrúin a bhaint den chlár, 
mura bhfuil a ról á chomhlíonadh acu mar is ceart. Ba chóir don Aire baill den Ghrúpa 
Comhairleach Pátrúnachta a cheapadh agus ba chóir go ndéanfaidís critéir ar leith i 
dtéarmaí eolais, taithí agus neamhspleáchais a chomhlíonadh. 

Cuid a hAon - An Staid Faoi Láthair 
 
 
 

Cúlra 

Téarmaí Tagartha 
Thug an tAire Oideachais agus Eolaíochta treoir don Choimisiún um Chóiríocht 
Scoile i Meán Fómhair 2008 go ndéanfaí athbhreithniú ar na critéir agus ar na 
nósanna imeachta chun bunscoileanna nua a bhunú.    Bunaíodh Grúpa Oibre 
Teicniúil faoi stiúir Chathaoirleach an Choimisiúin chun athbhreithniú iomlán a 
dhéanamh ar na critéir agus ar na nósanna imeachta chun aitheantas a thabhairt do 
bhunscoileanna nua.  Is éard atá sa Ghrúpa Oibre Teicniúil ná grúpa beag saineolaithe 
a ceapadh chun an t-athbhreithniú iomlán a dhéanamh ar na critéir agus ar na nósanna 
imeachta chun aitheantas a thabhairt do scoileanna nua. 
 
Ba iad seo a leanas téarmaí tagartha an Ghrúpa Oibre Theicniúil: 
• Aighneachtaí a iarradh ón bpobal agus ó pháirtithe leasmhara 
• Na haighneachtaí, idir aighneachtaí i scríbhinn agus aighneachtaí ó bhéal, a mheas 
• Anailís mhionsonraithe a dhéanamh ar na saincheisteanna go léir 
• Scrúdú a dhéanamh ar thuarascálacha Choiste Comhairleach na Scoileanna Nua 
agus ar na saincheisteanna a tarraingíodh anuas 
• Dea-chleachtas idirnáisiúnta sa réimse seo a mheas  
• Tuairisciú don Ghrúpa Stiúrtha faoin anailís atá déanta acu agus faoi na torthaí a 
fuarthas 
• Moltaí mionsonraithe a dhéanamh i gcomhair socruithe athbhreithnithe le haghaidh   
    scoileanna nua 
 
Tá liosta de bhaill an Ghrúpa le fáil in Aguisín A. 

 

Modheolaíocht an Athbhreithnithe   
Scrúdaigh an Grúpa Oibre Teicniúil cleachtas reatha maidir le scoileanna nua a aithint 
agus rinne siad taighde agus chuaigh siad i mbun comhairliúcháin le gach páirtí 
leasmhar d’fhonn moltaí a cheapadh.  Tá achoimrí ar aighneachtaí fadréimseacha le 
fáil sa tuarascáil seo.  
  
I measc na mbuncheisteanna a scrúdaigh an Grúpa Oibre Teicniúil mar chuid den 
phróiseas athbhreithnithe bhí:  
 
• Reachtaíocht /comhdhéanamh scoileanna nua 
• An Éagsúlacht 
• Cuimsiú Sóisialta  

• Pátrúnacht Scoileanna 
• Acmhainn reatha / an leas is fearr a bhaint as acmhainn bhreise 
• Méid scoile is fearr (lena n-áirítear an líon daltaí is lú atá riachtanach chun scoil 

nua a oscailt) 
• Scoileanna de chineálacha éagsúla 
• An Ghaeilge  

 
 
Tá Tuarascáil an Ghrúpa Oibre Theicniúil á cur faoi bhráid an Ghrúpa Stiúrtha atá 
faoin gCoimisiún um Chóiríocht Scoile lena meas. Is é atá i nGrúpa Stiúrtha an 
Choimisiúin um Chóiríocht Scoile ná ionadaithe na gcomhpháirtithe go léir sa chóras 
oideachais mar aon le hoifigigh ón Roinn Oideachais agus Scileanna.  Scrúdóidh an 
Grúpa Stiúrtha na torthaí agus na moltaí go léir agus beidh an anailís a dhéanfaidh 
siad féin ar na saincheisteanna le fáil sa tuarascáil scoir a thabharfar don Aire 
Oideachais agus Scileanna. 
 
Tá liosta de bhaill an Ghrúpa Stiúrtha le fáil in Aguisín B. 
 
 

Léargas stairiúil 
D’fhoilsigh an Grúpa Stiúrtha faoin gCoimisiún um Chóiríocht Scoile an tuarascáil 
“Critéir agus Nósanna Imeachta chun Aitheantas a Thabhairt do Bhunscoileanna Nua” 
in 1998.  Rinneadh athrú ar an gcóras dá bharr sin. Níorbh é Aonad Pleanála agus 
Tógála na Roinne Oideachais agus Scileanna a dhéanfadh na hiarratais ar scoileanna 
nua a mheas feasta, ach comhlacht nua, Coiste Comhairleach na Scoileanna Nua agus 
is iad sin a thuairisceodh don Aire mar chomhairleoirí ansin.   Chuir sé sin córas 
trédhearcach ar fáil inar cuireadh na critéir chéanna incháilitheachta i bhfeidhm ar 
gach aicme scoile (idir scoileanna sainchreidmheacha, gaelscoileanna, scoileanna 
ilchreidmheacha agus uile). An tAire a cheap baill an Choiste tar éis dul i gcomhairle 
leis na comhpháirtithe sa chóras oideachais.    
 
Bunaíodh Coiste Comhairleach na Scoileanna Nua nuair a bhí laghdú ag teacht ar líon 
na ndaltaí agus ar cheann de na príomhchritéir incháilitheachta bhí go mbeadh 17 
naíonán shóisearacha ag aon scoil nua bheartaithe ar dtús agus go mbeadh 51 dalta 
inti ag tús an tríú bliain.  Thug an Coiste seo tuairisc don Aire gach bliain agus sna 
tuairiscí sin tarraingíodh anuas roinnt saincheisteanna a bhain leis na hathruithe a 
thiocfadh ar chúrsaí rollaithe sa todhchaí agus ar an éileamh a bheadh ar scoileanna 
nua dá bharr sin.  Mheas siad go mb’fhéidir nárbh é an Coiste an grúpa ab fhearr chun 
scoileanna nua a bhunú, agus d’fhiafraigh siad an raibh a théarmaí tagartha ábhartha a 
thuilleadh i bhfianaise na n-athruithe i gcúrsaí déimeagrafacha. Lena chois sin bhí 
ceisteanna acu maidir le cúrsaí pátrúnachta agus éagsúlachta san oideachas.  Tháinig 
deireadh le téarma an Choiste i Lúnasa 2008 agus de thoradh na gceisteanna a bhí 
tarraingthe anuas acu ina dtuarascálacha agus na n-athruithe a bhí tagtha ar chúrsaí 
déimeagrafacha, d’fhógair an tAire Oideachais agus Eolaíochta a bhí ann ag an am, an 
tUasal Batt O’Keeffe TD, go ndéanfaí athbhreithniú ar na critéir agus ar na nósanna 
imeachta maidir le bunú scoileanna nua.  Bunaíodh Grúpa Oibre Teicniúil faoin 
gCoimisiún um Chóiríocht Scoile chun an t-athbhreithniú seo a dhéanamh agus chun 
tuairisciú do Ghrúpa Stiúrtha an Choimisiúin.  Bhí a gcéad chruinniú ag na grúpaí sin 
ar 18 Nollaig 2008. 

An nós imeachta chun scoileanna nua a oscailt le linn do Choiste Comhairleach na 
Scoileanna Nua a bheith in oifig 
Bunaíodh Coiste Comhairleach na Scoileanna Nua in 2002 chun na hiarratais a 
phróiseáil chun bunscoileanna nua a aithint.  Ar an obair a bhí le déanamh acu bhí 
tiomsú sonraí, dul i mbun comhairliúcháin phoiblí, riachtanais a aithint agus moltaí a 
thabhairt don Aire Oideachais agus Eolaíochta.    
 
Nuair a bhí iarratas ar bhunscoil nua á mheas, rinne an Coiste é a mheas faoi na critéir 
seo a leanas a leag an Coimisiún um Chóiríocht Scoile síos in 1998:  
  
Fianaise: 

• Gur cruthaíodh go soiléir gur shásaigh an tseirbhís oideachais bheartaithe 
riachtanas nach bhféadfaí a shásamh go réasúnta laistigh den soláthar reatha 

• Go ndeachthas i gcomhairle leis an bpobal áitiúil sula ndearnadh iarratas 
foirmiúil ar scoil nua 

• Go raibh an pátrún cláraithe nó ar tí a bheith cláraithe 
• Gur fíoraíodh go raibh sé ar intinn ag lucht an iarratais struchtúr bainistíochta 

a chruthú de chineál a raibh aitheantas tugtha ag an Aire Oideachais agus 
Eolaíochta dó  

• Gur fíoraíodh go raibh rún ag lucht an iarratais an scoil a bhainistiú de réir na 
bprionsabal a leagadh síos sna “Rialacha do Scoileanna Náisiúnta” 

• Go sásódh an scoil bheartaithe na critéir seo a leanas 
 

Critéir Rollaithe 
Nár mhór figiúirí a sholáthar mar aon le gach iarratas ar aitheantas agus nár 
mhór na hiarratais sin a mheas ar bhonn na bhfigiúirí sin a léireodh: 
a. líon íosta ráthaithe na ndaltaí ar an rolla do chéad bhliain feidhmíochta na 

scoile: 17 naíonán shóisearacha  
b. an líon íosta daltaí réamh-mheasta do thríú bliain feidhmíochta na scoile: 

51 dalta 
 
Bhain cúig chéim leis an nós imeachta maidir le haitheantas a thabhairt do bhunscoil 
nua faoi mar a moladh i dtuarascáil an Choimisiúin um Chóiríocht Scoile in 1998:  
 
Céim 1  Fógra go rabhthas chun iarratas a dhéanamh ar aitheantas  
 
Céim 2  Comhairliúchán poiblí agus riachtanas a aithint  
 
Céim 3   Iarratas a dhéanamh ar aitheantas  
 
Céim 4   Thabharfadh Coiste Comhairleach na Scoileanna Nua moladh don 

Aire    
 
Céim 5   Chuirfí cinneadh an Aire in iúil don phátrún agus bheadh próiseas 

achomhairc ann  
 
Bhí dátaí foirmiúla leagtha síos i gcomhair gach ceann de na céimeanna sin i 
dtuarascáil Choiste Comhairleach na Scoileanna Nua in 1998 ach is éard a tharla i 
ndáiríre ná go n-athraíodh an Coiste an scála ama gach bliain.  

Athruithe ar threochtaí déimeagrafacha  
Bhí laghdú ag teacht ar líon na ndaltaí a bhí á gcur ar rollaí na mbunscoileanna nuair a 
d’fhoilsigh an Grúpa Stiúrtha faoin gCoimisiún um Chóiríocht Scoile an tuarascáil 
“Critéir agus na Nósanna Imeachta chun Aitheantas a Thabhairt do Bhunscoileanna 
Nua” in 1998. Bhí gach cosúlacht ar an scéal go dtiocfadh laghdú buan ar líon na 
ndaltaí go dtí 2026 agus go mbeadh sé riachtanach mórán áiteanna scoileanna a 
dhúnadh nó a chónascadh le chéile.   
 
Ní mór a chuimhneamh gur tharla laghdú ar líon na ndaltaí bunscoile ó 566,289 sa 
bhliain 1984/85 go 478,692 sa bhliain 1995/96, rud ab ionann agus laghdú 15.46% sa 
tréimhse sin.   De réir réamh-mheastacháin na Príomh-Oifige Staidrimh in 1998 bhí 
laghdú leanúnach le teacht ar líon na ndaltaí bunscoile agus go mbeadh idir 321,000 
agus 426,000 dalta ag freastal orthu sa bhliain 2016, dá mb’fhíor na toimhdí a 
rinneadh maidir le himirce agus rátaí torthúlachta sa tréimhse go dtí 2016.    Mheas an 
Roinn freisin in 1998 go dtiocfadh laghdú leanúnach go dtí 2016 ar líon na ndaltaí ar 
an rolla i mbunscoileanna, bíodh is nár mheas siad go mbeadh an laghdú chomh mór 
leis an laghdú a luadh thuas, agus go mbeadh idir 418,900 agus 442,300 dalta ag 
freastal orthu.  
 
 
Bhí na meastacháin maidir leis an daonra a rinneadh in 1998 bunaithe ar thoimhdí go 
mbeadh rátaí ísle torthúlachta agus rátaí arda eisimirce ann.  A mhalairt ar fad a tharla 
agus mhéadaigh daonra na hÉireann ó 1998 go dtí inniu ar bhealach nár tharla riamh 
cheana.  Bhí an scéal amhlaidh de bharr an ráta breithe a bhí ag méadú diaidh ar 
ndiaidh, beagnach, sna deich mbliana ó 1998 go 2008 agus toisc níos mó inimirceach 
a bheith ag teacht chugainn ná imircigh ag imeacht uainn. 
 
An ráta breithe  
Léiríonn an graf thíos na treochtaí maidir leis an ráta breithe ó 1980 go dtí inniu.  
Tharla méadú an-mhór ar an ráta sna trí bliana ó 2007 go 2009.   Go deimhin, rugadh 
75,065 leanbh in Éirinn in 2008 agus ba é sin an líon ab airde a taifeadadh ó 1896 i 
leith.  Rugadh 74,728 leanbh in 2009, líon atá beagán beag níos lú ná buaicuimhir na 
bliana 2008.   Léiríonn na staitisticí breithe a foilsíodh do na chéad sé mhí de 2010 an 
treocht ard chéanna agus a léirítear do na chéad sé mhí de 2009. 

An Imirce 
 
Bhí an-tionchar ag an imirce ar an athrú atá tagtha ar an daonra. Léiríonn Tábla 1 
thíos cúrsaí imirce sna blianta ó 1997 go 2007.   Tharla méadú buan ar líon na n-
inimirceach gach bliain sna blianta ó 1997 agus 2002 agus bíodh is gur tharla laghdú 
beag sna blianta go dtí an bhliain dar chríoch Aibreán 2003 tharla méadú mór ó 2004 i 
leith.  Tharla an méadú mór seo ó 2005 go 2007 de bharr oibrithe a bheith ag teacht 
chugainn i ndiaidh aontachas deich mballstát nua leis an AE i mBealtaine 2004. Ach 
amháin i gcás na bliana 1999 bhí idir 20,000 agus 30,000 duine ag dul ar imirce ó 
Éirinn gach bliain sa tréimhse idir 1997 agus 2005. Léiríonn an méadú atá tagtha ar na 
figiúirí ó shin go bhfuil roinnt daoine a tháinig go hÉirinn le deireanas ag filleadh ar a 
dtíortha dúchais. Inimircigh ba ea formhór na n-imirceach sa tréimhse ó 1997 i leith 
agus ba í an bhliain dar chríoch Aibreán 2002 an buaicphointe nuair a bhí 40,000 
duine i gceist. Tháinig laghdú beag orthu ach ansin tháinig méadú suntasach orthu 
arís. Thaisteal an t-uasmhéid acu in 2006 nuair a bhí beagnach 72,000 duine i gceist 
agus tháinig laghdú go 67,000 duine sa bhliain dar chríoch Aibreán 2007.   

Breitheanna ó 1980 go 2009

Tábla 1:   Imirce mheasta (1997 go 2010) 
Foinse “Population and migration estimates April 2010” a d’eisigh An Phríomh-
Oifig Staidrimh i Meán Fómhair 2010  
 
 
 
An Staid Faoi Láthair 
Ós rud é gur tharla méadú mór ar an ráta breithe le blianta beaga anuas beidh sé 
riachtanach líon suntasach áiteanna scoile a sholáthar i gcomhair leanaí a rugadh in 
Éirinn sa tréimhse sin.  Measann an Phríomh-Oifig Staidrimh go leanfaidh an ráta ard 
breithe atá againn faoi láthair ar aghaidh sa mheántéarma.  Is é an rud is éiginnte a 
bhaineann leis an daonra ná cúrsaí imirce.  Faoi mar is léir ó Thábla 1, deirtear i 
dtuarascáil na Príomh-Oifige Staidrimh go ndeachaigh 7,800 níos mó imirceach ón tír 
ná ná mar a tháinig isteach sa bhliain dar chríoch Aibreán 2009 agus meastar gur 
mhéadaigh sé sin go 34,500 an bhliain dar gcionn in Aibreán 2010.   In ainneoin sin, 
tá an méadú nádúrtha ar an daonra fós an-láidir (is é sin le rá go bhfuil i bhfad níos mó 
breitheanna ann ná básanna ann). Ba é an toradh a bhí ar mhéadú láidir nádúrtha mar 
aon le heisimirce ná gur tharla méadú beag 11,400 ar an daonra sa tréimhse ó Aibreán 
2009 go hAibreán 2010.  De réir “Population and Migration Estimates (April 2010)” a 
d’eisigh an Phríomh-Oifig Staidrimh, meastar go bhfuil 353,800 leanbh sa ghrúpa ó 0 
– 4 bliana d’aois in 2010 agus go bhfuil 311,600 sa ghrúpa ó 5 – 9 mbliana d’aois.  Is 
                                                 
1 Réamhfhigiúr 
2 Réamhfhigiúr 
3 Réamhfhigiúr 
4 Réamhfhigiúr 

 
Tábla 1 :     Imirce mheasta ó 1997 go 2010 

 
 

Bliain dar chríoch 
Aibreán 

 
Eisimircigh

 
(míle) 

 
Inimircigh 

 
(míle) 

 
Glan- 
imirce
(míle) 

    
1997 25.3 44.5 19.2 
1998 28.6 46.0 17.4 
1999 31.5 48.9 17.3 
2000 26.6 52.6 26.0 
2001 26.2 59.0 32.8 
2002 25.6 66.9 41.3 
2003 29.3 60.0 30.7 
2004 26.5 58.5 32.0 
2005 29.4 84.6 55.1 
2006 36.0 107.8 71.8 
20071 42.2 109.5 67.3 
20082 45.3 83.8 38.5 
20093 65.1 57.3 -7.8 
20104 65.3 30.8 - 34.5 

léiriú follasach é sin gurb é an rud is dóichí ná go dtiocfaidh méadú ar líon na ndaltaí i 
mbunscoileanna sa ghearrthéarma agus sa mheántéarma. 
 
Is é conclúid an staidéir ná, in ainneoin an choir chun donais atá tagtha ar an 
eacnamaíocht, go dtiocfaidh méadú ar líon na ndaltaí i mbunscoileanna ó 505,600 
dalta sa bhliain 2009/10 go 569,600 faoin mbliain 2018.  Ciallaíonn sé sin go 
mb’fhéidir go mbeidh 2,285 seomra ranga breise ag teastáil sa tréimhse sin.  Tá cur 
síos níos mionsonraithe le fáil i gCuid a Dó den tuarascáil ar thionchar na bpatrún 
déimeagrafach le deireanas agus ar na riachtanais a mheastar a bheidh ann. Ní mór a 
thabhairt faoi deara go bhfuil tionchar ag feidhmiú eacnamaíoch na tíre ar chúrsaí 
déimeagrafacha.  Léiríonn cúrsaí reatha a dheacra is atá sé réamh-mheastacháin 
chruinne a dhéanamh faoin daonra san fhadtéarma.   Ar an ábhar sin caithfidh aon 
chóras a thugtar isteach i gcomhair oscailt scoileanna a bheith láidir agus solúbtha 
chun go bhféadfaidh sé a bheith éifeachtach nuair atá an daonra ag fás, ag laghdú nó 
gan athrú. Beidh anailís dhéimeagrafach ina gné lárnach i gcónaí maidir le bunú 
scoileanna nua. 
 
 
 

Pátrúnacht Scoileanna 

Forbairt Chóras na Pátrúnachta 
Téann an córas reatha atá againn maidir le pátrúnacht bunscoileanna siar chomh fada 
le bunú na hearnála bunoideachais faoi Litir Stanley in 1831.   Ba é an plean bunaidh 
a raibh cur síos air i Litir Stanley ná go mbeadh scoileanna náisiúnta áitiúla ann a 
dhéanfadh freastal ar gach dalta beag beann ar chúrsaí sainchreidimh.  Bhí athrú 
tagtha ar an scéal laistigh de 40 bliain, áfach, agus bhí an córas ag iarraidh leas a 
bhaint as struchtúir reatha eaglaise chun scoileanna a eagrú ar fud na tíre.   D’athraigh 
an córas beagán ar bheagán sa chaoi go bhfuil réimse eagraíochtaí pátrúnachta againn 
inniu agus cuireadh bonn reachtúil faoin gcóras le hachtanna éagsúla, lena n-áirítear 
an tAcht Oideachais, 1998.  Chomh maith leis na hEaglaisí tá comhlachtaí mar Ag 
Foghlaim le Chéile Teo. agus Foras Pátrúnachta na Scoileanna lán-Ghaeilge Teo. ina 
gcomhlachtaí pátrúnachta náisiúnta ar fud na tíre.   Tá stádas cuideachtaí teoranta ag 
na comhlachtaí pátrúnachta sin.  
 
 Is é an toradh atá ag stair an chórais phátrúnachta ná go dtéann fealsúnacht oideachais 
an phátrúin, bíodh fealsúnacht reiligiúnach nó fealsúnacht teanga acu, i gcion ar 
shainghné an oideachais a chuirtear ar fáil sa scoil.  Úsáidtear roinnt téarmaí éagsúla 
le cur síos a dhéanamh ar shainghné scoile: 
 

• Éiteas 
• Spiorad Sainiúil 
• Misean 
• Cuspóir 
• Fealsúnacht. 

An Sainmhíniú ar Phátrún  
Tugann an tAcht Oideachais, 1998 an sainmhíniú seo ar Phátrún: 
 

8. (1) (a)  gurb é nó gurb í an duine atá, ag tosach feidhme an ailt seo, 
aitheanta ag an Aire mar phátrún bunscoile, agus   

 
(b)  gurb iad na daoine atá, ag tosach feidhme an ailt seo, 

ceaptha mar iontaobhaithe nó mar bhord gobharnóirí 
iarbhunscoile agus, más rud é nach bhfuil aon iontaobhaithe 
nó aon bhord den sórt sin ann, gurb é nó gurb í úinéir na 
scoile sin, 

 
 an pátrún chun críocha an Achta seo agus déanfaidh an tAire ainm 
an duine nó na ndaoine sin, de réir mar is cuí, a thaifeadadh i gclár a 
choimeádfaidh an tAire chun na críche sin.  
 

(2) In aon chás seachas cás dá bhforáiltear i bhfo-alt (1), is é nó is í 
pátrún scoile aitheanta ná an duine a d'iarr aitheantas don scoil nó 
ainmnitheach de chuid an duine sin agus déanfar ainm an duine sin a 
thaifeadadh sa chlár.  

 
Aithníonn an tAcht go bhfeadfadh dhá phátrún scoil a fheidhmiú trí chóras 
chomhphátrúnachta agus féadfaidh pátrúin nua iarratas a dhéanamh chun an Aire go 
ndéanfar iad a chlárú.  Foráiltear mar a leanas le hAlt 8 (6): “Comhallfaidh pátrún 
scoile na feidhmeanna, agus feidhmeoidh sé nó sí na cumhachtaí, a thugtar don 
phátrún leis an Acht seo agus cibé feidhmeanna agus cumhachtaí eile a thugtar don 
phátrún le haon Acht den Oireachtas nó le haon ionstraim arna déanamh faoin 
gcéanna, nó le haon ghníomhas, cairt, airteagail bhainistíochta nó ionstraim eile den 
sórt sin a bhaineann le bunú nó le hoibriú na scoile.”  
 

 

Feidhm an phátrúin  
Tháinig athruithe ar fheidhmeanna an phátrúin i gcaitheamh na mblianta.  Baineann 
príomhfheidhmeanna pátrúin le sainmhíniú a thabhairt ar éiteas na scoile agus leis an 
mBord Bainistíochta a cheapadh.  Ba é an nós a bhí ann ar dtús ná go gcuirfeadh an 
pátrún suíomh ar fáil i gcomhair na scoile ach tá níos mó is níos mó scoileanna á 
dtógáil anois ar shuíomhanna a cheannaigh an Roinn.  Ó lár na 1970í i leith 
tarmligeadh an fhreagracht maidir le scoileanna a reáchtáil ó lá go lá ón bpátrún chuig 
an mbord bainistíochta agus chuir an tAcht Oideachais, 1998 bonn reachtúil faoin 
socrú sin.   
 
Leagadh síos stádas an phátrúin i leith an bhoird bhainistíochta i gcás cúirte, Keara Uí 
Chróinín et al agus an tAire Oideachais agus Eolaíochta, Éire agus an tArd-Aighne i 
Meitheamh 2009.   Ag tagairt don Acht Oideachais, 1998 dúradh sa bhreithiúnas “níl 

amhras ar bith ann de thoradh na bhforálacha reachtúla sin go bhfuil ról níos 
príomhúla agus níos réamhtheachtaí ag an bpátrún ná mar atá ag an mBord 
Bainistíochta.  Is cosúil gurb é cuspóir an Achta ná go mbeadh an Bord Bainistíochta 
ina dhíorthaíoch ag an bpátrún agus go bhfeidhmeodh sé mar bhainisteoir na scoile ó 
lá go lá mar aon leis an bpátrún.  Léiríonn an ról príomhúil réamhtheachtach seo an 
difríocht idir ról buan nó leanúnach an phátrúin agus na róil shealadacha atá ag 
baill éagsúla na mbord.” 
 
 
Bíodh is nach dtugtar cur síos mionsonraithe san Acht Oideachais 1998 ar 
fheidhmeanna an phátrúin, tugtar liosta mar seo a leanas in Alt 9 ar fheidhmeanna 
scoile: 
 

Cuirfidh scoil aitheanta oideachas ar fáil do mhic léinn ar oideachas é is cuí dá 
gcumais agus dá riachtanais agus, gan dochar do ghinearáltacht an mhéid sin 
roimhe seo, úsáidfidh sí na hacmhainní a bheidh ar fáil di— 

 
(a)  chun a chinntiú go ndéanfar riachtanais oideachais gach mic léinn, 

lena n-áirítear  
iad sin atá faoi mhíchumas nó a bhfuil riachtanais speisialta eile 
oideachais acu, a shainaithint agus go ndéanfar soláthar faoina 
gcomhair,  

 
(b)  chun a chinntiú, maidir leis an oideachas a chuireann sí ar fáil, go 

ndéanann sé freastal ar cheanglais an bheartais oideachais mar a 
chinnfidh an tAire é ó am go ham, lena n-áirítear ceanglais i dtaca 
le soláthar curaclaim mar a fhorordóidh an tAire de réir alt 30,  

 
(c)  chun a chinntiú go mbeidh rochtain ag mic léinn ar threoir chuí 

chun cabhrú leo i dtaca lena roghanna oideachais agus gairme,  
 
(d)  chun forbairt mhorálta, spioradálta, shóisialta agus phearsanta mac 

léinn a chur chun cinn agus chun oideachas sláinte a chur ar fáil 
dóibh, i gcomhairle lena dtuismitheoirí, ag féachaint do spiorad 
sainiúil na scoile,  

 
(e)  chun comhionannas deiseanna a chur chun cinn do mhic léinn agus 

d'fhoireann na scoile, idir fhireannaigh agus bhaineannaigh,   
 
(f)  chun forbairt na Gaeilge agus thraidisiúin na hÉireann, litríocht na 

hÉireann, na healaíona agus nithe cultúrtha eile, a chur chun cinn,  
 
(g)  chun a chinntiú go mbeidh rochtain sa mhodh forordaithe ag 

tuismitheoirí mic léinn nó, i gcás mic léinn a bhfuil 18 mbliana 
d'aois slánaithe aige nó aici, ag an mac léinn, ar thaifid a 
choimeádann an scoil sin i ndáil le dul chun cinn an mhic léinn sin 
i dtaca lena oideachas nó lena hoideachas,  

 
(h)  i gcás scoileanna atá lonnaithe i limistéar Gaeltachta, chun cuidiú 

leis an nGaeilge a choinneáil mar phríomhtheanga an phobail,  
 
(i)   chun a cuid gníomhaíochtaí a sheoladh de réir aon rialachán 

a dhéanfaidh an tAire ó am go ham faoi alt 33,  

(j)  chun a chinntiú go ndéanfar riachtanais an phearsanra atá ag 
gabháil d'fheidhmeanna bainistíochta agus riachtanais forbartha na 
foirne i gcoitinne sa scoil a shainaithint agus go ndéanfar soláthar 
faoina gcomhair,  

 
(k)  chun córais a bhunú agus a chothabháil lena bhféadfar 

éifeachtúlacht agus éifeachtacht a cuid oibríochtaí a mheasúnú, 
lena n-áirítear cáilíocht agus éifeachtacht na múinteoireachta sa 
scoil agus leibhéil ghnóthachtála agus caighdeáin acadúla mac 
léinn,  

 
(l)  chun teagmhálacha a bhunú nó a chothabháil le scoileanna eile 

agus ag leibhéil chuí eile ar fud an phobail dá bhfónann an scoil,   
 
agus 
 
(m)    faoi réir an Achta seo agus go háirithe alt 15 (2)(d), chun beartas i 

dtaca le ligean isteach a bhunú agus a chothabháil lena bhforálfar 
don inrochtaineacht is mó is féidir ar an scoil.  

 
 

Foráiltear mar a leanas le hAlt 14 den Acht: ‘Is é dualgas pátrúin, chun a chinntiú go 
ndéanfar scoil aitheanta a bhainistiú le meon comhpháirtíochta, bord bainistíochta a 
cheapadh más indéanta é, ar bord é a mbeidh comhaontú ann, maidir lena 
chomhdhéanamh, idir pátrúin scoileanna, cumainn náisiúnta tuismitheoirí, 
eagraíochtaí aitheanta bainistíochta scoile, ceardchumainn aitheanta agus comhlachais 
foirne atá ionadaitheach do mhúinteoirí agus an tAire’. 
 
 

Cé hiad na daoine ar féidir leo a bheith ina bpátrúin? 
Bíodh is go bhfuil foráil sa reachtaíocht maidir le cúrsaí pátrúnachta agus go bpléitear 
an scéal go measartha mion i roinnt doiciméad de chuid na roinne Oideachais agus 
Scileanna níl aon treoirlíne mhionsonraithe ann a deir cé is féidir leo a bheith ina 
bpátrúin.   Is é an chaoi a bhfuil cúrsaí faoi láthair ná go bhfuil ceapadh pátrúin nua 
nasctha le bunú scoile nua, rud a bhfuil cuntas faoi san Acht Oideachais, 1998 agus níl 
aon fhoráil maidir le pátrún nua a cheapadh ach amháin nuair atá iarratas á dhéanamh 
chun scoil nua a oscailt.   Nuair a bhíodh an próiseas a d’úsáideadh Coiste 
Comhairleach na Scoileanna Nua i bhfeidhm thugadh an Roinn breith ar ghné na 
pátrúnachta a bhain le hiarratais ar scoil nua sna cásanna sin nach raibh an t-iarratasóir 
cláraithe cheana féin mar phátrún.  Lean an próiseas seo an méid a raibh cur síos air in 
aguisín K de na “Critéir agus Nósanna Imeachta chun Aitheantas a Thabhairt do 
Bhunscoileanna Nua” a d’eisigh an Coimisiún um Chóiríocht Scoile in 1998.  Tá sé 
seo le fáil in Aguisín D den tuarascáil seo. 

An Éagsúlacht   
 
Is é an rogha traidisiúnta a bhíodh le déanamh maidir le soláthar bunscoileanna ná 
rogha faoi oideachas sainchreidmheach, faoi fhoirmiú agus cleachtas agus rogha 
maidir le teanga (Béarla nó Gaeilge).  Is léir nach iad sin na gnéithe amháin a 
bhaineann le héagsúlacht i sochaí an lae inniú.   Baineann na gnéithe sin le 
héagsúlacht ó thaobh cúrsaí socheacnamaíochta, cine, inscne, náisiúntachta agus 
cuimsiú leanaí a bhfuil riachtanais speisialta oideachais acu, bíodh is go bhfuil gnéithe 
eile éagsúlachta ann freisin. Tugtar le fios sa chuid faoi Éagsúlacht maidir le Soláthar 
Scolaíochta sa Pháipéar Bán faoin Oideachas (1995, 32) go meastar gurb ionann 
éagsúlacht agus éagsúlacht cineálacha scoile, go mór mór ó thaobh cúrsaí 
sainchreidimh agus teanga.  Glacadh le hidéal an iolrachais sa Pháipéar Bán (1995, 6) 
mar cheann dá bhunphrionsabail oideachais:  “Ba cheart don Stát freastal a dhéanamh 
ar chearta oideachasúla a shaoránach páirt a ghlacadh san oideachas agus tairbhe a 
bhaint as de réir riachtanais agus chumas gach pearsan aonair agus de réir acmhainní 
an náisiúin.”  
 
Tugann an Bunreacht aitheantas do cheart na dtuismitheoirí rogha a dhéanamh.   
Foráiltear mar a leanas le hAirteagal 42.3: ‘Ní cead don Stát a chur d'fhiacha ar 
thuistí, in aghaidh a gcoinsiasa nó a rogha dleathaí, a gclann a chur ar scoileanna a 
bhunaítear ag an Stát nó ar aon chineál áirithe scoile a ainmnítear ag an Stát’.  
Foráiltear mar a leanas le hAirteagal 42.4: “...Ní foláir don Stát socrú a dhéanamh 
chun bunoideachas a bheith ar fáil in aisce, agus iarracht a dhéanamh chun cabhrú go 
réasúnta agus chun cur le tionscnamh oideachais idir phríobháideach agus chumannta 
agus, nuair is riachtanas chun leasa an phobail é, áiseanna nó fundúireachtaí eile 
oideachais a chur ar fáil, ag féachaint go cuí, áfach, do chearta tuistí, go mór mór 
maidir le múnlú na haigne i gcúrsaí creidimh is moráltachta.” 
 
Rud ábhartha eile is ea an chaoi go ndeirtear in Airteagal 8(1) den Bhunreacht gurb í 
an Ghaeilge an phríomhtheanga oifigiúil.  
 
In Alt 6 den Acht Oideachais 1998 leagtar síos cuspóirí an Achta lena n-áirítear: - 

• Alt 6 (e) “an ceart atá ag tuismitheoirí a leanaí a chur ar scoil is rogha leis na 
tuismitheoirí a chur chun cinn, ag féachaint do chearta pátrún agus d'úsáid 
éifeachtach agus éifeachtúil acmhainní”  

• Alt 6 (i) “cuidiú le réadú beartas agus cuspóirí náisiúnta i ndáil le leathadh an 
dátheangachais i sochaí na hÉireann agus go háirithe go mbainfí úsáid níos mó 
as an nGaeilge ar scoil agus sa phobal”  

 
Lena chois sin leagann an tAcht Oideachais, 1998 síos prionsabal na héagsúlachta sna 
hAilt shonracha seo a leanas den Acht. Foráiltear mar a leanas le hAlt 7 (4) (a):  
‘Le linn don Aire a fheidhmeanna nó a feidhmeanna a chomhall beidh aird aige nó 
aici ar na nithe seo a leanas—       

(i)  na hacmhainní atá ar fáil,  
(ii)  an soláthar le haghaidh oideachais agus oiliúna a dhéanann 

gníomhaireachtaí eile as cistí a sholáthraíonn an tOireachtas, 

(iii)  an gá atá ann éagsúlacht na seirbhísí oideachais a chuirtear ar fáil sa 
Stát a léiriú, agus  

(iv)  na cleachtais agus na traidisiúin a bhaineann le heagrú scoileanna nó 
grúpaí scoileanna atá ann ag tosach feidhme na Coda seo agus an ceart 
atá ag scoileanna a ngnóthaí féin a bhainistiú de réir an Achta seo agus 
de réir aon chairteacha, gníomhas, airteagal bainistíochta nó aon 
ionstraimí eile den sórt sin a bhaineann lena mbunú nó lena n-oibriú,  

 
 Foráiltear le hAlt 10 (2) (b) go bhféadfaidh an tAire scoil a ainmniú ..... más deimhin 
leis an Aire “i gcás scoile beartaithe, agus ag féachaint dá inmhianaithe atá sé go 
mbeadh aicmí éagsúla scoileanna ag oibriú sa limistéar ar dócha go mbeidh an scoil 
ag fónamh dó, nach féidir le réasún leis na scoileanna atá ann cheana féin riar ar 
riachtanais na mac léinn a bheidh ag freastal, nó is dócha a bheidh ag freastal, ar an 
scoil,”  
 
Bunaíodh bunscoileanna de chineál nua sna 1970í de bharr éileamh na dtuismitheoirí 
go mbeadh rogha acu sa scéal. Ní raibh an dara rogha i ndáiríre ag tuismitheoirí 
roimhe sin ach a leanaí a chur chuig an scoil shainchreidmheach áitiúil.  Scoileanna 
den sainchreideamh Caitliceach ba ea formhór mór na scoileanna ach bhain sciar beag 
scoileanna le hEaglais na hÉireann, le Preispitéirigh agus le Meitidistigh.   Bhí scoil 
Ghiúdach amháin ann.  Bhí fianaise ann roimh dheireadh na 1970í go raibh cúrsaí ag 
athrú.   Bunaíodh an chéad scoil ilchreidmheach in 1978.  Shínigh Éire roinnt 
coinbhinsiún idirnáisiúnta sna blianta ó shin i leith agus i measc na dtorthaí a bhí 
orthu bhí éileamh ar sholáthar níos mó scoileanna ilchreidmheacha agus neamh-
shainchreidmheacha.5  Ag an am ceanna bhí borradh ag teacht lasmuigh de na 
ceantair Ghaeltachta ar an éileamh ar oideachas trí Ghaeilge. De réir thuarascáil 
staitistiúil na Roinne bhí 23 scoil lán-Ghaeilge ann lasmuigh den Ghaeltacht in 1978.  
Scoileanna sainchreidmheacha ba ea iad sin go léir.  Tríocha bliain ina dhiaidh sin, in 
2008, bhí líon na scoileanna lán-Ghaeilge lasmuigh den Ghaeltacht méadaithe go 139.  
Tá formhór na scoileanna sin (113 acu) ina scoileanna sainchreidmheacha ach tá 
éiteas idirchreidmheach nó neamh-shainchreidmheach ag cuid eile acu.   
 
Léiríonn an tábla seo a leanas pátrúnacht na mbunscoileanna ar fud na tíre sa bhliain 
2010/11.  
 
(Nóta: Tá a fhios ag an nGrúpa go bhfuil an Roinn ag nuashonrú chlár na bpátrún, 
agus, ar an ábhar sin b’fhéidir go ndéanfar roinnt athruithe beaga ar na sonraí sa tábla 
nuair a fhíoróidh na comhlachtaí pátrúnachta iad.) 
 
                                                 
5 Orthu siúd bhí Cúnant Idirnáisiúnta ar Chearta Sibhialta agus Polaitiúla (a daingníodh in 1989), Creat-
Choinbhinsiún Chomhairle na hEorpa maidir le Mionlaigh Náisiúnta a Chosaint (a daingníodh in 
1999), an Coinbhinsiún um Chearta an Linbh (a daingníodh in 1992) agus Coinbhinsiún maidir le Gach 
Cineál Idirdhealaithe Chiníoch a Dhíothú (a daingníodh in 2000) .    



 22

 
 
 
 

Tábla 2: Líon iomlán bunscoileanna de réir an chomhlachta pátrúnachta 
(2010/11)6 

 

Comhlacht Pátrúnachta Líon 
Scoileanna 

% den 
Iomlán 

Caitliceach7 2,841 89.65 
Eaglais na hÉireann 8 174 5.49 
Preispitéireach  17 0.54 
Meitidisteach 1 0.03 
Giúdach 1 0.03 
Ioslamach 2 0.06 
Cumann na gCarad 1 0.03 
John Scottus Educational Trust Ltd 1 0.03 
Lifeways Ireland Ltd 2 0.06 
Foras Pátrúnachta na Scoileanna Lán-Ghaeilge 
Teo 

57 1.80 

Ag Foghlaim le Chéile Teo (Comhlacht 
Pátrúnachta náisiúnta) 

44 1.39 

Scoileanna i líonra Ag Foghlaim le Chéile lena 
gcomhlacht pátrúnachta féin9 

14 0.44 

Coistí Gairmoideachais 10 5 0.16 
An tAire Oideachais agus Scileanna 9 0.29 
   
Iomlán 3,169 100% 
 
 
                                                 
6 Sa tábla seo leagtar síos pátrúnacht na ngnáth-bhunscoileanna príomhshrutha, agus ní chuimsíonn sé 
Scoileanna Speisialta.  In 2009/10 bhí 130 Scoil Speisialta ann.  Tá formhór na Scoileanna Speisialta 
faoi phátrúnacht reiligiúnach na hEaglaise Caitlicí agus Eaglais na hÉireann nó faoi phátrúnacht 
eagraíochtaí éagsúla amhail Feidhmeannacht na Seirbhíse Sláinte, Éirim an Iarthair, an Clinic Lárnach 
Íocshláinteach, Fondúireacht COPE, Cumas Éireann, Rehab Group, KARE agus le déanaí, Autism 
Ireland.  Tá roinnt beag scoileanna speisialta faoi phátrúnacht eagraíochtaí agus daoine aonair 
príobháideacha éagsúla eile.  (Féach Aguisín F chun liosta a fháil de phátrúin na scoileanna speisialta). 
 
 
7 Tá céad ochtó is seacht de na scoileanna atá faoi phátrúnacht Chaitliceach ag feidhmiú trí Ghaeilge 
(áirítear air sin 106 scoil i gceantair Ghaeltachta agus 81 gaelscoil taobh amuigh de cheantair 
Ghaeltachta).  

 
 

8  Tá pátrúnacht roinnte ag scoil amháin de chuid Eaglais na hÉireann leis an Eaglais Mheitidisteach, tá 
pátrúnacht roinnte ag ceithre scoil leis an Eaglais Phreispitéireach agus tá comhlachtaí pátrúnachta 
neamhspleácha ag trí scoil. 
 
9  Is gaelscoil í ceann de na scoileanna seo. 
 
10 Tá Pobalscoileanna Náisiúnta faoi phátrúnacht shealadach an Aire agus foilsíodh dréacht-
reachtaíocht chun pátrúnacht Coiste Gairmoideachais a dhearbhú i mí na Samhna 2010. 

Rangaíonn an Roinn Oideachais agus Scileanna bunscoileanna mar scoileanna 
sainchreidmheacha, idirchreidmheacha agus ilchreidmheacha a chuireann oideachas 
ar fáil trí mheán an Bhéarla nó na Gaeilge (scoileanna lán-Ghaeilge i gceantair 
Ghaeltachta agus scoileanna lán-Ghaeilge taobh amuigh de cheantair Ghaeltachta).  
Tá cur síos ar gach catagóir scoile agus ar an bpríomhchineál scoileanna taobh istigh 
de gach catagóir in Aguisín F agus níos déanaí sa chuid seo, tá cur síos ar an 
réasúnaíocht agus ar na céimeanna ba chúis le bunú mhúnla na Pobalscoile Náisiúnta. 
Tá cur síos ann ar ghaelscoileanna freisin. Ba chóir a thabhairt faoi deara gur féidir 
éiteas sainchreidmheach, ilchreidmheach nó idirchreidmheach a bheith ag gaelscoil. 
 
Léiríonn na sonraí réimse leathnaithe sna cineálacha pátrún scoile sa chóras 
bunoideachais.  Is scoileanna ilchreidmheacha nó scoileanna lán-Ghaeilge iad 
formhór na scoileanna nua a bunaíodh le tríocha bliain anuas. Bunaíodh líon beag 
scoileanna Caitliceacha i gceantair ina bhfuil fás mór ar an daonra, agus bunaíodh 
scoileanna chun freastal ar aicmí creidimh mhionlaigh, mar shampla an dá scoil 
Mhoslamacha agus scoil Chumann na gCarad. Léiríonn na hathruithe go bhfuil an 
tsochaí óna dtagann ár bpobail scoile athraithe go mór agus níos ilghnéithí.   Tugann 
an Grúpa faoi deara go bhfuil fás tagtha ar an earnáil ilchreidmheach agus ar 
Ghaelscoileanna agus gur bunaíodh múnla na Pobalscoile Náisiúnta. Sa tábla seo a 
leanas tugtar forbhreathnú dúinn ar an líon scoileanna a bunaíodh faoi chomhlachtaí 
pátrúnachta éagsúla ó 1997 i leith. 

Tá athrú ag teacht ar an tsochaí faoi láthair, rud a fhágann go bhfuil éileamh ar 
chineálacha éagsúla scoileanna a bheith ar fáil, go háirithe scoileanna ilchreidmheacha 
agus Gaelscoileanna. D’fhéadfadh sé tarlú go mbeadh éileamh ann amach anseo ar 
chineálacha éagsúla scoileanna eile.  Tá athrú suntasach tagtha ar an tsochaí ón uair a 
foilsíodh an Páipéar Bán ar Oideachas (1995).  Tá tuiscint bhreise ar na cineálacha 
éagsúlachtaí a luadh níos luaithe sa chuid seo. Tá an éagsúlacht mhéadaithe inár 
ndaonra le sonrú inár scoileanna, agus tá go leor scoileanna níos éagsúlaí ó thaobh na 
ndaltaí ar an rolla agus ó thaobh cineálacha éagsúla cur chuige taobh istigh díobh.  Tá 
sé seo fíor go háirithe i gceantair uirbeacha agus fho-uirbeacha, ach níl sé teoranta do 
na ceantair sin.   
 
Táthar ag freastal ar chuid mhaith den éileamh, ó thaobh pátrúnacht scoile a roghnú, i 
gceantair ina bhfuil fás suntasach ag teacht ar an daonra trí bhunú agus trí thógáil 
scoileanna nua.  I gcásanna nach bhfuil gá le scoileanna nua ar chúiseanna daonra, 
áfach, tá éileamh fós ann ar níos mó roghanna ó thaobh soláthair.  
 
Measann an Grúpa nach mór don Roinn a chinntiú ar dtús go bhfuil áit scoile ar fáil 
do gach leanbh. Measann an Grúpa freisin gur chóir don Roinn gach beart réasúnta a 
dhéanamh chun a chinntiú go bhfuil rogha ó thaobh pátrúnacht scoile ar fáil áit a 
bhfuil dóthain éilimh ar an rogha sin, ag féachaint don airgead atá ar fáil.  
 

Tábla 3:  An líon scoileanna nua a osclaíodh faoi phátrúin éagsúla ó 1997/98 i leith 
 

Comhlacht Pátrúnachta 

Bliain  
Caitliceach 

Ag 
Foghlaim 
le Chéile 
Teo 

An Fóras 
Pátrúnachta 
Teo 

Scoileanna i 
líonra Ag 
Foghlaim le 
Chéile  
lena 
gcomhlacht 
pátrúnachta 
féin  

Comhlachtaí 
pátrúnachta 
sainchreidmheacha 
eile  

Comhlachtaí 
Pátrúnachta 
Ilchreidmheacha 
Eile 

Iomlán  

1997/98 0 0 1 2 0 0 3
1998/99  0 1 6 0 0 0 7
1999/00 1 1 3 0 0 1 6
2000/01  1 1 2 0 0 0 4
2001/02 3 2 2 0 1 0 8
2002/03 0 7 3 0 0 0 10
2003/04 3 3 1 0 0 0 7
2004/05 0 4 1 0 1 0 6
2005/06 6 4 3 0 0 0 13
2006/07 2 2 5 0 0 0 9
2007/08 6 3 4 0 1 1 15
2008/09 3 12 3 0 0 3 21
2009/10 0 0 0 0 0 0 0
2010/11 2 2 0 0 0 3 7
Iomlán 27 42 34 2 3 8 116



 25

Measann an Grúpa nach mór féachaint ar roghanna nua beartais chun iarracht a 
dhéanamh rogha phátrúnachta den chineál sin a bhaint amach, agus pléitear iad sin 
níos faide amach sa tuarascáil seo.  Sna cúinsí sin, aithníonn an Grúpa nach bhfuil sé 
praiticiúil go mbeadh rochtain ag gach dalta ar áit i scoil atá á feidhmiú ag a rogha 
phátrúin.  Aithníonn an Grúpa freisin gur deacair don Roinn leithdháileadh caiteachas 
caipitil ar thógáil scoileanna nua a dhlisteanú i gceantair nach bhfuil éileamh 
déimeagrafach iontu ar scoileanna nua i gcomhthéacs na tosaíochta a theastaíonn i 
mbuiséad caipitil na Roinne chun soláthar a dhéanamh do na méaduithe 
déimeagrafacha chomh maith leis an infheistiú ró-íseal i bhfoirgnimh scoile a tharla 
go dtí seo. 
 

 
 
 

Rogha na dtuismitheoirí maidir le cineál scoile a fháil amach   
Aithnítear in Airteagal 42.1 den Bhunreacht gurb iad na tuismitheoirí príomh-oideoirí 
a leanaí. Tá sé tábhachtach in aon chóras chun bunscoileanna nua a bhunú, go 
gcinntítear go gcaomhnaítear an prionsabal go mbeidh ionchur ag tuismitheoirí maidir 
leis an gcineál scoile atá le cur ar fáil.  Beidh gá le meicníochtaí nua chun mianta na 
dtuismitheoirí / an phobail a aithint. Sa chás go bhfuil scoileanna nua á mbunú, ba 
chóir rogha na dtuismitheoirí a thabhairt san áireamh agus cinneadh á dhéanamh 
maidir le cé a bheidh ina phátrún ar na scoileanna seo.  Tugann an Grúpa faoi deara an 
obair shuirbhéireachta a rinne an Roinn i nGuaire, Co. Loch Garman maidir le rogha 
na dtuismitheoirí don iarbhunscoil nua a bhí á bunú ansin.   
 
I measc na gceantar ina mbeidh gá le scoileanna nua, tá na ceantair sin ina bhfuil 
daonra áitiúil faoi láthair agus ceantair le láithreáin úrnua nach bhfuil daonra iontu 
faoi láthair.  Ní mór don chóras chun scoileanna nua a bhunú an dá chineál ceantar seo 
a thógáil san áireamh, ach ní mór dó a bheith sách solúbtha freisin chun déileáil le 
ceantair atá ag athrú ina bhfuil scoileanna faoi láthair, nó le ceantair ina bhfuil an 
daonra ag laghdú agus nach mór an réimse scoileanna a choigeartú.  Ní mór do chóras 
chun scoileanna nua a bhunú acmhainní an Stáit a chosaint agus an leas is fearr a 
bhaint astu, ach níor chóir dó teacht ar thuairimí maidir le luachanna agus roghanna 
tuismitheoirí gan dul i gcomhairle i gceart leo. 

 
 

An Ghaeilge  
Deirtear in Airteagal 8 de Bhunreacht na hÉireann: “Ós í an Ghaeilge an teanga 
náisiúnta is í an phríomhtheanga oifigiúil í”.   Tá cur chun cinn na Gaeilge tar éis a 
bheith mar aidhm thábhachtach ag Rialtais i ndiaidh a chéile sa tír seo, agus cosnaíodh 
áit na Gaeilge inár gcóras oideachais go seasta.  Ba chóir go leanfaí leis seo.  
 
Tá tábhacht na Gaeilge léirithe arís sa straitéis 20 bliain don teanga a foilsíodh le 
déanaí, “Straitéis 20 Bliain don Ghaeilge 2010-2030”.  Ó 1972 go dtí 1997, d’fhás an 
líon scoileanna a sholáthraíonn oideachas trí mheán na Gaeilge amháin ó 11 go dtí 
101, agus ón am sin i leith, tá 38 gaelscoil bhreise oscailte. Tá éitis éagsúla ag 
gaelscoileanna éagsúla.  Is féidir éiteas sainchreidmheach, ilchreidmheach nó 
idirchreidmheach a bheith ann. Tá ocht gcinn is caoga de na gaelscoileanna faoi 
phátrúnacht Fhoras Pátrúnachta na Scoileanna Lán-Ghaeilge agus tá an chuid eile acu 
faoi phátrúnacht easpaig Chaitlicigh áitiúil den chuid is mó. Is fiú a thabhairt faoi 
deara freisin go bhfuil méadú os cionn 85,000 duine tagtha ar an líon daoine a 

labhraíonn Gaeilge sa tréimhse idir daonáirimh 2002 agus 2006.  Tá an tsuim láidir 
leanúnach atá ag grúpaí tuismitheoirí i mbunscoileanna lán-Ghaeilge a bhunú ag tacú 
leis seo, agus is léir nach mór d’aon chóras maidir le bunú bunscoileanna nua a bheith 
leochaileach do sheasamh ar leith na Gaeilge inár gcultúr.  Dá bharr sin, ba chóir 
freastal ar scoileanna Gaeilge sa chóras nua trí fhorbairtí campais le scoileanna eile, 
nó, nuair is cuí, ar a suíomhanna féin.    
  
I gceantair inar cinneadh go mbeidh gá le seomraí ranga breise bunaithe ar anailís 
dhéimeagrafach, ba chóir do sholáthar oideachas Gaeilge a bheith mar chuid den 
anailís ar conas is féidir riachtanais an cheantair a chomhlíonadh.   Má chinneann 
pátrún gur mian leis scoil ina ndéantar an teagasc trí Bhéarla a athrú go scoil lán-
Ghaeilge ba chóir é seo a éascú chomh fada is go n-aontaíonn na páirtithe leasmhara 
go léir leis an athrú agus nach gciallaíonn sé go bhfuil easpa cóiríochta sa cheantar.  
Sa chás go bhfuil Scoileanna Gaeilge á mbunú, ba chóir dóibh cloí leis na rialacha 
agus rialacháin i gcomhair scoileanna a bhunú a bhaineann le gach scoil eile. 
 
Ní mór tábhacht na Gaeilge a thabhairt faoi deara, ní hamháin i scoileanna lán-
Ghaeilge ach i scoileanna a fheidhmíonn trí mheán an Bhéarla agus a thabhairt faoi 
deara gur feidhm de chuid gach scoile é an Ghaeilge a chur chun cinn.  Tá sé seo 
leagtha síos san Acht Oideachais, 1998 (alt 9).  
 

 

Próiseas Dífheistithe á chur chun cinn 

Ba iad údaráis na hEaglaise Caitlicí a d’ardaigh an cheist ar dtús faoin Eaglais 
Chaitliceach a bheith ag dífheistiú roinnt bunscoileanna.  Ar iarratas ó na húdaráis sin, 
thug an Roinn Oideachais agus Scileanna faoi cheantair a aithint ina raibh 
déimeagrafach agus cumraíocht scoileanna a d’fhágfadh go bhféadfadh an Eaglais 
Chaitliceach féachaint ar phátrúnacht a dhífheistiú.  

Sa chomhthéacs seo, d’aithin an Roinn trí cheantar baile is daichead agus roinnt 
ceantar i gcathair Bhaile Átha Cliath a d’fhéadfaí a dhídhílsiú i Lúnasa 2010.  As na 
ceantair go léir a aithníodh, roghnaíodh deich gceantar go randamach chun anailís 
níos mionsonraithe a dhéanamh orthu. Is ceantair iad sin freisin ina bhfuil formhór an 
tsoláthair scoile sainchreidmheach. 

D’fháiltigh Comhdháil Easpag Éireann roimh fhoilsiú thoradh obair aitheantais na 
Roinne i Lúnasa 2010.  Dúirt sí go bhfuil tiomantas na bpobal Caitliceach ar fud na 
hÉireann maidir le hoideachas sainchreidmheach a sholáthar do thuismitheoirí ar mian 
leo a leithéid a fháil dá leanaí léirithe go soiléir ag an Eaglais Chaitliceach, ach, nach 
bhfeiceann sí í féin mar sholáthraí aonair ná mar phríomhsholáthraí na scoileanna 
amach anseo.  Dúirt sí freisin go bhfuil gá le dearcthaí, ábhair chreidimh, luachanna 
agus ionchais tuismitheoirí a thomhas chomh maith le creat fadtéarmach a chur le 
chéile trínar féidir tabhairt faoi réimse saincheisteanna casta.  Dúirt Comhdháil 
Easpag Éireann freisin go bhfuil gá anois le machnamh a dhéanamh taobh istigh den 
Eaglais ar chineál agus scóip an oideachais Chaitlicigh agus na scoileanna 
Caitliceacha don chéad ghlúin eile agus gur chóir comhairliúchán forleathan a bheith i 
gceist leis seo. Thug sé cuireadh dóibh siúd ar spéis leo todhchaí na scoileanna 
Caitliceacha a dtuairimí a chur in iúl agus cur leis an díospóireacht thábhachtach seo.  

Múnla pátrúin nua a fhorbairt   
 
Go stairiúil, ba é an t-aon ról a bhí ag an Stát i mbunú bunscoileanna ná iarrachtaí na 
bpátrún a éascú. Tá sé sin difriúil le ról an Stáit ag an dara leibhéal, ina raibh sé 
gníomhach le blianta fada i mbunú scoileanna. Mheas an Rialtas go raibh sé oiriúnach 
agus tábhachtach go mbeadh an Stát, trí Choistí Gairmoideachais áitiúla, in ann páirt a 
ghlacadh i soláthar oideachas bunscoile chun go bhféadfaidís múnla pátrúnachta 
malartach a chur ar fáil ar an leibhéal seo.  
 
Bhí sé fíor freisin go bhféadfadh cásanna a theacht chun cinn ina raibh gá le bunscoil 
ach nach mbeadh aon phátrún sásta nó ar fáil chun ceann a bhunú. Thug an tIar-Aire 
Oideachais agus Eolaíochta, Mary Hanafin T.D., le cead ón Rialtas, faoi scrúdú ar na 
féidearthachtaí a bhaineann le múnla nua pátrúnachta a fhorbairt do bhunscoileanna, 
chun aghaidh a thabhairt ar na dúshláin a thagann ón athrú ar shochaí na hÉireann 
agus an gá atá ag na pobail atá ag teacht chun cinn le héagsúlacht níos mó. Bhí 
próiseas comhairliúcháin leis na comhpháirtithe oideachais ábhartha go léir, na 
príomhchomhlachtaí pátrúnachta, comhlachtaí bainistíochta, agus páirtithe leasmhara 
ceardchumainn san áireamh, i gceist leis sin. Tháinig an dearcadh chun cinn ón 
bpróiseas sin nach rachadh an status quo i ngleic leis na héilimh nua a bhí á gcur ar an 
gcóras oideachais. Léirigh sé freisin gur chuir daoine tríd is tríd fáilte roimh an 
tionscnamh féin agus roimh na príomhphrionsabail den chur chuige a bhí á ghlacadh. 
 
D’aontaigh an Rialtas gurbh é an múnla nua pátrúnachta bunscoile a bheadh ann ná 
múnla Stáit nua ina mbeadh pobalscoileanna náisiúnta ann faoi phátrúnacht coistí 
gairmoideachais.  
 
Níl sé i gceist go mbeadh an múnla nua pátrúnachta á chur in ionad múnlaí atá ann 
cheana féin, ach gur rogha chomhlántach a bheidh ann sa chás go mbeadh an cur 
chuige nua seo ag teastáil mar gheall ar chúinsí áitiúla áirithe. Tá scéim phíolótach 
don mhúnla pátrúnachta nua á reáchtáil i gcúig láthair éagsúil i gContae Bhaile Átha 
Cliath, i gContae na Mí agus i gContae Chill Dara faoi láthair. Tá na Pobalscoileanna 
Náisiúnta a bunaíodh go dtí seo bunaithe faoi phátrúnacht shealadach an Aire 
Oideachais agus Scileanna, a fhad is atá reachtaíocht á réiteach chun pátrúnacht Coistí 
Gairmoideachais a dhearbhú. 
 
 

Comhairliúchán Poiblí   
 
Gné lárnach de théarmaí tagartha an Ghrúpa Oibre Theicniúil ná go dtabharfaí faoi 
phróiseas comhairliúcháin phoiblí.  Bhí dhá ghné ag baint leis an bpróiseas 
comhairliúcháin sin.  Ba é an chéad ghné ná fógra a cuireadh sna meáin náisiúnta i 
Meitheamh 2009 ag lorg aighneachtaí ó pháirtithe leasmhara maidir leis an 
athbhreithniú.   Ba é an dara gné ná comhairliúchán díreach le Coiste Comhairleach 
na Scoileanna Nua a bhí ag dul as oifig inar breathnaíodh go mion ar na pointí a 
ardaíodh ina dtuarascálacha bliantúla.   

Na príomhcheisteanna a ardaíodh sa phróiseas comhairliúcháin 
phoiblí. 
 
Tháinig seacht n-aighneacht is fiche isteach ó dhaoine aonair agus ó eagraíochtaí mar 
fhreagra ar an bhfógra sna meáin náisiúnta. Tá achoimre ar na haighneachtaí a 
fuarthas faoi iamh in Aguisín E agus leagtar síos na príomhcheisteanna a ardaíodh sa 
chuid seo.  Tá cinneadh glactha ag an nGrúpa Oibre Teicniúil na tuairimí a tháinig 
chun cinn ón gcomhairliúchán poiblí a leagan amach anseo agus na tuairimí a léiriú 
anseo sa tuarascáil sula ndéanfaidh an Grúpa moltaí.  
 
 
 
I measc na saincheisteanna ar tugadh fúthu sna haighneachtaí, bhí na cinn seo a 
leanas: 

• An líon is lú daltaí a theastaíonn chun scoil nua a bhunú. 
• Tuairimí faoi choincheap na bPobalscoileanna Náisiúnta 
• Tuairimí faoi choincheap an champais roinnte,  
• Tuairimí faon mbeartas a bhaineann le hoideachas lán-Ghaeilge 
• Tuairim ina dtacaítear leis an múnla pátrúnachta comh-iontaobhaíochta a  

nglactar leis sna Pobalscoileanna  
• Tograí maidir le pátrúin a rialú 

 
D’aithin go leor freagróirí ar an gcomhairliúchán poiblí gurbh é a tharlódh amach 
anseo ná, go n-aithneodh an Roinn Oideachais agus Scileanna na háiteanna ina 
mbeadh scoileanna nua ag teastáil agus go mbeadh sé an-tábhachtach a réiteach cé a 
bheadh ina phátrún ar an scoil nua sin.    
 
 

An líon is ísle daltaí a theastaíonn chun scoil a bhunú   
 
Cuireadh go leor tuairimí éagsúla in iúl sa chomhairliúchán poiblí maidir leis an líon 
is lú daltaí a theastaíonn chun scoil nua a bhunú.  Bhí ceithre aighneacht ag iarraidh an 
uimhir íosta 17 ndalta a choinneáil, cheap ceithre aighneacht go raibh sé seo ró-íseal 
agus cheap ceithre cinn go raibh sé ró-ard.  Bhí iarratais ann go mbeadh an uimhir 
solúbtha ag brath ar an cás uirbeach nó tuaithe a bhí i gceist, agus bhí iarratais ann a 
bheith solúbtha le grúpaí beaga/mionlaigh. 
 

Tuairimí faoi choincheap na bPobalscoileanna Náisiúnta   
 
Mhol roinnt de na haighneachtaí a fuarthas múnla pátrúnachta na bPobalscoileanna 
Náisiúnta. 
 
 

Socruithe maidir le cóiríocht agus campas comhroinnte 
Bhí tuairimí éagsúla ann faoi choincheap an champais, agus roinnt aighneachtaí ar a 
shon, roinnt ina choinne, agus cuid eile ar a shon chomh fada is go gcosnófaí éiteas ar 
leith na scoileanna éagsúla a bheadh i gceist. 

 Mhol roinnt aighneachtaí gaelchampas. Luadh freisin go mbeadh gá le dea-
bhainistíocht champais chun a chinntiú go n-oibreodh sé i gceart.  
 

Tuairimí faoi bheartas an oideachais lán-Ghaeilge 
Bhí roinnt aighneachtaí ag lorg beartas iomlánaíoch maidir le hoideachas lán-
Ghaeilge. 
 

Tréimhse ullmhúcháin roimh scoil nua a bhunú 
Bhí dhá aighneacht ag iarraidh go méadófaí an tréimhse réamhsheolta chun scoil nua 
a bhunú. 
 
 

Múnla na pátrúnachta comh-iontaobhaíochta   
Bhí aighneacht ag lorg go nglacfaí leis an múnla bainistíochta a úsáidtear i scoileanna 
Cuimsitheacha agus i bPobalscoileanna dara leibhéal.  Faoin múnla sin, bíonn an Bord 
Bainistíochta ionadaíoch do leasa creidimh agus tuata chomh maith le tuismitheoirí 
agus múinteoirí.   
 
 

Moltaí maidir le pátrúin a rialú 
Bhí aighneacht ag lorg breis cuntasachta maidir le pátrúin scoile agus más gá, go 
nglacfaí le reachtaíocht chun pátrúin scoile a rialú i réimsí ar leith. Chuimsigh sé seo 
ráiteas éitis a sholáthar agus an chaoi a gcuirtear i bhfeidhm é le fírinne; ráiteas 
soláthair faoin oideachas reiligiúnach/eiticiúil a sholáthrófar agus rialú comhlachtaí 
pátrúnachta i réimsí amhail airgeadas, ballraíocht, inniúlacht agus an oibleagáid 
tuarascálacha bliantúla a sholáthar do pháirtithe leasmhara.  
 

 

Na Príomhcheisteanna a ardaíodh i gcomhairle le baill Choiste 
Comhairleach na Scoileanna Nua    
 
I mBealtaine 2009, tionóladh cruinniú idir ionadaithe ón nGrúpa Oibre Teicniúil agus 
ionadaithe ó Choiste Comhairleach na Scoileanna Nua chun na mórcheisteanna a 
chuaigh i bhfeidhm ar an gCoiste le linn a dtréimhse oifige faoin gCoimisiún um 
Chóiríocht Scoile a phlé. Tháinig Coiste Comhairleach na Scoileanna Nua ar roinnt 
buncheisteanna agus chuir siad tuairimí in iúl faoi na cinn seo a leanas: 

• An líon is ísle daltaí a theastaíonn chun scoil a bhunú 
• An Éagsúlacht 
• Próiseas cigireachta  
• Scoileanna speisialta  
• Clárú pátrúin a bheith neamhspleách ar iarratais ar scoileanna nua 

 

Tuairim Choiste Comhairleach na Scoileanna Nua maidir leis an líon íosta daltaí a 
theastaíonn chun scoil a bhunú   
D’ardaigh na baill de Choiste Comhairleach na Scoileanna Nua ceist faoin líon is ísle 
daltaí a theastaíonn chun scoil a bhunú.  Chuir siad an tuairim in iúl d’ionadaithe an 
Ghrúpa Oibre Theicniúil go bhfuil 17 ndalta mar an líon is ísle chun scoil nua a bhunú 

ró-íseal.  Bhí siad tuairim gur chóir ar a laghad grúpa ranga amháin (25 go dtí 30 
dalta) a bheith mar an líon is ísle chun scoil a bhunú.  Ba chóir go gceadófaí fás 
breisíoch freisin - sa mhéid is má osclaíonn scoil nua gur chóir go dtabharfaí am di fás 
agus líonadh thar na grúpaí ranga.  
 
Bhí Coiste Comhairleach na Scoileanna Nua den tuairim, áfach, nár chóir don líon is 
ísle daltaí chun scoil a bhunú a bheith chomh hard is go ndéanfaí leatrom ar ghrúpaí 
mionlaigh bheaga.  Mheas baill Choiste Comhairleach na Scoileanna Nua freisin gur 
chóir tréimhse ullmhúcháin dhá bhliain a bheith i gceist chun aon scoil nua a bhunú 
chun deis níos fearr a thabhairt d’údarás na scoile cóiríocht a réiteach, múinteoirí a 
cheapadh, srl.  
 
 

Tuairim Choiste Comhairleach na Scoileanna Nua maidir le soláthar 
éagsúlachta/spiorad sainiúil 
Bhí critéir éagsúlachta ar an bhfachtóir ba thábhachtaí do Choiste Comhairleach na 
Scoileanna Nua i rith a gcuid oibre.  Má comhlíonadh an critéar éagsúlachta in iarratas 
ar aon scoil nua, ba dheacair gan an scoil nua sin a mholadh don Aire.  Ar na bealaí a 
léirigh scoileanna nua a bhí ag déanamh iarratais faoi phróiseas Choiste Comhairleach 
na Scoileanna Nua go raibh siad ag soláthar éagsúlachta bhí teanga, scoil aonghnéis 
seachas scoil chomhoideachais, scoil idirchreidmheach nó scoil ilchreidmheach, mar 
shampla.  Mhothaigh baill Choiste Comhairleach na Scoileanna Nua go bhféadfadh an 
beartas seo a fhágáil go mbeadh roinnt scoileanna beaga i gceantar.  
 
Bhí baill Choiste Comhairleach na Scoileanna Nua den tuairim gur chóir go mbeadh 
inmharthanacht fhadtéarmach scoile níos tábhachtaí ná an líon daltaí is féidir a bhaint 
amach sa chéad bhliain feidhmíochta agus rinneadh an pointe gur socraíodh ar an líon 
is ísle sin, 17 ndalta, tráth a raibh laghdú ar an líon daltaí a bhí á gcur ar an rolla.   
 

Tuairim Choiste Comhairleach na Scoileanna Nua faoin bpróiseas cigireachta do 
scoileanna nua 
Mhol baill Choiste Comhairleach na Scoileanna Nua gur chóir próiseas cigireachta 
dian a bheith i bhfeidhm ar feadh trí bliana ar a laghad tar éis scoil nua a bheith 
bunaithe chun a chinntiú go bhfuil an scoil ag comhlíonadh riachtanas maidir le líon 
daltaí, éiteas, curaclam agus na rialacha eile arna leagan síos ag an Roinn maidir le 
reáchtáil scoileanna.  

Tuairim Choiste Comhairleach na Scoileanna Nua maidir le bunú Scoileanna 
Speisialta 
Mhol baill Choiste Comhairleach na Scoileanna Nua gur chóir caitheamh le 
Scoileanna Speisialta agus le Scoileanna Ospidéil mar cheist ar leith. Bhí siad den 
tuairim gur chóir do Rannóg Oideachais Speisialta na Roinne a bheith ag láimhseáil 
na scoileanna seo agus nár chóir go mbeadh orthu teacht trí nósanna imeachta Choiste 
Comhairleach na Scoileanna Nua, ná cibé nósanna imeachta a chuirfear ina n-ionad 
mar thoradh ar an athbhreithniú seo.  

Tuairim Choiste Comhairleach na Scoileanna Nua faoi chlárú pátrúin a bheith 
neamhspleách ar iarratais ar scoileanna nua 
Bhí Coiste Comhairleach na Scoileanna Nua den tuairim freisin gur cheart an cás mar 
atá sé i láthair na huaire áit nach féidir pátrún a mheas ach amháin sa chás go bhfuil 
scoil nua ag oscailt a athrú.  Ba chóir go mbeadh grúpa ábalta iarratas a dhéanamh 
chun a bheith cláraithe mar phátrún, beag beann ar scoil nua a bheith ag teastáil nó 

gan a bheith agus, má éiríonn leo, ba chóir go mbeidís in ann iarratas a dhéanamh 
chun scoil nua a chur ar bun nuair a theastaíonn sin.   
 

Comparáidí idirnáisiúnta   
 
Mar chuid den obair a bhí ar bun aige ar na saincheisteanna atá á bplé anseo, d’fhéach 
an Grúpa Oibre Teicniúil ar shamplaí den seasamh idirnáisiúnta maidir le bunú 
bhunscoileanna nua.  Is deacair analaí díreacha a dhéanamh idir láithreacha a bhfuil 
difear cultúrtha agus tíreolaíoch eatarthu agus a bhfuil córais oideachais éagsúla acu, 
ach tugann an anailís idirnáisiúnta seo léiriú dúinn ar na dúshláin dá samhail atá ag 
tíortha eile agus ar na bealaí ina dtugann siad faoi na dúshláin seo.  Ba iad na tíortha a 
ndearnadh staidéar orthu ná Albain, an Bhreatain Bheag, Sasana, an Astráil agus an 
Nua Shéalainn.  Cé nach bhfuil anseo i ndáiríre ach sracfhéachaint ar na dúshláin atá 
le sárú ag comhlachtaí oideachais go hidirnáisiúnta, cabhraíonn sé chun cás na 
hÉireann a chur i gcomhthéacs agus i dteannta le saothar eile atá déanta ag an nGrúpa 
Oibre Teicniúil, lena n-áirítear na próisis chomhairliúcháin, cuireann sé bunús ar fáil i 
gcomhair na moltaí i gCuid a Trí. 
 
 
Leagann an tAcht Oideachais, 1996 síos conas a bhunaítear scoileanna i Sasana agus 
sa mBreatain Bheag.  Tá roinnt catagóirí scoileanna sa dlínse, ach dhírigh an Grúpa ar 
earnáil na scoileanna stát-mhaoinithe. Soláthraítear cuid de na sleachta reachtúla 
ábhartha a bhaineann le bunú scoileanna in Aguisín C. 
 

 Maoiniú scoile 
Tá gnéithe faoi leith ag baint le córas bunscoile gach tíre ar breathnaíodh uirthi, ach 
bhí maoiniú i gceist leo go léir...  Tá earnáil stát-mhaoinithe mhór ann i ngach tír a 
ndearnadh staidéar uirthi, ach tá maoiniú príobháideach á fháil ag scoileanna freisin.  
Os rud é go bhfuil an tuarascáil seo ag plé leis an earnáil stát-mhaoinithe, níl aon 
anailís déanta ar conas a fheidhmíonn an earnáil oideachais a fhaigheann maoiniú 
príobháideach sna tíortha sin.  Tá bealaí éagsúla ann chun na scoileanna a mhaoiniú, 
ach tá sé i gcoiteann acu go léir gur ón Státchiste a thagann an t-airgead do na 
scoileanna ag deireadh an lae.   
 

Pleanáil do chóiríocht scoile 
Amhail is a tharlaíonn in Éirinn, is é an cleachtas idirnáisiúnta ná go bhfuil soláthar 
oideachais bunaithe ar achtanna reachtacha ina leagtar síos freagrachtaí na 
gcomhpháirtithe éagsúla sa chóras oideachais.  I bhformhór na gcásanna, tá an 
fhreagracht ar an údarás rialtais ábhartha a chinntiú go bhfuil áit scoile ag gach 
leanbh, ach d’fhéadfadh sé gur gníomhaireacht rialtais áitiúil nó roinn rialtais lárnaigh 
atá i gceist anseo.  Taobh istigh de chórais Shasana agus na Breataine Bige is féidir le 
húdarás oideachais áitiúil bunscoileanna agus meánscoileanna a bhunú;  
bunscoileanna agus meánscoileanna a chothabháil, bíodh is gurbh iad féin a bhunaigh 
iad nó nárbh iad agus  cabhrú le haon bhunscoil nó meánscoil nach bhfuil á cothabháil 
acu.  A local education authority may establish, maintain and assist schools outside as 
well as inside their area.  The funding authority may establish grant-maintained 
schools for the purpose of providing relevant education.   
 
Tagann ceadú do scoileanna nua ón gcomhlacht poiblí ar a bhfuil an fhreagracht seo, 
agus bíonn cibé dream a mhol an scoil freagrach as a chinntiú go bhfuil áitreabh 
feiliúnach ar fáil. 

Bunú scoileanna nua 
Léiríonn na samplaí de chleachtas idirnáisiúnta a scrúdaíodh, den chuid is mó, gurb é 
an t-údarás rialtais ábhartha, is cuma cé acu gníomhaireacht rialtais áitiúil nó Roinn 
rialtais lárnaigh atá i gceist, a shocraíonn scoil nua a bhunú, bunaithe ar riachtanas, 
agus go ndéantar an cinneadh seo go hiondúil tar éis dul i gcomhairle leis an bpobal.  I 
ndlínsí áirithe, beidh comhairliúchán poiblí ar siúl freisin maidir le bunú scoileanna 
nua agus maidir le dúnadh, athrú nó cónascadh scoileanna chomh maith.   
 
Is iondúil go dtugtar aird ar an tionchar oideachais, airgeadais agus sóisialta a bheadh 
ag cinneadh chun scoil nua a oscailt (nó scoileanna atá ann cheana féin a athrú, a 
dhúnadh nó a chónascadh), nuair atá cinneadh den chineál sin á dhéanamh. In 
Queensland san Astráil, mar shampla, bunaítear iarratas ar scoil nua ar roinnt critéar, 
lena n-áirítear an clár oideachais a bheidh á sholáthar, acmhainní, inmharthanacht ó 
thaobh airgid de agus próisis feabhsúcháin.  
 

Forbairt Campais   
 
Scrúdaíodh sampla d’fhorbairt champais in Albain. In Albain, téann an Chomhairle 
áitiúil i gcomhairle leis na pobail áitiúla sula dtógtar aon scoil.  Téann an Chomhairle 
áitiúil i mbun pléite leis an Easpag Caitliceach áitiúil go luath sa phróiseas freisin, sa 
chás go bhfuil an scoil faoi phátrúnacht na heaglaise sin.  Sular tosaíodh ag tógáil, 
rinneadh socruithe leis an bpobal áitiúil agus leis an Easpag Caitliceach áitiúil, chun 
an t-aitheantas, sainiúlacht agus an t-éiteas a bhí ag Scoil Chaitliceach a bhí ag roinnt 
campas comhlonnaithe le Scoil neamh-shainchreidmheach a chosaint.  Rinneadh 
comhairliúchán foirmiúil maidir le glacadh isteach daltaí agus láthair scoil creidimh 
taobh istigh de champas comhlonnaithe leis an Easpag áitiúil mar a leagtar síos é in 
Alt 22D den Education Scotland Act, 1980, agus in Alt 5.6, leasaithe, d’Acht 1981. 

Cuid a Dó – Pleanáil Scoile Amach Anseo 
 
Tá trí phríomhchéim chun pleanáil i gcomhair riachtanais scoile amach anseo agus 
chun na riachtanais sin a sholáthar, is iad sin: 
 

1. An gá le háiteanna scoile a aithint; 
2. Pátrún/Pátrúin a roghnú; agus 
3. Foirgnimh scoile a phleanáil agus a sholáthar. 
 
 

Forbhreathnú 
Bhí tráth ann in Éirinn a raibh an daonra ag crapadh ach le cúig bliana déag anuas tá 
athrú tagtha air sin agus an daonra ag méadú go tobann agus an chuma air anois go 
bhfuil fás daonra níos cobhsaí sa tír, rud atá á thiomáint ag méadú nádúrtha.  Cé go 
bhfuil an chosúlacht air go dtiocfaidh fás níos moille ar an daonra náisiúnta sna 
blianta seo amach romhainn le hais mar a bhí fíor nuair a bhí fás mór ar an 
ngeilleagar, ciallaíonn an fás láidir atá ar an ráta breithe i gcónaí go leanfaidh líon na 
ndaltaí bunscoile a chuirfear ar an rolla ag dul i méid sa ghearrthéarma agus sa 
mheántéarma.  Léiríonn na hathruithe seo ar threochtaí daonra in achar ama réasúnta 
gearr go bhfuil gá le córas a chur i bhfeidhm chun scoileanna a bhunú a bheidh in ann 
freagairt do na treochtaí sin. 
 
Is cuid lárnach d’aon phobal áitiúil í an scoil agus mar sin caithfear scoil nua a bhunú 
ag tagairt do phlean foriomlán an údaráis áitiúil d’aon cheantar faoi leith. D’fhonn é 
sin a bhaint amach teastóidh comhoibriú idir an córas pleanála agus an córas 
oideachais. Maidir leis sin, foilsíodh sraith treoirlínte reachtúla in 2008 faoi alt 28 den 
Acht um Pleanáil agus Forbairt, 2000.  D’fhoilsigh an tAire Comhshaoil, Oidhreachta 
agus Rialtais Áitiúil agus an tAire Oideachais agus Eolaíochta na treoirlínte sin le 
chéile. Leagtar amach sna treoirlínte na róil, na freagrachtaí agus na gníomhartha 
sonracha a ghlacfar chun réamhaisnéis a thabhairt maidir leis an éileamh a bheidh ar 
áiteanna scoile sa todhchaí agus pleanáil i gcomhair soláthar scoileanna tríd an bplean 
forbartha, an plean limistéir áitiúil agus na próisis bainistíochta forbartha a bheidh ag 
an Roinn Oideachais agus Scileanna agus ag údaráis áitiúla.  Tá sé mar aidhm ag na 
Treoirlínte a chinntiú go ndéanfar scoileanna agus bonneagar a bhaineann le 
scoileanna a sholáthar ar bhonn tráthúil laistigh den chóras pleanála agus trí dhíriú ar 
thrí chuspóir: 
 

• ar an gcéad dul síos, ba chóir go mbeadh soláthar scoileanna mar chuid 
lárnach den athrú a thiocfaidh ar dhlúth-fhorbairt uirbeach inbhuanaithe agus 
ar fhorbairt pobal inbhuanaithe; 

 
• an dara rud ná gur chóir go mbeadh soláthar aon scoile nua á stiúradh ag cur 

chuige comhtháite idir feidhmeanna pleanála na n-údarás áitiúil agus an Roinn 
Oideachais agus Scileanna agus ba chóir go n-eascródh an soláthar as sin; agus  

 
• an tríú pointe ná go ndéanfaidh údaráis phleanála comhoibriú agus comhordú 

leis an Roinn Oideachais agus Scileanna lena chinntiú go ndéanfar scoileanna 
a sholáthar ar bhonn tráthúil.  

Ina theannta sin, leathnaíonn an tAcht um Pleanáil agus Forbairt (Leasú), 2010 an 
raon feidhme atá ann suíomhanna scoile a chur san áireamh sna catagóirí sin den 
bhonneagar poiblí is féidir a ionchorprú isteach i Scéimeanna do Ranníocaíocht 
Forbartha agus i scéimeanna do Ranníocaíocht Forbartha Speisialta de chuid na n-
údarás áitiúil a rialaíonn an ráta ranníocaíochta a thugtar d’fhorbairtí nua agus i dtreo 
chostas an bhonneagair phoiblí a bhaineann leas as forbairt den sórt sin. Éifeacht 
amháin a bheidh ag Acht Leasaithe 2010 ná go bhféadfadh sé go mbeadh ceanglas ag 
dul le cead pleanála a bhronnfar ar fhorbairt tithíochta nua i gcásanna áirithe chun 
ranníocaíochtaí in airgead tirim a íoc i dtaca le bonneagar poiblí a sholáthar a 
éascóidh an fhorbairt, scoileanna ina measc.   Mar sin féin, beidh réamhchoinníollacha 
áirithe de dhíth ar cheanglas den sórt sin.  Cuimsítear leis na réamh-choinníollacha sin 
go mbeidh soláthar cuí déanta sa phlean forbartha agus sa scéim do ranníocaíocht 
forbartha. Is feidhmeanna forchoimeádta é an plean forbartha agus an scéim 
ranníocaíochta atá ag baill a thoghtar go háitiúil. Tá obair ar bun i láthair na huaire 
chun treoirlínte a dhréachtú, agus eiseofar iad chuig na húdaráis phleanála nuair a 
fheidhmeofar na feidhmeanna forchoimeádta sin i gcomhthéacs an Achta Leasaithe, 
2010. 
 
 
Saincheist ollmhór eile a raibh tionchar aici ar phleanáil scoile ná go raibh ceapachán 
pátrúin nasctha le blianta beaga anuas le bunú na scoile má cuireadh ar a laghad 
seacht ndalta dhéag ar an rolla do chéad bhliain feidhmíochta na scoile.  Bhí an córas 
sin, a glacadh bunaithe ar na moltaí a bhí i dtuarascáil an Ghrúpa Stiúrtha in 1998, 
bunaithe ar iarratais. I gceantair nach bhfuil fás déimeagrafach, d’fhéadfadh soláthar 
dúbailte a bheith mar thoradh air agus dá bhrí sin an iomarca infheistíochta ón Stát i 
dtéarmaí caiteachais chaipitil.  Leagadh béim sa chóras ar na chéad trí bliana ina raibh 
an scoil i mbun oibre seachas anailís a dhéanamh ar an gceantar chun riachtanais 
oideachasúla fhadtéarmacha an phobail a dheimhniú.  De bhrí go raibh an córas seo 
bunaithe ar iarratais, d’fhéadfadh sé soláthar ilroinnte a bheith mar thoradh air i 
gceantar áitiúil agus is rud é sin nach dtabharfadh an toradh oideachasúil is fearr don 
phobal go fadtéarmach.   Má tá bunú scoil nua bunaithe ar anailís dhéimeagrafach 
mhionsonraithe de chuid na Roinne Oideachais agus Scileanna ansin ba cheart go 
bhféadfaí scoileanna a bhunú le hinmharthanacht fhadtéarmach shlán i bhfoirgnimh ar 
ardchaighdeán a bheidh in ann fás agus forbairt de réir a chéile thar thréimhse ama.   
 
Measann an Grúpa Oibre Teicniúil freisin gur cheart an cás mar atá sé i láthair na 
huaire áit nach féidir pátrún a mheas ach amháin sa chás go bhfuil scoil nua ag oscailt 
a athrú.  Ba chóir nós imeachta a chur i bhfeidhm chun deis a thabhairt pátrún a chlárú 
beag beann ar scoil nua a bheith ag teastáil nó gan a bheith agus, má éiríonn leo, ba 
chóir go mbeidís in ann iarratas a dhéanamh chun scoil nua a chur ar bun nuair a 
theastaíonn sin.   
 
 

Anailís Dhéimeagrafach - réamh-mheastacháin daonra   
 
Tugadh cuntas i gCuid a hAon go bhfuil borradh mór faoin daonra in Éirinn i láthair 
na huaire agus méaduithe nach bhfacthas riamh cheana i rátaí breithe le blianta anuas 
agus imirce mór isteach sa tír go dtí le gairid anuas ar chuma ar bith.   
 
Cuireann an Phríomh-Oifig Staidrimh réamh-mheastacháin daonra le chéile go rialta 
chun cúnamh a thabhairt le cúrsaí pleanála. Tá na réamh-mheastacháin daonra 
bunaithe ar thoimhdí a bhaineann le treochtaí amach anseo i dtorthúlacht, mortlaíocht 
agus imirce. Déantar athbhreithniú agus nuashonrú rialta orthu sin i bhfianaise 
treochtaí atá ag athrú. Bíonn réamh-mheastacháin daonra ag brath ar na toimhdí a 

roghnaítear sna trí athraitheach a bhaineann le torthúlacht, mortlaíocht agus le himirce 
agus an t-idirghníomhú atá eatarthu. Tá anailís mhionsonraithe déanta ag an bPríomh-
Oifig Staidrimh ar na cásanna féideartha is dóigh a tharlóidh maidir leis na trí 
athraitheach sin go gearrthéarmach, go meántéarmach agus go fadtéarmach.  Bunaithe 
ar an anailís sin measann an Phríomh-Oifig Staidrimh sna “Regional Population 
Projections 2011 - 2026 (a foilsíodh i mí na Nollag 2008) gur dóigh gurb é an toradh 
is dóichí a thitfidh amach don torthúlacht fhoriomlán ar an meán arna tomhas ag an 
Ráta Torthúlachta Iomlán thar an tréimhse go dtí 2026 ná go saolófar 1.9 leanbh do 
gach bean ar feadh a saoil. Glacann an cás sin, ar a dtugtar F1, leis go mbeadh 
leanúnachas, ach ní méadú, sa leibhéal reatha breitheanna.  Maidir le himirce, 
measann an Phríomh-Oifig Staidrimh gur dóigh go mbeidh ráta nialais glanimirce ann 
thar an tréimhse go dtí 2026.  I gcleachtas, ciallaíonn sé sin go dtugann na 
meastacháin is fearr atá ann le fios go mbeidh líon na n-inimirceach a thiocfaidh go 
hÉirinn agus líon na n-eisimirceach a imeoidh as an tír mar a chéile a bheag nó a mhór 
agus mar sin go mbeidh glanimirce nialasach ann. In éineacht leis an dóigh go 
leanfaidh torthúlacht ard go leor (F1) agus glanimirce nialasach (MO) tugtar an 
toimhde MOF1 maidir leis an daonra amach anseo. Tá aird ag réamh-mheastacháin 
Rannóg Staitisticí na Roinne maidir le rollú lánaimseartha (Feabhra 2010) ar an gcás 
sin.  Léiríonn an graf i bhFigiúr 1 thíos an éifeacht réamh-mheasta is dóigh a bheidh 
ag an gcás MOF1 ar leibhéil rollaithe bhunscoile suas go dtí an bhliain 2030.   
Feictear go bhfuiltear ag súil le méadú sa líon a chuirfear ar an rolla gach bliain as seo 
go dtí 2018 tráth a bhfuiltear ag súil go mbeidh sé ag an uimhir is airde agus ansin go 
dtiocfaidh meath air go mall. Taispeánann na réamh-mheastacháin go bhféadfadh sé 
go mbeadh gá le thart ar 60,000 áit bhreise a chur ar fáil do dhaltaí bunscoile sna 
hocht mbliana seo amach romhainn. 
 
 
Figiúr 1 
 

 
 
 
 
Ar mhaithe le soiléireacht, feicfidh tú thíos an líon daltaí réamh-mheasta ó 2011 go dtí 
2018 faoin toimhde MOF1 (imirce nialasach, torthúlacht ard) 

Graif ar Líon daltaí bunscoile réamh-mheasta agus iarbhír 2000 go 2030 

Tábla 4: Líon daltaí réamh-mheasta ó 2011 
go 2018 faoin toimhde MOF1 

 
Bliain Líon measta na ndaltaí 

bunscoile 
2010/11 510,300
2011/12 517,200
2012/13 529,800
2013/14 543,100
2014/15 552,700
2015/16 559,100
2016/17 563,300
2017/18 567,300

 
 
Ba chóir a thabhairt ar aird go bhfuil roinnt athruithe eacnamaíocha, sóisialta agus 
déimeagrafacha tábhachtacha tarlaithe ó d’fhoilsigh an Phríomh-Oifig Staidrimh na 
“Regional Population Projections” i mí na Nollag 2008, lena n-áirítear ardú sa ráta 
torthúlachta iomlán go dtí os cionn 2.0.   Tá na réamh-mheastacháin maidir leis an 
líon daltaí faoi réir athrú ag brath ar raon athraitheach agus dá bhrí sin, ní mór 
athbhreithniú leanúnach a dhéanamh orthu. 
  
 
Léiríonn an graf i bhFigiúr 2 thíos go soiléir na dúshláin is dóigh a thiocfaidh chun 
cinn láithreach maidir le háiteanna a chur ar fáil thar an tréimhse go dtí 2018. Cé go 
léiríonn na figiúirí sin an cás mar atá go náisiúnta, is é an dúshlán a bheidh ann ná a 
dhéanamh amach cé na háiteanna is mó is dóigh a mhéadóidh an cohórt atá ar scoil 
ionas go bhféadfar dóthain cóiríochta scoile a chur ar fáil chun freastal ar an éileamh 

Figiúr 2 
 
 

Foinse:  “Projections of full-time enrolment in teaching institutions aided by the 
Department of Education and Science at primary, secondary and higher level 
(2009 to 2030)” arna fhoilsiú i bhFeabhra 2010 ag an Rannóg Staitisticí (An 
Roinn Oideachais & Scileanna) 

Anailís Dhéimeagrafach - Modheolaíocht   
 
Tá an Rannóg Pleanála Chun Cinn den Roinn Oideachais agus Scileanna freagrach as 
measúnú a dhéanamh ar na treochtaí déimeagrafacha i ngach ceantar den tír agus 
meastachán a thabhairt ar líon na seomraí ranga a theastóidh mar thoradh ar athruithe 
déimeagrafacha.  Tá na meastacháin sin bunaithe ar fhaisnéis staitistiúil ó roinnt 
foinsí: 

• An Phríomh-Oifig Staidrimh  
• An Roinn Coimirce Sóisialaí 
• An Phríomh-Oifig Chlárúcháin 
• Logeolaire An Post 
• Bunachar sonraí na Roinne Oideachais agus Scileanna 
• Pleananna Limistéir Áitiúil ó na húdaráis áitiúla 
 

Tá cumas forleathan forbartha ag an Rannóg Pleanála Chun Cinn den Roinn 
Oideachais agus Scileanna chun anailís a dhéanamh ar staitisticí agus ar 
dhéimeagrafacha ó na foinsí thuas ag baint úsáide as Córas Faisnéise Geografaí.  
Tugann an Córas Faisnéise Geografaí deis don Roinn féachaint ar shonraí, iad a 
thuiscint, a cheistiú, a léirmhíniú agus a fheiceáil ar go leor bealaí a léiríonn caidrimh, 
patrúin, agus treochtaí i bhfoirm léarscáileanna, tuarascálacha agus cairteacha.  
Cuidíonn Córas Faisnéise Geografaí chun ceisteanna a fhreagairt agus fadhbanna a 
réiteach ar bhealach is féidir a thuiscint agus a chomhroinnt go héasca.    
 
Le Córas Faisnéise Geografaí is féidir tacair shonraí éagsúla a chur i sraitheanna thar 
léarscáil dhigiteach d’Éirinn.  Tá suíomh na scoileanna go léir, idir bhunscoileanna 
agus iarbhunscoileanna, mapáilte agus tá scoilcheantair tháscacha, bunaithe ar 
limistéir fhriothálacha iarbhunscoile, leagtha amach agus nascadh an fhaisnéis 
dhéimeagrafach ábhartha leis na scoilcheantair sin agus úsáid á baint as Córas 
Faisnéise Geografaí.  Tá imlíne de na scoilcheantair sin tugtha i bhFigiúr 3 thíos agus 
is fiú a thabhairt ar aird nach leanann siad teorainneacha na scoilcheantar d’iompar 
scoile. 

Figiúr 3 
 
 
 

 
 
 

Tacair Shonraí a Úsáidtear in Anailís Dhéimeagrafach  

  
Le roinnt blianta anuas tá sofaisticiúlacht a próiseas pleanála méadaithe ag an Roinn 
Oideachais agus Scileanna trí cheangail níos láidre a fhorbairt le comhlachtaí poiblí 
eile agus mar a phléamar cheana trí fhorbairt a dhéanamh ar an teicneolaíocht atá ar 
fáil.  Braitheann an tionchar a bheidh ag pleanáil ar chaighdeán na faisnéise atá ar fáil 
don lucht pleanála agus mar sin baineann an Roinn úsáid as raon leathan tacar sonraí 
ina próiseas pleanála. 
 

An Phríomh-Oifig Staidrimh – Sonraí Daonáirimh agus Réamh-Mheastacháin 
Daonra Réigiúnacha  
 
Foilsíonn an Phríomh-Oifig sraith sonraí Daonáirimh tar éis gach daonáirimh agus is 
fiú go mór na staidrimh daonra i gceantair bheaga (SAPS) a áireamh ar chóras 
faisnéise geografaí na Roinne ar mhaithe le pleanáil. Is pointe cóimheasa tábhachtach 
iad maidir le dáileadh an daonra náisiúnta agus maidir le déimeagrafaic an tráth a 
dhéantar gach aon daonáireamh. 
 
 
Cuireann an Phríomh-Oifig Staidrimh réamh-mheastacháin daonra réigiúnacha ar fáil 
gach cúig bliana. Is féidir leis an Roinn na réamh-mheastacháin sin a úsáid chun 
anailís réigiúnach a dhéanamh ar an ngá le cóiríocht oideachais bhreise is dóigh a 
bheidh ann amach anseo bunaithe ar an méadú i gcéatadáin ar an daonra atá tuartha 

agus an líon daltaí atá á gcur ar an rolla i gceantar faoi láthair.  Is imdhealú ón mbarr 
anuas iad na réamh-mheastacháin daonra réigiúnacha de réamh-mheastacháin 
náisiúnta. Déantar na toimhdí a úsáidtear sa tsamhail náisiúnta (torthúlacht, 
mortlaíocht agus imirce idirnáisiúnta) a bhunú go réigiúnach agus iad bunaithe den 
chuid is mó ar shonraí stairiúla le déanaí, agus déantar measúnú freisin ar imirce idir 
réigiúin. Is é an toradh a bhíonn leis an nós imeachta seo ná sraith réamh-mheastachán 
daonra réigiúnach bunaithe ar an rud is dóigh a tharlódh dá leanfadh na treochtaí le 
déanaí i dtorthúlacht, mortlaíocht agus in imirce idirnáisiúnta, agus é sin faoi réir ag 
an srian foriomlán a bhaineann leis na réamh-mheastacháin daonra náisiúnta.   
 
Teorainneacha a bhaineann leis na réamh-mheastacháin Daonra Réigiúnacha 
Mar gheall ar an neamhchinnteacht a bhaineann le réamh-mheastacháin réigiúnacha i 
gcomparáid le réamh-mheastacháin daonra náisiúnta, ní mór na torthaí do limistéir 
Údarás Réigiúnach aonair a mheas mar chinn shealadacha. Is é cuspóir na réamh-
mheastachán daonra réigiúnach ná a dhéanamh amach conas a d’athródh daonra na 
réigiún éagsúil sa tréimhse sa chás go leanfadh treochtaí déimeagrafacha atá feicthe le 
déanaí. 
 
 
 Ba iad na réamh-mheastacháin réigiúnacha is déanaí ón bPríomh-Oifig Staidrimh ná 
“Regional Population Projections 2011 – 2026” (Nollaig 2008).  Chuir an Roinn na 
réamh-mheastacháin sin ag obair chun cásanna fáis a chur i bhfeidhm ar gach 
limistéar Údaráis Réigiúnaigh bunaithe ar an ráta fáis atá tuartha do gach ceantar.   I 
measc phríomh-thorthaí na réamh-mheastachán daonra réigiúnach táthar ag súil go 
dtiocfaidh méadú suntasach ar dhaonra réigiún an Lár-Oirthir faoi gach cineál cáis.  
Tá réamh-mheas tugtha go dtiocfaidh meath ar dhaonra Bhaile Átha Cliath faoi chás 
MOF1 le Déanaí - an t-aon réigiún ina bhfuil réamh-mheas go dtiocfaidh meath ar an 
daonra ann sa tréimhse go dtí 2026.  
 
  Tugann Figiúr 4 thíos imlíne de dhréacht-réamh-mheastacháin maidir le líon na 
seomraí ranga breise a bheidh ag teastáil i gceantair éagsúla den tír bunaithe ar na 
toimhdí a bhaineann le réamh-mheastacháin MOF1:  

Figiúr 4  
 

 
 
 
 
 

Tacar Sonraí na Príomh-Oifige Clárúcháin  
Ar bhonn ráithiúil, tugann an Phríomh-Oifig Chlárúcháin liosta i bhfoirm táblaí don 
Roinn Oideachais agus Scileanna de bheobhreitheanna a cláraíodh sa ráithe roimhe 
sin. Cuimsítear san fhaisnéis sin an dáta breithe, agus seoladh mháthair gach linbh a 
rugadh sa Stát.   Nasctar ansin an fhaisnéis sa tábla leis an scoilcheantar ábhartha chun 
cás a thabhairt le riachtanais scoile a mheas don todhchaí.  Léiríonn Figiúr 5 an ráta 
breithe do gach scoilcheantar ó 2005 go 2008 mar shampla den obair seo agus 
taispeánann Figiúr 6 conas is féidir na sonraí breithe a chur i gcomparáid leis an méid 
leanaí atá á gcur ar an rolla i láthair na huaire le taispeáint cén scoilcheantair óna 
dteastóidh cóiríocht bhreise b’fhéidir sa todhchaí. 

Figiúr 5 
 

 
 
 
Figiúr 6 

Tacar sonraí na Roinne Coimirce Sóisialaí 
Tugann an Roinn Coimirce Sóisialaí bunachar sonraí don Roinn Oideachais & 
Scileanna ina bhfuil an liosta iomlán (gan ainmneacha luaite) de na leanaí ar fad atá 
ag fáil sochar leanaí sa stát agus tugtar an liosta don Roinn Oideachais agus Scileanna, 
de réir mar is gá.  Tá dáta breithe agus seoladh na leanaí san fhaisnéis a thugtar, ach ní 
bhíonn ainmneacha na leanaí ar an liosta. Cuirtear an fhaisnéis sin i bhfoirm tábla, a 
úsáidfear agus a nascfar le scoilcheantair iarbhunscoile agus Córas Faisnéise 
Geografaí á úsáid, rud a thabharfaidh bealach eile chun riachtanais scoileanna amach 
anseo a mheas.  Is sampla é Figiúr 7 den fhaisnéis sin ag obair.  

Figiúr 7  
 

 
 
 

Logeolaire An Post 
Is bunachar sonraí geografach é Logeolaire An Post arna choinneáil ag An Post, ina 
bhfuil aitheantóirí sainiúla le haghaidh gach foirgnimh sa tír, agus a bhfuil faisnéis 
chomhordaithe ag gabháil leis, agus go bunúsach tugann sé pointe ar an léarscáil do 
gach seoladh in Éirinn. Úsáideann an Roinn Oideachais agus Scileanna an fhaisnéis 
sin chun faisnéis maidir le seoltaí a ghreamú ón bPríomh-Oifig Chlárúcháin agus 
Coimirce Sóisialach, chuig a suíomh geografach ceart.  Tá sé, mar aon le mapáil 
Suirbhéireachta Ordanáis, ar cheann de na bonn-tacair sonraí a úsáideann an Roinn 
chun anailís dhéimeagrafach a dhéanamh. 
 

 

Idirchaidreamh le hÚdaráis Áitiúla 
 
Chomh luath is a bhíonn pictiúr mionsonraithe ag an Roinn maidir leis an éileamh is 
dóigh a bheidh ar áiteanna scoile nua i gceantair faoi leith, téann sí i mbun oibre ar 
leibhéal níos suntasaí le húdaráis áitiúla laistigh de chomhthéacs na dTreoirlínte 
Pleanála maidir le "The Provision of Schools and the Planning System", (Iúil 2008). 
Cinntítear leis sin go mbeidh ról iomlán ag an Roinn Oideachais & Scileanna agus ag 
na hÚdaráis Phleanála ó thaobh soláthar saoráidí scoile a éascú ar bhonn tráthúil agus 
éifeachtúil ó thaobh costais de. 
 
Dhírigh forbairt beartais le blianta beaga anuas ar chomhtháthú a bheith idir an scoil 
agus an próiseas pleanála féin.  Tá ailíniú éifeachtach idir an scoil agus próisis 
phleanála fhisiciúla riachtanach mar thaca le pobail inbhuanaithe a fhorbairt áit a 
bhfuil scoileanna ina bpríomhghné d’fhorbairt pobail. 

Faoi na Treoirlínte, déanfaidh na hÚdaráis Phleanála, le tacaíocht agus saineolas na 
Roinne Oideachais agus Scileanna, an méid seo a leanas: 

• Soláthar a dhéanamh maidir leis an méid a bheidh le déanamh le suíomhanna 
do scoileanna nua i bpleananna forbartha reachtúla agus i bpleananna limistéir 
áitiúil; 

• Caighdeáin forbartha do shuíomhanna a shonrú; 
• Dlús a chur faoin bpróiseas maidir le hiarratas a dhéanamh ar chead pleanála 

chun tograí a fhorbairt do scoileanna nua a chomhlíonann riachtanais an 
phlean forbartha; agus 

• Socrú a dhéanamh chun suíomhanna scoile a fháil. 
 
Tugann an Grúpa Oibre Teicniúil faoi deara an t-athrú reachtach a d’eascair ón Acht 
um Pleanáil agus Forbairt (Leasú), 2010 a láidrigh an seasamh maidir le soláthar 
suíomhanna scoile (dá dtagraítear sa Forbhreathnú). 
 
Tugann an Grúpa ar aird freisin go gcuirfidh an Roinn Comhshaoil, Oidhreachta agus 
Rialtais Áitiúil dlús faoi Chóras Faisnéise Geografaí a fhorbairt don phlean forbartha 
náisiúnta, a bheadh in ann de réir a chéile pictiúr cuimsitheach náisiúnta a chur ar fáil 
de na pleananna forbartha go léir atá le teacht chun cinn sna húdaráis áitiúla agus a 
bheadh in ann comhtháthú a dhéanamh le Córas Faisnéise Geografaí na Roinne 
Oideachais agus Scileanna maidir le scoileanna. 
 
 
Mar gheall ar an raon leathan sonraí agus an teicneolaíocht atá ar fáil agus an 
comhoibriú le páirtithe leasmhara pleanála eile tá an Roinn in ann pleanáil anois níos 
mó ná riamh i gcomhair scoileanna nua a bhunú.  Níl san anailís ar threochtaí 
déimeagrafacha áfach ach an chéad chéim den phróiseas a bhaineann le scoil nua a 
oscailt.   
 
 

Pátrún/Pátrúin a roghnú   
 
Beidh idirchaidreamh éifeachtach idir an Roinn agus údaráis phleanála maidir le 
soláthar a dhéanamh do scoileanna nua ina gcuid pleananna forbartha agus 
feidhmeanna pleanála reachtúla i dtéarmaí bainistíochta forbartha ag brath freisin ar 
na cinntí a dhéanfar maidir le pátrún a roghnú do scoil nua agus na critéir a chuirfear i 
bhfeidhm i roghanna den sórt sin. 
 
Is gné ríthábhachtach é an córas pátrúnachta i stair agus i struchtúr an chórais scoile 
náisiúnta agus caithfidh aon mholtaí a dhéanfar don todhchaí aird a thabhairt ar stair 
agus ar an struchtúr sin.  Go dtí seo, níor tugadh sainmhíniú láidir ar an ról a bhí ag an 
bpátrún in oibríochtaí na scoile, agus is furasta é sin a fheiceáil ó Acht 1998.  I láthair 
na huaire níl aon bhealach faoi leith ann le pátrún nó comhlacht pátrúnachta a cheadú 
gan spleáchas ar iarratas ar scoil nua.  Tá an Grúpa Oibre Teicniúil den tuairim gur 
chóir an dá ghné seo a dhíchúpláil ionas go mbeidh próiseas neamhspleách ann chun 
duine/grúpa a mheas mar phátrún oiriúnach.   
 
Mar gheall ar an athrú atá tagtha ar phróifíl dhéimeagrafach na hÉireann ó thaobh 
tíreolaíochta, teanga agus sainrogha reiligiúin de, ciallaíonn sé go bhféadfadh cásanna 
a bheith ann sa todhchaí áit a mbeidh fonn ar scoil a pátrúnacht a athrú.  Níl aon nós 
imeachta soiléir leagtha síos dó seo faoi láthair agus tá gá a leithéid a chur i bhfeidhm.  
Tharraing Coiste Comhairleach na Scoileanna Nua an cheist seo aníos ina gcuid 

tuarascálacha bliantúla.  Tharraing siad aird ar cheithre cheist nach mór smaoineamh 
orthu ar bhonn práinne: 
 

• Cén cineál eagraíochta (nó duine aonair) a bheidh feiliúnach lena mheas mar 
phátrún ar bhunscoil? 

• Cén critéir a úsáidfear chun iarratais ar chlárú mar phátrún a mheas? 
• Cén scála ama ba chóir a bheith i gceist leis an bpróiseas? 
• Conas, de réir a chéile, ar cheart breithiúnas a thabhairt nó monatóireacht a 

dhéanamh ar éifeachtacht an phátrúin ó thaobh a gcuid oibleagáidí a 
chomhlíonadh? 

 
Ba cheart an cheist maidir le conas is féidir le scoil tabhairt faoin athrú ó chomhlacht 
pátrúnachta amach go ceann eile a chur leis an liosta seo.  Tá sé sin ábhartha sa 
chomhthéacs gur aithin an Eaglais Chaitliceach go bhféadfaí an ról atá ag samhlacha 
pátrúnachta eile a leathnú, áit a bhfuil éileamh den sórt sin ann, agus é sin a dhéanamh 
trí dhífheistiú struchtúrtha a dhéanfadh an pátrún Caitliceach a aithníonn na cearta 
agus na leasanna atá ag gach páirtí.  Ar ndóigh, chaithfeadh aon chreat forfheidhmithe 
a fhorbrófar chun an t-athrú a d’fhéadfaí a dhéanamh ar phátrúnacht a éascú a bheith 
pleanáilte agus bainistithe agus bheadh sé tábhachtach i gcásanna scoileanna aonair go 
mbeadh comhairliúchán le gach páirtí leasmhar ábhartha lena n-áirítear tuismitheoirí, 
múinteoirí agus pobail áitiúla. Ní thiocfaidh aon athruithe i bhfeidhm ach amháin má 
aontaíonn na páirtithe leasmhara ar fad leo. 
 

 

Srianta Airgeadais/ Luach ar Airgead/ Costas Scoileanna    
 
Tá fás mór tagtha ar na hacmhainní a tugadh do bhunscoileanna i gcomhair caiteachas 
caipitil le blianta beaga anuas.  Tharla méadú ó €60m go €489m ar an gcaiteachas 
bliantúil sa tréimhse deich mbliana ó 1998 go 2008.  Caitheadh €329m in 2009. 
Caitear an buiséad caipitil ar cheannach suíomhanna, soláthar foirgneamh nua (lena n-
áirítear feistis agus córacha) athchóiriú foirgneamh atá ann cheana féin nó cur leo 
agus an cíos a íoc i gcomhair cóiríochta sealadaí nuair is gá.  
 

 
 
 
 

 
Tábla 5:  Caiteachas Caipitil ar Scoileanna ó 1998 go 2009  (€m) 

 
Earnáil  
Scoile  Bliain 

 1998  1999 2000 2001 2002 2003 2004 2005 2006 2007 2008 2009 
Bunscol
aíocht €60 €77 €103 €140 €173 €175 €171 €267 €245  €399 €489 €329
Iar-
bhunsco
laíocht  

€73 €117 €154 €177 €171 €151 €162 €234 €249 €247 €155 €197

Iomlán €133 €194 €257 €317 €344 €326 €333 €501 €494 €646 €644 €526 

In ainneoin go bhfuil leithdháileadh i bhfad níos mó a thabhairt ní féidir freastal a 
dhéanamh ar na héilimh ná ar na hiarratais go léir leis an mbuiséad atá ar fáil.   Is é an 
dúshlán atá le sárú ag an Roinn ná an chóiríocht riachtanach a sholáthar le freastal ar 
riachtanais na ndaltaí breise atá ag teacht isteach sa chóras oideachais agus aghaidh a 
thabhairt ag an am céanna ar an gcás atá le réiteach againn de bharr na hinfheistíochta 
easnamhaí a rinneadh i bhfoirgnimh scoile san am atá thart.   
 
Tá breis agus 1,000 iarratas faighte ag an Roinn ar mhaoiniú mór caipitil.  Bíonn dhá 
fháth leis na hiarratais sin.  Brú déimeagrafach is cúis le cuid shuntasach díobh,  agus 
níor caitheadh go leor airgid ar feadh na mblianta ar na foirgnimh scoile a bhí ann 
agus is gá athchóiriú nó nuachóiriú suntasach a dhéanamh orthu anois.  Tógadh a lán 
de na scoileanna tráth a mbíodh seomraí scoile beag i gcomparáid le seomraí scoile an 
lae inniu agus is deacair curaclam an lae inniu a mhúineadh iontu.  Is beag cóiríocht 
choimhdeach mar spásanna múinteoireachta i gcomhair múinteoirí acmhainne ná 
múinteoirí tacaíochta foghlama atá ar fáil i mórán scoileanna gan trácht ar Aonaid 
Riachtanas Speisialta, leabharlanna, hallaí corpoiliúna agus seomraí ilfhóinteacha. 
Uaireanta ní bhíonn aon áis dá leithéid ar fáil.  Ceapadh líon suntasach múinteoirí nua 
agus baill foirne tacaíochta, acmhainne agus riachtanas speisialta i scoileanna le 
blianta beaga anuas agus chuir sé sin leis an éileamh ar a leithéid de chóiríocht 
choimhdeach le cinntiú go bhféadfadh na baill foirne sin seirbhísí a sholáthar go 
héifeachtach.    
 
I bhfianaise na n-acmhainní teoranta a bhí ar fáil le freastal ar mhéid an éilimh, ghlac 
an Roinn le córas tosaíochta in 2004 le haghaidh gach iarratais ar oibreacha caipitiúla.  
Tá coimriú le fail in Aguisín G ar na sonraí maidir le córas na mBandaí Rátaithe. 
Cuireadh an córas sin i bhfeidhm tar éis dul i gcomhairle lenár gcomhpháirtithe sa 
chóras oideachais.  Meastar gach iarratas agus déantar iad a rátáil ar bhanda tosaíochta 
ag brath ar a phráinní is atá an tionscadal.    
 
Meastar go dtiocfaidh méadú ar an daonra agus is cosúil mar sin go mbeidh éilimh 
shuntasacha fós á ndéanamh ar an mbuiséad tráth a mbeidh airgead gann sa státchiste. 
Caithfear socruithe samhlaíocha a cheapadh le cinntiú go mbeidh áit scoile ar fáil do 
gach leanbh.  
 
Tríd is tríd, bíonn na costais chaipitil ar aonad níos ísle i gcás scoileanna níos mó. 
Bíonn costais athfhillteacha níos ísle freisin i gcás scoileanna níos mó. Tá 
meastacháin sa tábla seo a leanas ar na costais chaipitil ar aonad i scoileanna nua de 
mhéideanna caighdeánacha éagsúla agus tá siad á soláthar sa tuarascáil seo mar léiriú 
ar na costais shuntasacha chaipitil a bhaineann le scoileanna nua a bhunú.   

Tábla 6: Costas Caipitil Tógála Measta i gcomhair Scoileanna de Mhéideanna 

Caighdeánacha a Roghnaíodh 
 
 Líon seomraí ranga príomhshrutha 
Méid 
Chaighdeánach: 4 8 16 2 x 16  

 
24 
 

32 

Iomlán na 
méadar cearnach: 790 1,353 2,208 4,416 3,494 4,439 

Costas ar bhonn 
€930 an méadar 
cearnach 

€0.73m €1.26m €2.05m € 4.10m €3.25m  €4.13m

Costais 
Sheachtracha ar 
uasmhéid 12.5%: 

€0.1m €0.2m €0.3m €0.5m €0.4m €0.5m

Íosmhéid idéalach  
an tsuímh  2 acra 2 acra 3 acra 5 acra 4 acra 5 acra 

Meánchostas 
measta ar 
Cheannach 
Suímh: 
(€400,000 in 
aghaidh an acra) 
11 

€0.8m €0.8m €1.2m €2.0m €1.6m €2.0m

Costas Measta 
Iomlán: €1.63m €2.22m €3.51m €6.62m €5.26 m €6.64m

Costas measta ar 
áit do dhalta: 

€14,253 €9,891 €7,835 €7,389 €7,821 €7,416

 
 
Ní áirítear costais neamhghnácha (a d’fhéadfadh a bheith chomh hard le 15% de 
chostas an tionscadail) ná costais a bhaineann le troscán agus feistis sna meastacháin 
thuas. 
 
Tá cur síos sa tábla seo a leanas ar na costais athfhillteacha mheasta a bhaineann le 
scoileanna de mhéideanna éagsúla in 2009/10: 
                                                 
11 Níl san fhigiúr seo ach luach measta.  Braithfidh luachanna talún ar na háiteanna ina bhfuil siad.  Ní 
mór a chur san áireamh go bhfuil laghdú ag teacht ar luachanna talún ó 2008 i leith. 

Tábla 7: Costais athfhillteacha mheasta a bhaineann le scoileanna de mhéideanna éagsúla 
in 2009/10 

Líon na 
Múinteoirí  

Deontas  
Fosheirbhísí  
12 

Deontas i 
gcomhair  
Fosheirbhísí 
13 

Tuarastail 
agus 
liúntais 
mheasta na 
Múinteoirí 

Maoirseacht 
Caiteachas 
Measta 
IOMLÁN 

Caiteachas 
Bliantúil 
Measta in 
aghaidh an 
dalta 

1 12,000 9,300 65,310 4,953 91,563.00 13,080

2 12,000 9,300 125,079 1,165 147,544.00 4,918

4 18,400 14,260 240,848 0 273,508.00 2,973

6 30,600 23,715 355,133 0 409,448.00 2,676

8 42,000 32,550 474,296 0 548,846.00 2,614

16 85,000 65,875 957,843 0 1,108,718.00 2,609

24 130,000 77,500 1,434,287 0 1,641,787.00 2,526
 
 
 
 
 
Lena chois sin bíonn costais athfhillteacha bhreise ann nuair a bhunaítear scoil nua.  Is 
léir nach bhfuil aon dul as ach íoc astu i gceantair ina bhfuil an daonra ag fás. Tá sé 
níos deacra, áfach, údar a thabhairt le caiteachas breise (idir chaipitil agus reatha) ar 
scoileanna i gceantair nach bhfuil an daonra ag fás iontu agus a bhfuil cóiríocht scoile 
folamh iontu. D’fhéadfadh sé gur gá smaoineamh ar chuíchóiriú na seirbhísí reatha i 
gceantair dá leithéid. 
 
Tá a fhios ag an nGrúpa go bhfuil tús curtha ag an Roinn le hathbhreithniú a 
dhéanamh ar scoileanna beaga ó thaobh luach ar airgead agus go ndéanfar mionscrúdú 
ar na costais athfhillteacha agus ar na torthaí oideachasúla a bhaineann le réimse 
scoileanna de mhéideanna éagsúla.  
 
Tarraingíonn sé sin anuas an tsaincheist maidir leis an luach is fearr a fháil ar airgead 
agus conas an tairbhe is fearr a fháil ón bhfarasbarr cóiríochta i scoileanna reatha agus 
tá siad ag féachaint an bhféadfadh beirt phátrún nó níos mó foirgneamh nó campas a 
roinnt eatarthu.   Beidh ar na dreamanna éagsúla a bheith tuisceanach agus 
comhoibriú le chéile má tá na torthaí is fearr le fáil.  
 
                                                 
12 Braitheann an deontas caipitíochta iníoctha ar líon na ndaltaí.  Chun críche an tábla seo úsáidtear 
meánlíon daltaí chun an deontas caipitíochta a ríomh i gcomhair scoileanna a bhfuil líon éagsúil 
múinteoirí iontu.  
13 Braitheann an deontas i gcomhair fosheirbhísí ar líon na ndaltaí.  Chun críche an tábla seo úsáidtear 
meánlíon daltaí chun an deontas i gcomhair fosheirbhísí a ríomh i gcomhair scoileanna a bhfuil líon 
éagsúil múinteoirí iontu.  

Socruithe maidir le campas comhroinnte 

An réasúnaíocht maidir le campas comhroinnte   
 
 
Ós rud é go bhfuil méadú ag teacht i gcónaí ar na héilimh a dhéantar ar acmhainní 
teoranta an Stáit, agus ó tá suíomhanna oiriúnacha gann i mórán ceantar uirbeach, 
déanfar níos mó socruithe feasta chun campais a chomhroinnt.  Bainfidh sé sin an leas 
is fearr is féidir as acmhainní  airgid atá gann agus cuirfidh sé deiseanna nua 
oideachais ar fáil. D’fhéadfadh na buntáistí seo a leanas a bheith ag baint le scoileanna 
campais: 

• Bheadh rogha níos fearr ag tuismitheoirí agus iad ag smaoineamh ar an gcineál 
scoile ar mhian leo go mbeadh a leanaí ag freastal uirthi.  

• D’fhéadfaí acmhainní a chur ar fáil i gcomhair scoileanna comhroinnte nach 
bhféadfaí a sholáthar do scoileanna neamhspleácha.  

• D’fheadfaí saineolas na múinteoirí a roinnt idir na scoileanna.  
• Chuirfí caoinfhulaingt agus comhoibriú idir na leanaí, na tuismitheoirí agus 

foireann na scoileanna chun cinn.  

Tá socruithe campais déanta cheana féin i gcás scoileanna in Éirinn ach is fiú scrúdú 
níos mine a dhéanamh le féachaint conas a d’fhéadfaí an plean seo a fhorbairt amach 
anseo. 
 
Tá réimse eile buntáistí a bhaineann le cur chuige an champais. Áirítear orthu siúd: 

• comhordú a dhéanamh ar chúrsaí iompair nó rochtana,  
• daoine a spreagadh le dul ag siúl nó ag rothaíocht agus an leas is fearr a bhaint 

as saoráidí speisialaithe scoile mar shaoráidí spóirt,  
• cur le mianta na n-údarás pleanála ó thaobh na dea-phleanála agus na 

hinbhuanaitheachta de, lena n-áirítear deiseanna chun scoileanna a thógáil 
taobh le saoráidí pobail lánriachtanacha eile i gcroílár ceantar atá á bhforbairt; 
agus  

• luach ar airgead ar an iomlán a fháil,  
• aithnítear maidir le gaelchampas ina mbeadh na scoileanna go léir ina 

scoileanna lán-Ghaeilge, go mbeadh dea-thionchar acu ar a chéile ó thaobh 
labhairt na Gaeilge.  

Ar an ábhar sin is minic a thugann údaráis phleanála le fios gur fearr leo go dtógfaí 
scoileanna gar do scoileanna atá ann cheana féin (bunscoileanna nó iar-
bhunscoileanna), nó go bhforbrófaí scoileanna nua (bunscoileanna nó iar-
bhunscoileanna) ar champais chomhroinnte. D’fhéadfadh saoráidí poiblí eile mar 
leabharlanna nó clinicí a bheith ar fáil ar na campais sin freisin. Ó thaobh na Roinne 
Oideachais agus Scileanna de níor mhór baint amach na gcuspóirí thuas a chur san 
áireamh sna critéir a bhaineann le pátrún á roghnú do scoil nua. 

 
Braithfidh an rogha maidir le glacadh le cur chuige an champais chun scoil a fhorbairt 
ar thosca áitiúla, lena n-áirítear cúrsaí pleanála agus luach ar airgead faoi mar a luadh 
thuas.  

An Sainmhíniú ar champas 
Is iomaí bealach ar féidir campas comhroinnte a fhorbairt ag brath ar líon na 
scoileanna agus na cineálacha scoileanna (bunscoileanna nó iar-bhunscoileanna) atá i 
gceist agus ar mhéid an tsuímh.  Lena chois sin is féidir campas sealadach a bheith 
ann ina gcomhroinntear saoráidí - i gás scoile mar shampla a bunaíodh ar champas 
scoile eile.  Díreoimid sa chás seo ar scoileanna atá ag comhroinnt an champais 
eatarthu go buan.  Is cosúil go mbeadh trí phríomhghné ann maidir le freagracht gach 
scoile atá ar an gcampas: 
 

• Réimsí a mbeadh gach scoil faoi leith freagrach astu: 
Bheadh gach scoil díobh freagrach as a beartas féin maidir le glacadh le daltaí, 
fostú foirne, ceapadh comhairle tuismitheoirí, buiséad a ghlacadh, cúrsaí éide 
scoile, cód gléasta, srl. 

 
• Saoráidí a mbeadh an scoil féin amháin freagrach astú: 

Ó thaobh saoráidí fisiciúla de, bheadh a spás féin leagtha amach go soiléir le 
haghaidh gach scoile ar an gcampas lena n-áirítear forhalla isteach agus oifig 
fáiltithe dá cuid féin.   Bheadh a hainm féin agus comharthaíocht sheachtrach 
ar taispeáint ag gach scoil díobh agus bheadh a cuid seomraí ranga agus 
seomraí speisialtóireachta ag gach scoil mar aon le leabharlann agus oifig 
scoile dá cuid féin.  
 

• Saoráidí agus freagrachtaí comhroinnte  
Bheadh comhfhreagracht ar scoileanna campais maidir le saoráidí 
comhroinnte mar halla tionóil /halla spóirt /giomnáisiam, clós súgartha, 
gléasra téite, carrchlós, áit inar féidir le tuismitheoirí a leanaí a fhágáil agus a 
bhailiú arís, agus seirbhísí coitianta mar chothabháil tailte agus bailiú 
dramhaíola.   D’fhéadfaí spásanna eile a chomhroinnt le chéile dá mbeadh sé 
sin feiliúnach agus dá n-aontófaí é.    

 
 

Treoirlínte atá le forbairt 
Is é tuairim an ghrúpa gur cheart don Roinn Oideachais agus Scileanna treoirlínte 
maidir le bainistiú campais a fhorbairt i gcomhar le páirtithe leasmhara.  Tá liosta 
thíos de na saincheisteanna a gcaithfear aghaidh a thabhairt orthu sna treoirlínte sin.  
Ní fhéadfaí socruithe a dhéanamh chun léas a fháil ar champas ar leis an Roinn é ach 
ar choinníoll go leanfaí na treoirlínte sin.  

 

Éiteas nó spioraid scoile a chosaint 
Ós rud é gur gné lárnach de scoil ar bith é an t-éiteas nó an spioraid atá aici, caithfear 
aitheantas a thabhairt do cheart na scoile agus an phátrúin chun an t-éiteas nó an 
spiorad sin a chosaint má tá an scoil ar champas.  Tá sé tábhachtach go dtuigfeadh 
gach scoil éiteas na scoileanna taobh leo agus go dtabharfadh siad urraim dó.  Tá sé 
tábhachtach freisin go mbeadh sé de cheart ag scoileanna éiteas ar leith a chothú, a 
chosaint agus a léiriú nuair atá saoráidí comhroinnte mar hallaí a n-úsáid acu.  Ba 
cheart, mar shampla, i gcás cláir fógraí agus póstaer in áiteanna comhroinnte go 
mbeidís ar fáil sna teangacha go léir atá in úsáid i scoileanna an champais.  

Saoráidí comhroinnte 
Tá sé tábhachtach go ndéanfaí pleanáil éifeachtach maidir le saoráidí comhroinnte 
agus go mbeidís deartha go maith. Ba cheart go mbeadh a mbealach isteach féin ag 
gach scoil chuig an gcampas, agus ar ndóigh, bheadh sé sin riachtanach dá mbeadh an 
pobal i gcoitinne in ann na foirgnimh/ an foirgneamh a úsáid lasmuigh d’uaireanta 
scoile.  Tacaíonn an Grúpa Oibre Teicniúil leis an tuairim go mbeadh na saoráidí ar 
fáil ag an bpobal i gcoitinne lasmuigh d’uaireanta scoile, go mór mór ós cosúil gur 
saoráidí ardchaighdeáin a bheidh iontu agus go n-íocfar astu le cistí poiblí agus go 
bhféadfaidís cur go mór le forbairt an phobail.   Ba cheart go mbeadh an halla mór go 
leor, nuair is féidir sin, le go bhféadfar é a roinnt ina dhá leath i rith an lae scoile.  Ba 
cheart go mbeadh na saoráidí comhroinnte i ngar do na scoileanna a bheadh á n-úsáid 
toisc go mbeidís in úsáid i gcomhair rudaí mar thionóil agus i gcomhair ranganna ar 
nós ranganna drámaíochta nó corpoiliúna. 
 
Braithfidh an leas a bhainfear as saoráidí comhroinnte ar mhéid na scoileanna éagsúla 
ar an gcampas.  Is ar bhonn leath agus leath a bhainfear leas astu má tá na scoileanna 
ar chomh-mhéid ach ní bheidh an cás amhlaidh má tá difríocht shuntasach idir líon na 
ndaltaí atá ar an rolla sna scoileanna éagsúla.  Ba cheart úsáid na saoráidí a roinnt idir 
na scoileanna i gcomhréir le líon na ndaltaí i ngach scoil sa chás sin.  
 
 
 

Socruithe chun an campas a bhainistiú 
Beidh sé riachtanach do na pátrúin lena mbaineann socruithe comhaontaithe maidir le 
bainistiú an champais a dhéanamh.   
 
 
 

 
 
 
 
 
 
 
 
 
 
 
 
 
 
 
 
 
 
 
 
 
 



 53

 

Cuid a Trí – Tograí agus Moltaí 
 
Sa tuarascáil seo leagadh síos na príomhcheisteanna maidir le bunscoileanna nua a 
bhunú lena n-áirítear an gá le bheith in ann freagairt go luath do chúinsí 
déimeagrafacha atá ag athrú, an gá le bonneagar oideachais, dea-mhaoinithe, 
éifeachtach ó thaobh costais agus an gá le pleananna cóiríochta a fhorbairt go tráthúil 
do gach ceantar. Sa rannán seo, tugtar le chéile moltaí agus tograí an Ghrúpa Oibre 
Theicniúil maidir leis seo. Tá na moltaí agus na tograí ann chun struchtúr a sholáthar a 
dhéanfaidh an próiseas a bhaineann le scoil nua a bhunú agus pátrún a roghnú don 
scoil sin a shoiléiriú agus a dheimhneoidh go gcosnófar prionsabail na héagsúlachta 
agus rogha na dtuismitheoirí.    
 
Is dóigh leis an nGrúpa gur gá próiseas a thabhairt isteach lena chur in ionad chóras 
Choiste Comhairleach na Scoileanna Nua. Ba chóir don chóras sin a bheith soiléir 
agus trédhearcach agus ba chóir go mbeadh sé stóinsithe sa mhéid go bhféadfaí é a 
chur i bhfeidhm i ngach cás déimeagrafach. Ba chóir, freisin, go mbeadh sé solúbtha 
ionas gur féidir leis athrú i gcúinsí eacnamaíocha agus sóisialta éagsúla.      
 

Breac-Chuntas ar an gCur Chuige   
 
Tá roinnt moltaí i gCuid a Trí a bhaineann le critéir agus le nósanna imeachta a 
fhorbairt chun bunscoileanna nua a aithint. 
.       

• Ar an gcéad dul síos, tugtar faoi deara na socruithe atá i bhfeidhm faoi láthair 
laistigh den Roinn Oideachais agus Scileanna chun an gá le scoileanna nua a 
aithint. 
 

• Ansin, tugtar moltaí maidir le conas is féidir cinntí a dhéanamh faoi 
phátrúnacht na scoileanna sin. 

 
• Tugtar achoimre ansin ar na ceisteanna a bhaineann le héileamh ar rogha ó 

thaobh soláthair sa chás nach bhfuil cúiseanna déimeagrafacha le scoileanna 
nua a bhunú. Pléitear ceisteanna maidir le haistriú nó athrú pátrúnachta agus 
tugtar moltaí.     
 

• Ina dhiaidh sin, déantar roinnt ceisteanna ginearálta eile maidir le ról an 
phátrúin trí chéile a phlé agus 

 
• Tugtar moltaí chun comhlacht comhairleach pátrúnachta a bhunú chun 

comhairle a chur ar an Aire faoi roinnt ceisteanna maidir le pátrúnacht.   
 
 
 
Ag aithint an  ghá le scoil nua a bhunú  
Faoi láthair tá méadú ag teacht ar an daonra agus is é tuairim an Ghrúpa Oibre 
Theicniúil seo go dteastaíonn córas solúbtha cinnteoireachta ón Roinn Oideachais 
agus Scileanna maidir leis an ngá le scoileanna nua a bhunú a chinnteoidh go ndéanfar 
bonneagar oideachas bunscoile comhtháite ar ardchaighdeán a sholáthar a bheidh 
éifeachtach agus éifeachtúil i dtréimhsí ina mbeidh an daonra seasmhach nó ag athrú.  

Tugann an Grúpa Oibre Teicniúil faoi deara go bhfuil Córas Faisnéise Geografaí ag 
feidhmiú sa Roinn faoi láthair agus molann sé go mba chóir don Roinn Oideachais 
agus Scileanna an gá le cóiríocht bhreise sa cheantar a iniúchadh, bunaithe ar an 
riachtanas déimeagrafach agus ar an gcóiríocht atá sa cheantar cheana. Tugann an 
Grúpa faoi deara go bhfuil sé ar intinn ag an Roinn na torthaí a roinnt leis na húdaráis 
phleanála chuí agus leis na páirtithe oideachais, na comhlachtaí pátrúin san áireamh. 
Tugann an Grúpa faoi deara freisin go bhfuil  caidreamh níos láidre idir an Roinn, na 
húdaráis áitiúla agus an Roinn Comhshaoil, Oidhreachta agus Rialtais Áitiúil maidir 
le cúrsaí pleanála agus forfheidhmiú na dtreoirlínte pleanála a chruthaíonn pobail 
inbhuanaithe agus a chothaíonn lánpháirtiú sóisialta. Tugtar faoi deara gur achtaíodh 
an tAcht um Pleanáil agus Forbairt (Leasaithe) 2010.   
 
Is dóigh leis an gGrúpa go mba chóir don Roinn leanúint uirthi an teicneolaíocht 
phleanála atá ann anois a úsáid agus a nuashonrú agus ag an am céanna athbhreithniú 
a dhéanamh i gcónaí ar na tacair shonraí agus ar conas is féidir an úsáid is fearr a 
bhaint astu. Tá sé buntábhachtach an leas is fearr is féidir a bhaint as an raon sonraí 
atá ar fáil, lena n-áirítear geochódú na faisnéise ón gCóras Faisnéise Geografaí agus 
ón Roinn Coimirce Sóisialaí.     
 
 
Maidir leis na háiteanna a aithint ina bhfuil scoileanna nua ag teastáil, tugann an 
Grúpa faoi deara go bhfuil sé ar intinn ag an Roinn dul ar aghaidh mar a leanas:-  
         

a. bunaithe ar na sonraí atá ar fáil don Roinn mar aon lena cuid anailíse féin, 
aithneoidh an Roinn na ceantair ina mbeidh cóiríocht scoile shuntasach 
bhreise ag teastáil :                    
 

b. cinnfidh an Roinn ansin cibé acu an fearr na háiteanna breise a sholáthar trí 
mhéadú / atheagrú na saoráidí scoile atá ar fáil cheana féin nó trí 
fhoirgneamh nua scoile a sholáthar, tar éis di dul i gcomhairle le pátrúin na 
scoile. Agus an cinneadh sin á dhéanamh, cuirfidh an Roinn a lán gnéithe 
san áireamh agus déanfar acmhainní ganna a uasmhéadú. Ar na gnéithe a 
chaithfidh an Roinn a chur san áireamh, tá láthair na scoileanna atá ann 
cheana laistigh den cheantar a ndéanfar freastal air, an líon áiteanna scoile 
breise a mbeidh gá lena soláthar sa cheantar agus a fheiliúnaí agus atá 
méadú seachas scoil nua a bhunú san fhadtéarma chun freastal do na 
riachtanais a aithnítear anois mar aon leis na riachtanais a mheastar a 
bheidh ann amach anseo, an líon daltaí ar an rolla sna scoileanna atá ann 
cheana, acmhainn agus toilteanas na scoileanna atá ann cheana ó thaobh 
méadú agus atheagrú, an costas agus an fháil atá ar thalamh sa cheantar, an 
éagsúlacht reatha na pátrúnachta scoile sa cheantar agus rogha na 
dtuismitheoirí. Is é  príomhaidhm na Roinne ná na háiteanna scoile is gá a 
sholáthar in am trátha agus rogha na dtuismitheoirí agus an luach is fearr ar 
airgead a chur san áireamh ag an am céanna; 
 

c. má chinneann an Roinn, tar éis an phróisis chomhairliúcháin ag (b) thuas a 
bheith curtha i gcrích, nach féidir an chóiríocht bhreise a sholáthar trí 
shíneadh sa scoil áitiúil /sna scoileanna áitiúla, ciallaíonn sé sin go mbeidh 
scoil nua ag teastáil. 

 
Bhí an Grúpa ar aon fhocal faoin gcéad sprioc, is é sin, go mbeadh áit scoile ar fáil do 
gach aon dalta, bíodh an áit sin á cur ar fáil trí shaoráid atá ann cheana a mhéadú nó 
trí scoil nua a bhunú.           

Bheadh an nós imeachta a leagadh amach thuas an-úsáideach d’údaráis áitiúla trí 
threoir agus trí threorú a thabhairt dóibh maidir le déileáil le riachtanais scoile nua ina 
gcuid pleananna forbartha agus ina gcuid pleananna limistéir áitiúil.  
 
 

An próiseas a mholtar chun pátrún a roghnú do scoil nua  
 
Is é tuairim an Ghrúpa go gcabhródh sé go mór dá bhféadfaí  an próiseas 
cinnteoireachta maidir le pátrúnacht scoile nua a nascadh, a mhéid is féidir, leis an 
réamhanailís staitistiúil trínar sainaithníodh an gá le scoil nua a bhunú, agus le 
roghanna an údaráis phleanála áitiúil maidir le beartais phleanála agus cúrsaí soláthair  
a shásamh.    
 
Cé go bhfuil an Roinn in ann anailís dhéimeagrafach agus anailís ar threochtaí sa líon 
daltaí ar an rolla a dhéanamh, caithfear obair mhionsonraithe a dhéanamh ag an 
leibhéal áitiúil agus pátrún á roghnú. Ní mór dul i gcomhairle go forleathan le grúpaí 
ábhartha ag an leibhéal áitiúil. Ní mór sineirgí áitiúla a chur san áireamh, an meascán 
pátrúnachta scoileanna sa cheantar a mheas agus cinneadh a dhéanamh ar phátrúnacht 
na scoile nua chun rogha na dtuismitheoirí agus an éagsúlacht a uasmhéadú,  d’fhonn 
a chinntiú go mbeidh tacaíocht áitiúil ar fáil don scoil nua agus go bhfreastalófar do 
riachtanais an phobail.  
 
Ba chóir go mbeadh an beartas maidir le bunú scoileanna nua ag teacht le prionsabail 
an Achta Oideachais 1998 agus leis an mBunreacht. Is é tuairim an Ghrúpa go bhfuil 
an beartas beartaithe seo ag teacht leo.   
 
Meastar gur chóir an deis a bheith ag pátrúin a bheith in ann cur isteach ar phátrúnacht 
scoileanna nua agus gur chóir meicníochtaí a fhorbairt chun suirbhé a dhéanamh ar 
thuismitheoirí agus ar thuismitheoirí ionchasacha i gceantar maidir le pátrúnacht 
scoile. Ba chóir aon suirbhéanna den chineál sin a bheith bunaithe ar fhaisnéis faoi na 
cineálacha scoile atá sé i gceist ag na pátrúin a bhunú. Tugann an Grúpa faoi deara go 
mb’fhéidir nach mbeadh sé indéanta i roinnt forbairtí i gceantair úrnua dul i 
gcomhairle go forleathan leis na tuismitheoirí ionchasacha i scoil nua atá le bunú. 
 
Meastar gur chóir do phátrúin ionchasacha na coinníollacha seo a leanas a 
chomhlíonadh agus iarratais á ndéanamh acu:  

• Dearbhú go bhfuil an pátrún ionchasach toilteanach saoráidí oideachais 
speisialta a oscailt agus a ghlacadh; 

• Dearbhú go bhfuil an pátrún ionchasach toilteanach suas le trí shruth a bheith 
ann faoi réir éileamh ar an scoil; 

• Dearbhú go bhfuil an pátrún ionchasach toilteanach comhaontú léasa 
caighdeánach a dhéanamh leis an Roinn Oideachais agus Scileanna. Seachas 
sin d’fhéadfadh an pátrún a shuíomh scoile féin a sholáthar;    

 
• Dearbhú go bhfuil an pátrún ionchasach sásta feidhmiú de réir na rialacha agus 

na rialachán atá leagtha síos i gciorcláin agus i nósanna imeachta oibriúcháin 
éagsúla na Roinne Oideachais agus Scileanna agus go bhfuil siad sásta an 
curaclam forordaithe a leanúint;  

 
• Dearbhú go bhfuil siad sásta feidhmiú mar chuid d’fhorbairt champais le 

bunscoileanna nó le hiar-bhunscoileanna eile atá aitheanta ag an Roinn;     

• Dearbhú go bhfuil siad sásta leanaí áirithe a chlárú má tá gá na leanaí sin le 
scoil aitheanta ag an Roinn.  

 
 
Moltar gur chóir na critéir seo a leanas a áireamh agus cinneadh á dhéanamh ar 
phátrúnacht:  

• An fhorbairt atá déanta cheana féin ag na scoileanna a bunaíodh le déanaí i 
gceantar aitheanta faoi phátrúnacht ar leith agus acmhainn fáis na scoileanna 
sin amach anseo;     

• méid agus raon na héagsúlachta pátrúnachta a chuirtear ar fáil  sna scoileanna 
atá ann cheana féin sa cheantar aitheanta, agus tuairimí na dtuismitheoirí á 
gcur san áireamh;  

• A ghaire is atá na scoileanna sin atá beartaithe ag na pátrúin is iarratasóirí do 
scoileanna a bhfuil éiteas dá shamhail acu;  

• Conas a dhéanfadh na scoileanna beartaithe soláthar d’éagsúlacht an tsoláthair 
a neartú agus a leathnú i ngach ceantar faoi na pátrúin ábhartha, agus tuairimí 
na dtuismitheoirí á gcur san áireamh;   

• Éileamh na dtuismitheoirí ar an scoil atá pátrún sásta a bhunú;   
• A mhéid is atá scoileanna faoi phátrúnacht dá samhail sa cheantar méadaithe 

cheana féin ionas go bhfuil trí shruth ar a laghad acu (faoi réir an spáis atá ar 
an suíomh reatha srl.);    

• I gceantar nach mbeidh ach scoil amháin ag freastal air, a mhéid gur féidir leis 
an scoil sin freastal do riachtanais na ndaltaí uile sa cheantar.  

 

 

Éileamh na dtuismitheoirí ar rogha; aistriú agus athrú pátrúnachta 
 
Is é tuairim an Ghrúpa go bhfuil gá le machnamh a dhéanamh ar conas is fearr éilimh 
na dtuismitheoirí a shásamh maidir le rogha eile a sholáthar sa chás nach mbeadh 
riachtanas déimeagrafach le scoil nua a bhunú. Is dóigh leis an nGrúpa go bhfuil 
Córas Faisnéise Geografaí na Roinne an-fheiliúnach chun an obair theicniúil a 
dhéanamh air sin.  Measann an Grúpa gur chóir don Roinn freisin, ag cloí leis an 
reachtaíocht, nósanna imeachta a bheith aici chun iarratais ó phátrúin ionchasacha a 
ghlacadh agus a chur san áireamh i gceantair nach bhfuil riachtanas déimeagrafach le 
scoileanna nua a bhunú.  
 
Is é tuairim an Ghrúpa gur gá próiseas eile a chur in ionad próiseas Choiste 
Comhairleach na Scoileanna Nua. Agus cinneadh á dhéanamh ag an Roinn an féidir 
freastal ar riachtanas déimeagrafach trí thionscadail sínidh i scoileanna áitiúla, is 
dóigh leis an nGrúpa freisin nár chóir don Roinn iarracht a dhéanamh cur le cóiríocht i 
scoileanna atá ann cheana féin faoi phátrúnacht ar leith, má tá leibhéal ar leith éilimh 
ag tuismitheoirí ar phátrúnacht de chineál éagsúil sa cheantar sin. Measann an Grúpa, 
gur chóir go mbeadh an riachtanas déimeagrafach a aithnítear mar aon le leibhéal 
éilimh na dtuismitheoirí leordhóthanach chun scoil ocht seomra ranga a bhunú. I 
gcásanna den sórt sin, áfach, b’fhéidir go mbeadh gá le pátrúnacht na scoile a 
chinneadh agus roinnt pátrún ionchasach ann agus is dóigh leis an nGrúpa gur chóir 
an próiseas beartaithe chun pátrún a roghnú a chur i bhfeidhm.     

Tá an Grúpa den tuairim go mb’fhéidir go bhféadfaí spásanna folmha atá ann cheana 
a úsáid i bhfoirgnimh scoile sna ceantair nach bhfuil riachtanas déimeagrafach le scoil 
nua a bhunú iontu. Sna cúinsí sin, ba chóir meicníochtaí a bhunú chun an leas is fearr 
is féidir a bhaint as an mbonneagar oideachasúil atá sa cheantar cheana féin. 
D’fhéadfaí an scoil faoi láthair a athaicmiú, a athchumrú nó a dhífheistiú mar chuid de 
sin, faoi réir chomhaontú na bpátrún agus na bpáirtithe leasmhara go léir a fháil. Is é 
tuairim an Ghrúpa nach mbeadh an méid sin indéanta ach amháin i gcomhthéacs 8 
seomra ranga a bheith sa scoil nua agus má aontaítear gur réiteach buan é ar fhadhb na 
cóiríochta.  
 
Tugann an Grúpa faoi deara go bhfuil machnamh á dhéanamh laistigh den Eaglais 
Chaitliceach ar dhífheistiú, forbairt a ndearnadh tagairt dó i gCuid a hAon, agus go 
bhfuil an obair sin ar bun anois. Is dóigh leis an nGrúpa go bhféadfadh an obair sin  
éagsúlacht pátrúnachta a mhéadú agus tá sé ag tnúth le roinnt de na socruithe tosaigh a 
chur i bhfeidhm ar bhonn treorach. Tugann an Grúpa faoi deara go bhfuil mórán fós le 
déanamh ó thaobh na hoibre sin. Measann an Grúpa go bhfuil fíorthábhacht ag baint 
le héagsúlacht níos mó ó thaobh pátrúnachta a chur ar fáil mar thoradh ar na forbairtí 
sin tríd an leas is mó is féidir a bhaint as an mbonneagar atá ann cheana féin.     
 
Is dóigh leis an nGrúpa, freisin, go mb’fhéidir go bhféadfaí éagsúlacht teanga a bhaint 
amach gan pátrúnacht a athrú, mar shampla, go bhféadfadh scoil ina ndéantar an 
teagasc trí Bhéarla athrú le bheith ina scoil lán-Ghaeilge nó go bhféadfaí sruth Gaeilge 
a thabhairt isteach i scoil ina ndéantar an teagasc trí Bhéarla. 
 
Measann an Grúpa go mb’fhéidir go bhféadfaí athruithe eile pátrúnachta a dhéanamh 
idir pátrúin a d’fhéadfadh cur le héagsúlacht phátrúnachta i gceantar.     
 
Ní thugtar faoi gach aon cheist a bhaineann le pátrúnacht scoile a athrú in Acht 
Oideachais na bliana 1998. Is dóigh leis an nGrúpa go bhfuil gá le creat a fhorbairt 
chun na socruithe a shonrú maidir le pátrúnacht scoileanna a athrú tar éis pátrúnacht a 
dhífheistiú nó a aistriú.  
 

 

Saincheisteanna ginearálta maidir le ról an phátrúin 
 
Tugadh breac-chuntas ar stair an chórais phátrúnachta in Éirinn mar aon leis an 
sainmhíniú ar phátrúin agus feidhmiú an phátrúin i gCuid a hAon den tuarascáil seo. 
Leagtar síos  ról an phátrúin san Acht Oideachais, 1998 (alt 8) ach ní leagtar síos na 
critéir cháilitheachta a bhaineann le pátrún a cheapadh. Ní fhoráiltear leis an Acht 
Oideachais, 1998 pátrún nua a cheapadh ach amháin sa chás gur mian leis an bpátrún 
beartaithe sin scoil nua a bhunú. Bhí fadhbanna ann san am atá thart mar gheall ar 
chúrsaí a bheith amhlaidh. Is dóigh leis an nGrúpa go bhféadfaí na próisis chun pátrún 
nua a cheapadh agus chun pátrún a cheapadh do scoil nua a dheighilt agus tugann sé 
faoi deara go mbeadh athruithe sa reachtaíocht ag teastáil. Is dóigh leis an nGrúpa gur 
chóir critéir a fhorbairt lena gcur i bhfeidhm i gcás eagraíochta nua a bhfuil iarratas á 
dhéanamh aici chun a bheith ar chlár pátrún na Roinne, agus go deimhin, i gcás inar 
mian leis an Aire pátrún a bhaint de chlár pátrún na Roinne. 

Éilimh na dtuismitheoirí ar rogha ó thaobh pátrúnachta 
 
Luadh i gCuid a hAon go bhfuil éilimh níos mó ar chineálacha éagsúla scoileanna a 
sholáthar, go mór mhór scoileanna lán-Ghaeilge agus scoileanna ilchreidmheacha, 
mar thoradh ar an tsochaí atá ag athrú.      

 

An Ghaeilge  
 
Mar a tugadh faoi deara i gCuid a hAon, tá sé thar a bheith tábhachtach go 
gcothaítear an t-oideachas lán-Ghaeilge trí bheartais dhearfacha a chur i bhfeidhm a 
chuimsíonn réitigh éagsúla ar an oideachas trí Ghaeilge. Imríonn an t-oideachas 
bunscoile ról ríthábhachtach maidir le céad teanga oifigiúil na tíre a chaomhnú agus a 
leathnú agus mar sin ba chóir bonn taca a chur faoin éileamh ar an oideachas trí 
Ghaeilge in aon chóras a bhaineann le bunscoileanna nua a bhunú. Ba chóir beartas 
agus pleananna na Roinne Oideachais agus Scileanna maidir leis an oideachas trí 
Ghaeilge a bheith bunaithe ar bheartas rialtais mar atá sé leagtha amach sa straitéis 20 
bliain don Ghaeilge a foilsíodh le déanaí, “Straitéis 20 Bliain don Ghaeilge 2010-
2030”. Ba chóir go mbeadh soláthar oideachais trí Ghaeilge comhaontaithe agus 
pleanáilte ann don todhchaí mar thoradh air sin.     
 

Oideachas ilchreidmheach a sholáthar 
Tá sé soiléir go bhfuil méadú ar éileamh tuismitheoirí ar an oideachas ilchreidmheach 
agus neamh-shainchreidmheach mar a bhfuil cur síos air i gCuid a hAon agus tá 
iarracht déanta ag an Stát a chuid dualgas a chomhlíonadh trí fhreastal don éileamh 
sin agus trí thacaíocht a thabhairt do líon níos mó scoileanna ilchreidmheacha a bhunú 
le blianta beaga anuas. Ina measc bunaíodh cuid mhór scoileanna Ag Foghlaim le 
Chéile agus bunaíodh múnla na Pobalscoile Náisiúnta le déanaí. 

 

 

An leas is mó is féidir a bhaint as an mbonneagar oideachasúil atá ann 
cheana 
 
Sna réigiúin sin ina bhfuil borradh faoin daonra, beidh deiseanna ann chun machnamh 
a dhéanamh ar scoileanna nua faoi phátrúnacht a léiríonn éileamh tuismitheoirí ar 
chineálacha éagsúla scoileanna. Sna ceantair ina bhfuil an daonra seasmhach, ba chóir 
dúil na dtuismitheoirí i gcineálacha éagsúla scoileanna a cur san áireamh má tá aon 
socruithe nua á gcur i bhfeidhm mar thoradh ar aistriú nó athrú pátrúnachta.   
  
 

Scoileanna Speisialta a bhunú 
 
Déanann scoileanna speisialta riachtanais oideachasúla daltaí a shásamh sa chás nach 
bhféadfaí a riachtanais a shásamh go hiomlán i ngnáth-bhunscoil. Aithníonn an 
Chomhairle Náisiúnta um Oideachas Speisialta i gcomhar leis an Roinn Oideachais 
agus Scileanna an gá le scoil speisialta nua a bhunú. A luaithe is a bhíonn an cinneadh  
déanta chun scoil nua a bhunú d’fhonn gá cainníochtaithe ar leith a shásamh, gá nach 
bhféadfaí a shásamh le réasún tríd an soláthar atá ann cheana, is é an chéad cheist eile 

a bhíonn le réiteach ná pátrún a cheapadh. Samhlaíonn an Grúpa go mbeadh feidhm 
ag na nósanna imeachta céanna a bhfuil cuntas orthu sa tuarascáil seo, maidir le 
pátrúin a roghnú do scoileanna speisialta, de bhrí go bhfuil na scoileanna sin aitheanta 
ar an mbonn céanna agus atá bunscoileanna eile agus go bhfuil siad faoi réir na 
rialacha agus na rialachán céanna.    
 

 

Moltaí faoi fhorbairt campais  
 
Is dóigh leis an nGrúpa Oibre Teicniúil go bhfuil sineirgí agus buntáistí le fáil ó na 
forbairtí campais. Mar a leagadh amach sa chaibidil roimhe seo, ba chóir don Roinn 
Oideachais agus Scileanna idirchaidreamh a dhéanamh leis na comhpháirtithe i 
gcúrsaí oideachais chun socruithe cuí maidir le forbairt campais agus chun treoirlínte 
maidir le dea-bhainistíocht campais a chur i bhfeidhm a d’fhéadfadh gach scoil i ar 
champas ar fud na tíre a úsáid. Ba chóir go gcuirfí sa teimpléad na nósanna imeachta 
molta nach mór do na scoileanna lena mbaineann glacadh leo d’fhonn na buntáistí a 
bhaineann le socruithe campais a uasmhéadú agus d’fhonn gach fadhb a réiteach chun 
oibriú rianúil ó la go lá an champais a chinntiú.  
 
 

 

An Grúpa Comhairleach Pátrúnachta 
 
Tugann an Grúpa Oibre Teicniúil faoi deara gur fhógair an Tánaiste agus an tAire 
Oideachais & Scileanna, Mary Coughlan, T.D. i mí Iúil 2010 go raibh sí chun Grúpa 
Comhairleach Pátrúnachta a bhunú ag an Dara Leibhéal. 
  
Cé go measann an Grúpa Oibre Teicniúil go mba chóir don Roinn freagracht iomlán a 
bheith aici as an mbeartas a bhaineann le pátrúnacht scoile, molann an Grúpa 
comhlacht nua a bhunú, ar a dtabharfar an Grúpa Comhairleach Pátrúnachta, chun 
tabhairt faoi na dualgais nua atá leagtha amach thuas. Forbairt nádúrtha atá i mbunú 
an Ghrúpa ag eascairt as Coiste Comhairleach na Scoileanna Nua a bhí ann cheana. 
Chuirfeadh an Grúpa leis an obair a rinne an Coiste agus ghlacfadh sé freagrachtaí 
níos leithne breise air féin freisin.  
 
Samhlaítear gurb é an príomhról a bheadh ag an nGrúpa Comhairleach Pátrúnachta ná 
iarratais ar leith ar phátrúnacht scoileanna nua a scrúdú agus comhairle a chur ar an 
Aire. Ní gníomhaireacht nua a bheadh ann ach grúpa daoine a gheobhaidh cúnamh 
lena gcuid oibre ó rúnaíocht a thógfar as foireann na Roinne. Samhlaíonn an Grúpa 
Oibre Teicniúil go ndéanfadh an Grúpa Comhairleach Pátrúnachta maoirseacht ar 
gach socrú chun an soláthar reatha a athchumrú (aistriú pátrúnachta san áireamh) agus 
comhairle a chur ar an Aire. Samhlaíonn an Grúpa go bhfeidhmeodh an Grúpa 
Comhairleach Pátrúnachta ar bhealach neamhspleách agus trédhearcach.  
 
Níl sé beartaithe na téarmaí tagartha don Ghrúpa Comhairleach Pátrúnachta a leagan 
amach go mionsonraithe sa tuarascáil seo ach breac-chuntas a thabhairt ar roinnt 
prionsabal leathan faoina bhfeidhmeoidh sé agus ar ról an Ghrúpa maidir le 
bunscoileanna nua a oscailt. Is é tuairim an Ghrúpa Oibre Theicniúil go mba chóir don 
Ghrúpa Comhairleach Pátrúnachta a chuid critéar mionsonraithe féin a bhunú maidir 
leis an tslí ina ndéantar pátrún a roghnú agus go gcuirfidís leis na tosca atá leagtha 

amach sa tuarascáil seo. Samhlaíonn an Grúpa go mba chóir na critéir sin a chur faoi 
bhráid an Aire Oideachais agus Scileanna lena gceadú.   
 
Cé go dtabharfar tosaíocht do na dualgais tosaigh sin, d’fhéadfadh an Grúpa 
Comhairleach Pátrúnachta tabhairt faoi dhualgais eile nuair a bheidh sé bunaithe i 
gceart.    
 
Is dóigh leis an nGrúpa go mba chóir don Ghrúpa Comhairleach Pátrúnachta creat a 
fhorbairt chun pátrúnacht scoileanna a athrú de réir mar is gá agus tar éis dul i 
gcomhairle leis na páirtithe leasmhara uile. Ba chóir an creat sin a chur faoi bhráid an 
Aire Oideachais agus Scileanna lena cheadú. Samhlaíonn an Grúpa freisin go mbeadh 
an Grúpa Comhairleach Pátrúnachta mar an phríomhchomhlacht feidhmithe do 
chreatlach den chineál sin. 
 
I measc na ndualgas breise a bheidh le comhlíonadh, beidh critéir maidir le pátrún a 
chur ar chlár na bpátrún mar aon leis na socruithe a bhaineann le pátrúin a bhaint den 
chlár mura bhfuil a ról á chomhlíonadh acu mar is ceart. Ba chóir don Ghrúpa 
Comhairleach Pátrúnachta iniúchadh a dhéanamh ar an mbealach ina bhféadfaí é sin a 
bhaint amach mar aon le comhairle a chur ar an Aire faoi athruithe reachtacha a bhfuil 
gá leo. Tá baint ag an dualgas sin le feidhmíocht an phátrúin a mheasúnú. Ba chóir go 
mbeadh sé de chúram ar an nGrúpa Comhairleach Pátrúnachta freisin ról an phátrúin i 
dtaca leis an mbord bainistíochta a iniúchadh.  
 
Ba chóir don Ghrúpa Comhairleach Pátrúnachta meicníocht chomhairliúcháin a chur i 
bhfeidhm ionas go mbeidh na comhlachtaí pátrúin aitheanta in ann dul i gcomhairle 
leis ar bhonn rialta. Ba chóir dó tuarascáil bhliantúil a eisiúint a chuimseodh gnéithe 
amhail: 

• Na pátrúin a ceapadh do scoileanna nua 
• Na pátrúin nua atá ceadaithe le bheith ar chlár pátrún na Roinne.  

 
Measann an Grúpa gur chóir don Aire an Grúpa Comhairleach Pátrúnachta a 
cheapadh agus ba chóir daoine a bhfuil meas mór orthu ina gcuid réimsí féin agus 
taithí leathan agus eolas acu ar an gcóras oideachais a bheith ina mbaill.  Ba chóir go 
mbeidís feasach agus go mbeadh tuiscint acu freisin ar na saincheisteanna agus ar na 
ceanglais go léir lena mbaineann agus go mbeadh taithí acu ar an tseirbhís phoiblí trí 
chéile. Ba chóir do bhaill an Ghrúpa, mar sin, a bheith in ann a gcuid taithí a úsáid 
chun breithiúnais shoiléire, réasúnta a thabhairt, atá bunaithe ar raon sonraí agus ar 
phróiseas comhairliúcháin phoiblí. Ba chóir go mbeadh baill an Ghrúpa neamhspleách 
ar na comhlachtaí pátrúin cláraithe de bhrí go mbeidh ar an nGrúpa comhairle a 
thabhairt faoi roghanna idir na comhlachtaí pátrúin cláraithe i gcásanna áirithe.   

bunscoileanna nua a bhunú 

Aguisín A:    Baill an Ghrúpa Oibre Theicniúil 
 
An tUasal Frank Murray, Cathaoirleach 
 
An tUasal Eileen Jackson 
 
An tUasal Deirdre O’Donoghue 
 
An Dr Peter Archer 
 
An Moinsíneoir Dan O’Connor 
 
An tUasal Niall Cussen 
 
An tUasal Pat O’Connor 
 
An tUasal Denis Bohane 
 
An tUasal Dónall Ó Conaill 
 
An tOllamh Tom Collins 
 
An tUasal Frank Wyse (le teacht chun críche Feabhra 2010) 
 
An tUasal Seán Ó Foghlú (ó thús Márta 2010) 
 
An tUasal Tony Dalton 
 
An tUasal Mary Carney 
 
An tUasal Richard Dolan  
 
An tUasal Shirley Kearney 

Aguisín B:   Baill an Ghrúpa Stiúrtha 
 

An tUasal Frank Murray, Cathaoirleach  

An Moinsíneoir James Cassin, an Coimisiún Easpagóideach um Oideachas 

An tUasal Seán Ashe, an Cumann Gairmoideachais in Éirinn 

An tUasal Jacinta Stewart, an Cumann Gairmoideachais in Éirinn 

An tUasal Brendan Griffin, an Cumann Gairmoideachais in Éirinn 

An tUasal Ciarán Flynn, Cumann na Scoileanna Pobail is Cuimsitheacha 

An Dr John Harris, Bainisteoirí/Gobharnóirí Protastúnacha Dara Leibhéal 

An tUasal Áine Lynch, Comhairle Náisiúnta na dTuismitheoirí – Bunbhrainse 

An tUasal Mary Killeen, Comhairle Náisiúnta na dTuismitheoirí – Bunbhrainse  

An tUasal Carole Trodden, Comhairle Náisiúnta na dTuismitheoirí - Iar-

bhunoideachas  

An tUasal Noel Merrick, Comhchoiste na mBainisteoirí agus Cumann Bainistíochta 

na Meánscoileanna Caitliceacha  

An tUasal Breda Corr, Cumann Náisiúnta na mBord Bainistíochta d’Oideachas 

Speisialta 

An tUasal Caoimhín Ó hEaghra, an Foras Pátrúnachta 

An tUasal Bláthnaid Ní Ghréacháin, Gaelscoileanna Teoranta 

An tUasal Nóra Ní Loingsigh, Gaelscoileanna Teoranta 

An tSiúr Canice Hanrahan, Comhdháil na nOrd Crábhaidh in Éirinn 

An tSiúr Eithne Woulfe, Comhdháil na nOrd Crábhaidh in Éirinn 

An tUasal Sheila Nunan, Cumann Múinteoirí Éireann 

An tUasal Billy Sheehan, Cumann Múinteoirí Éireann 

An tUasal Joe Moran, Cumann na Meánmhúinteoirí, Éire 

An tUasal Máire Mulcahy, Cumann na Meánmhúinteoirí, Éire 

Imam Yahya Al-Hussein, Fondúireacht Ioslamach na hÉireann 

An tUasal Paul Rowe, Ag Foghlaim le Chéile 

An tUasal Bernie Ruane, Aontas Múinteoirí Éireann 

An tUasal Declan Glynn, Aontas Múinteoirí Éireann 

An tUasal Eileen Flynn, Cumann Bainistíochta na mBunscoileanna Caitliceacha  

An tUasal Margaret Gorman, Cumann Bainistíochta na mBunscoileanna Caitliceacha 

An Dr Ken Fennelly, Bord Oideachais Eaglais na hÉireann  

An tUasal Brendan Ellison, an Roinn Airgeadais 

An tUasal Seán Ó Foghlú, an Roinn Oideachais agus Scileanna   

An tUasal Tony Dalton, an Roinn Oideachais agus Scileanna 

An tUasal Mary Carney, an Rúnaíocht don Choimisiún um Chóiríocht Scoile 

An tUasal Richard Dolan, An Rúnaíocht don Choimisiún um Chóiríocht Scoile 

An tUasal Shirley Kearney, An Rúnaíocht don Choimisiún um Chóiríocht Scoile  
(Is é atá sa liosta seo ná ainmneacha na mball is déanaí den Ghrúpa Stiúrtha - tá baill áirithe a 
d’ainmnigh eagraíochtaí éagsúla imithe ar scor nó tá baill eile tagtha i gcomharbacht orthu le linn 
thréimhse an athbhreithnithe seo) 

Aguisín C:    Bunscoileanna nua a bhunú i Sasana agus sa Bhreatain 
Bheag 
 
 
Ní féidir struchtúir na hÉireann agus struchtúir Shasana/ na Breataine Bige a chur i 
gcomparáid go díreach le chéile. Tá roinnt pointí comparáide úsáideacha ann, áfach. 
Leagtar síos conas a bhunaítear scoileanna i Sasana agus sa Bhreatain Bheag faoin 
Education Act 1996.  Tá roinnt catagóirí scoileanna sa dlínse, ach dírítear anseo orthu 
siúd atá san earnáil Stát-mhaoinithe. 
 
Tá cuid de na sleachta ábhartha ón Acht a bhaineann le bunú scoileanna tugtha thíos. 
 
Responsibility for providing sufficient school places  
(Sceideal 4, Cuid II, alt 3) 
If the schools providing relevant education which are available for the area are not 
sufficient, the funding authority shall, for the purpose of securing the availability of 
sufficient schools providing such education for the area, exercise their powers to make 
proposals for the establishment, alteration and discontinuance of schools. 
 
Nothing in this paragraph requires a funding authority to take any action where to do 
so would not be an effective use of their resources. 
 
Power to establish, maintain and assist primary and secondary schools 
 (alt 16) 
For the purpose of fulfilling their functions under the Act, a local education authority 
may establish primary schools and secondary schools; maintain primary and 
secondary schools, whether established by them or not and assist any primary or 
secondary school which is not maintained by them.  A local education authority may 
establish, maintain and assist schools outside as well as inside their area. 
 
Alt 211 
The funding authority may establish grant-maintained schools for the purpose of 
providing relevant education.  Where the funding authority intends to establish a 
grant-maintained school, they shall: 
 

• publish proposals for that purpose in such manner as may be prescribed, and  
• submit a copy of the published proposals to the Secretary of State.  

Before publishing any proposals the funding authority shall consult such persons as 
appear to them to be appropriate; and in discharging their duty the funding authority 
shall have regard to any guidance given to them from time to time by the Secretary of 
State.  

 
Alt 212  
Where any persons (referred to as “promoters”) propose to establish a grant-
maintained school, they shall: 

• publish proposals for that purpose in such manner as may be prescribed, and  
• submit a copy of the published proposals to the Secretary of State.  

 
Before publishing any proposals under this section the promoters shall consult: 

• the funding authority, and  

• such other persons as appear to them to be appropriate;  
• and in discharging their duty the promoters shall have regard to any guidance 

given from time to time by the Secretary of State. 
 
Alt 213  
In some instances, a promoter may propose to establish a grant-maintained school in 
place of an existing independent school which it is proposed to discontinue on or 
before the date of implementation of the proposals.  In such instances the proposals 
published by the promoters shall, in addition to the matters required to be specified in 
the Proposals for Establishment of New Grant-Maintained Schools as outlined below, 
also: 
 

• specify any arrangements proposed to be made by the promoters for land and 
other property held for the purposes of the existing independent school to be 
held for the purposes of the grant-maintained school, and  

• state whether there is a trust deed or other instrument relating to the existing 
independent school.  

 
Approval and implementation of proposals for new school 
Proposals published by a funding authority require the approval of the Secretary of 
State if: 

• he gives notice to that effect to the funding authority within two months after 
the submission to him of the published proposals,  

• objections have been made within the period allowed (unless all objections so 
made have been withdrawn in writing within that period), or  

• the proposals name a sponsor of the school.  
 
Alt 215  
Proposals published under section 212 require the approval of the Secretary of State.  
Where proposals require the approval of the Secretary of State, he may: 

• reject them,  
• approve them without modification, or  
• after consulting the funding authority and or the promoters approve them with 

such modifications as he thinks desirable.  
 
 Alt 215  
In the case of proposals published by a funding authority particulars in respect of the 
proposed premises of the school must be adopted by the funding authority.  In the 
case of proposals published by a promoter, particulars in respect of the proposed 
premises of the school submitted require the approval of the funding authority.  
 
Where proposals published by the funding authority do not require the approval of the 
Secretary of State, the funding authority shall determine whether to adopt the 
proposals.  
 
Implementation of proposals  
Where any proposals are approved or adopted, the persons who are appointed in 
accordance with regulations to be the initial first or (as the case may be) foundation 
governors shall on the incorporation date be incorporated as the governing body of the 
school.   Where any proposals published by the funding authority are so approved, the 
funding authority shall implement the proposals.  Where any proposals published by a 
promoter are approved, the promoters shall implement the proposals.  

PROPOSALS FOR ESTABLISHMENT OF NEW GRANT-MAINTAINED 
SCHOOLSceideal 20 alt 20  
Proposals published by a promoter or by the funding authority shall:  

• where any person is proposed as a sponsor of the school, state the name of that 
person and the number of sponsor governors to be appointed by him  

• specify the number of initial first or, as the case may be, foundation governors 
proposed for the governing body 

• specify the number of parent and teacher governors proposed for the 
governing body  

• specify in the case of initial first, initial foundation or sponsor governors their 
proposed term of office (not being less than five nor more than seven years) 

• where it is proposed that any foundation governorship be held ex officio, 
specify the relevant office 

• give the name under which it is proposed that the governing body should be 
incorporated, and  

• specify the proposed incorporation date and the proposed date of 
implementation of the proposals.  

 
The proposals should describe the arrangements it is proposed to adopt in respect of 
the admission of pupils to the school and, in particular, shall specify the number of 
pupils proposed to be admitted to the school in each relevant age group in the first 
school year beginning on or after the date of implementation of the proposals.  
 
There shall be annexed to any proposals a statement briefly describing the intended 
character of the proposed school including, for a school which is intended to have a 
particular religious character, that character and the religion or religious denomination 
(if any) in accordance with whose tenets religious education is to be provided.  
 
Sceideal 20 alt 20 
Objections  
Within the period of two months beginning with the date of publication of any 
proposals by the funding authority, objections to the proposals may be submitted to 
the funding authority by any of the following: 

• any ten or more local government electors for the area,  
• the governing body of any school affected by the proposals,  
• the appropriate further education funding council, and  
• any local education authority concerned.  

 
Within one month after the end of the period mentioned, the funding authority shall 
send to the Secretary of State copies of any objections made and not withdrawn in 
writing within that period, together with their observations on them.  
 
Within the period of two months beginning with the date of publication of any 
proposals by promoters, objections to the proposals may be submitted to the Secretary 
of State by any of the following: 

• any ten or more local government electors for the area,  
• the governing body of any school affected by the proposals,  
• the appropriate further education funding council,  
• the funding authority and  
• any local education authority concerned.  

Sceideal 20 Cuid II alt 12 
Approval of school premises  
Where proposals for the establishment of a new grant-maintained school are published 
by the funding authority, the funding authority shall prepare the particulars in respect 
of the proposed premises of the school.  Where proposals for the establishment of a 
new grant-maintained school are published by a promoter, the particulars in respect of 
the proposed premises of the school shall be submitted to the funding authority, at 
such time and in such form and manner as the authority may direct, by the promoters.  
 
The particulars of the premises are: 

• particulars of the provision made or to be made in respect of the means of 
access to and within the proposed premises of the school, and  

• such other particulars in respect of the proposed premises of the school as may 
be required or, as the funding authority may require.  

 
The particulars prepared or submitted shall indicate the extent to which the provision 
referred to conforms with the minimum requirements, so far as they are relevant to 
school premises with regard to health and safety and disable use. 

Aguisín D:    Sliocht as Tuarascáil an Ghrúpa Stiúrtha (1998 ) 
 
(Tuarascáil Ghrúpa Stiúrtha an Choimisiún um Chóiríocht Scoile ar na critéir agus 
nósanna imeachta chun aitheantas a thabhairt do bhunscoileanna nua)  
 

 
Aguisín K 

 
 

Nós Imeachta chun Pátrúin Nua a Chlárú 
 
Aicmí Creidimh Nua 
Cumhdaítear pátrún le stádas aicme creidimh trí fhorálacha Airteagail 44.2.5 den 
Bhunreacht a dhearbhaíonn: 

Tá sé de cheart ag gach aicme creidimh a ngnóthaí féin a bhainistí, agus 
maoin, idir sho-aistrithe agus do-aistrithe, a bheith dá gcuid féin acu, agus í a 
fháil agus a riaradh, agus fondúireachtaí chun críocha creidimh is carthanachta 
a chothabháil. 

 
 
Níl aon sainmhíniú dlíthiúil d’aicme creidimh agus níl aon chritéir ann faoi láthair 
chun stádas a fháil mar aicme creidimh. Mar sin féin, léiríonn tuarascála ón bPríomh-
Oifig Staidrimh an t-iolrachas reiligiúnach atá ag dul i méid in Éirinn. Dearbhaíonn 
Scoil Éacuiméanachais na hÉireann nach dtugann raidhse litríochta ar an topaic 
sainmhíniú soiléir ar ‘‘eaglais’’. Ar an ábhar sin, teastaíonn nós imeachta chun 
pátrúnacht scoile d’aicme creidimh nua a bhunú ó dhaoine a dhéanann iarratais le 
haghaidh scoile nua a phróiseáil. 
 
Ag baint feidhme as struchtúir an Stáit atá ann cheana féin, ba chóir go mbeadh dhá  
rud ag pátrún nua a éilíonn stádas mar aicme creidimh: 
 

• Údarás an Ard-Chláraitheora chun pósadh a shollúnú 
 
•  Aontú na gCoimisinéirí Ioncaim mar chumann carthanachta chun críche 

cánach. 
 
Ón uair a bhfaigheann grúpa stádas aicme creidimh, is féidir leis a bheith ina phátrún 
ar scoil. Ba chóir do nós imeachta d’iarratas chun aitheantas a thabhairt do bhunscoil 
nua a iarraidh ar aicme creidimh nua-aitheanta a fealsúnacht oideachasúil a chur in iúl 
maille lena cuspóir bunaithe don scoil. 
 
Ba chóir don chomhaontú léasa idir an aicme creidimh nua-aitheanta agus an Aire 
Oideachais agus Eolaíochta: 
 

• aitheantas a thabhairt don aicme creidimh nua mar phátrún 
 
•  ionannas na n-iontaobhaithe a chruthú 

 
 
•  coinníollacha an léasa a chruthú i dtaca le: 
 

— talamh agus foirgnimh 
— léas a mheas 

— Rialacha le haghaidh Scoileanna Náisiúnta 
— bord bainistíochta. 

 
 
 
 
Pátrúin Nua Eile 
Soláthraíonn nós agus cleachtas na táscairí do na céimeanna riachtanacha maidir le 
pátrún nua a chlárú . 
 
Nuair nach bhfuil grúpa ina chomhlacht reachtúil nó nach bhfuil stádas aicme 
creidimh aige agus nuair is mian leis a bheith ina phátrún ar scoil, is gá don ghrúpa é 
féin a bhunú mar eintiteas corparáideach nó mar eintiteas dlíthiúil inghlactha eile, 
agus íosmhéid de thriúr ball ainmnithe mar iontaobhaithe. Ní mór don ghrúpa a 
fhealsúnacht oideachasúil a chur in iúl sna hairteagail chomhlachais agus sa 
mheabhrán comhlachais sa phróiseas seo. 
 
 
 
Nós imeachta a mholtar chun pátrún nua a chlárú 
 
1.  Airteagail agus meabhrán comhlachais a fhorbairt, ina bhfuil fealsúnacht 

oideachais an  phátrúin, struchtúr agus ballraíocht an phátrúin agus 
ainmneacha na n-iontaobhaithe. Ballraíocht a bheith ar fáil do dhaoine atá 
tugtha don fhealsúnacht oideachais. 

 
2.  Aontú ón Aire Oideachais agus Eolaíochta do na hairteagail agus don 
 mheabhrán Comhlachais. 
 
3.  Eintiteas dlíthiúil a bhunú agus é comhdhéanta go cuí i bhformáid atá faofa ag 
 an Aire Oideachais agus Eolaíochta. 
 
4.  Aontú ó na Coimisinéirí Ioncaim do chumann carthanachta chun críche cánach 
 
5.  Foirm chomhaontaithe nó léas a chomhlíonadh leis an Aire Oideachais agus 
 Eolaíochta, ina bhfuil socruithe do na príomhachair mar: 

• talamh agus foirgnimh 
•  léas a mheas 
•  Rialacha le haghaidh Scoileanna Náisiúnta 
•  bord bainistíochta. 

 
 
Foinse: Sliocht as Tuarascáil an Ghrúpa Oibre Theicniúil. 

Aguisín E:    Achoimre ar gach aighneacht a fuarthas sa phróiseas 
comhairliúcháin phoiblí. 
 
1.  Cumann na Scoileanna Pobail is Cuimsitheacha 

Ag leibhéal na bunscoile, tá formhór mór an 3,000 scoil faoi iontaobhaíocht na 
n-údarás reiligiúnach fadbhunaithe.  Is cosúil go dtacaíonn formhór na 
dtuismitheoirí leis na scoileanna seo, ach tá éileamh breise ar aitheantas do 
thraidisiúin reiligiúnacha éagsúla eile nó do chur chuige ilchreidmheach 
maidir le rialachas scoile.  Cuireann na héilimh seo faoi deara go bhfuil ar an 
rialtas dul i ngleic le riachtanas sóisialta agus eacnamaíoch chun córas 
comhtháite a chur ar fáil a chomhlíonfaidh riachtanais oideachais gach linbh 
agus a aithneoidh a dtraidisiúin chultúrtha agus reiligiúnacha freisin. 

 
Tá roinnt cosúlachtaí idir an anailís seo agus na cúinsí i ndeireadh na 1960í 
agus tús na 1970í ar bunaíodh Pobalscoileanna agus Scoileanna Cuimsitheacha 
mar thoradh orthu.  Tá an cheist ann cé chomh bailí is atá an múnla seo 
d’fhorbairt bunscoileanna amach anseo, agus is iad na ceisteanna lárnacha a 
chaithfear a fhreagairt ná: 

 
1. Cá mhéad den phobal i gcoitinne a mheasann go bhfuil éiteas reiligiúnach 

fós lárnach i soláthar oideachas bunscoile  
2. Cén tiomantas atá ag údaráis eaglaise do fhreagracht leanúnach as 

oideachas bunscoile a sholáthar. 
3. Cá mhéad éileamh atá ann ar sholáthar neamh-shainchreidmheach agus 

sainchreidmheach malartach?  
 

Áitíonn Cumann na Scoileanna Pobail is Cuimsitheacha go bhfuil ag éirí leis 
an múnla a fheidhmítear sa 91 scoil faoina gcúram, agus feictear dóibh go 
gcomhlíonfadh múnla den chineál céanna riachtanais gach pobail áitiúil trí 
iontaobhaithe reiligiúnacha agus tuata a áireamh, múinteoirí agus tuismitheoirí 
a bheith ar an mBord agus cur chuige ilchreidmheach a chur chun cinn maidir 
le teagasc reiligiúin agus caoinfhulaingt.  Creideann Cumann na Scoileanna 
Pobail is Cuimsitheacha gur chóir féachaint ar mhúnla den chineál sin i 
gcomhthéacs aon phróisis nua chun bunscoileanna nua a aithint. 

 
 
2.  Bord Oideachais Eaglais na hÉireann 

Tá scoileanna faoi Phátrúnacht Eaglais na hÉireann ann chun freastal ar leanaí 
ó Phobal Eaglais na hÉireann chomh maith le leanaí ón bpobal Protastúnach 
níos leithne agus leanaí bhaill de shainchreidimh eile Chríostaí, de reiligiúin 
an domhain, agus orthu siúd nach bhfuil aon reiligiún luaite ag a muintir, ach 
go bhfeileann éiteas Eaglais na hÉireann dá dtraidisiúin agus dá luachanna. 

 
An Éagsúlacht 
Cé go léiríonn Daonáireamh 2006 go bhfuil líon na mball atá ag Eaglais na 
hÉireann agus ag na heaglaisí Preispitéireacha agus Meitidisteacha ag méadú, 
is pobal mionlaigh atá sa phobal Protastúnach fós, agus tá sé scaipthe go mór 
faoin tuath.  Tá sé riachtanach go gcothófaí éagsúlacht agus iolrachas sa 
chóras oideachais agus go mbeadh meas fós ar éagsúlacht soláthair, mar a 
dúradh go soiléir i dtuarascáil 1998 an Choimisiúin um Chóiríocht Scoile. 

An Líon Íosta ar Rolla Do Scoileanna Nua 
Measann Bord Eaglais na hÉireann nach bhfuil an figiúr reatha 17 ndalta in 
aghaidh na bliana iontrála míréasúnta, os rud é go mbíonn líon suntasach daltaí 
i scoil thar chúrsa ocht mbliana mar thoradh air seo.  Tá go leor scoileanna 
Eaglais na hÉireann ann a bhfuil líon ar rolla cuid mhaith níos ísle ná sin, 
áfach, agus feidhmíonn siad mar scoileanna éifeachtúla.  Feictear dóibh go 
mbeidh sé níos deacra do phobail mhionlaigh rochtain a fháil ar oideachas 
bunscoile a bhfuil éiteas feiliúnach aige a thagann le heiteas na dtuismitheoirí 
agus leanaí, má mhéadaítear an líon íosta seo, agus go gcuirfidh sé brú ar 
inmharthanacht scoileanna reatha.  Bheadh tionchar aige freisin ar chostas 
iompar scoile os rud é go mbeadh turas fada ag daltaí chuig a mbunscoil.  

 
Pátrúnacht Scoile 
Creideann Bord Eaglais na hÉireann nach mór aitheantas do chomhlachtaí 
pátrúnachta nua a bheith bunaithe ar an gcomhlacht sin a bheith toilteanach an 
curaclam bunscoile ceadaithe a sholáthar agus tacú leis taobh istigh den chreat 
bainistíochta atá ceadaithe ag na Comhpháirtithe i gcúrsaí Oideachais.  Ní mór 
socrú a bheith déanta chun an t-aitheantas sin a tharraingt siar sa chás nach 
gcloítear leis an méid sin.  Feictear d’Eaglais na hÉireann freisin go bhfuil sé 
in am agus i dtráth athbhreithniú a dhéanamh ar na Rialacha do Scoileanna 
Náisiúnta. 

 
Clabhsúr  
Ní mór cead a bheith ag Eaglais na hÉireann agus ag mionlaigh chreidimh 
agus chultúrtha eile a bhfuil traidisiún acu maidir le forbairt scoileanna agus 
tacú le pobail leanúint ag oscailt bunscoileanna nua ina bhfuil líon na ndaltaí 
ar an rolla beag ach éifeachtach.  

 
 
3.  Comhdháil na nOrd Crábhaidh in Éirinn 

Tacaíonn Comhdháil na nOrd Crábhaidh in Éirinn le tiomantas na hEaglaise 
Caitlicí a rannpháirtíocht in oideachas bunscoile a chothú de réir mar is mian 
le tuismitheoirí Caitliceacha.  Aithnítear freisin go bhfuil gá le cineálacha eile 
pátrúnachta i sochaí ilghnéitheach.  

 
Creat Dlíthiúil 
Tá sé tábhachtach go gcloítear leis na forálacha atá leagtha síos sa Dlí 
Idirnáisiúnta, i nDlí na hÉireann, san Acht Oideachais, 1998 agus sna Rialacha 
do Scoileanna Náisiúnta nuair a bhíonn bunscoileanna nua á soláthar. 

 
Bunscoileanna Caitliceacha 
Aithníonn an Eaglais Chaitliceach gur ar thuismitheoirí atá an 
phríomhfhreagracht maidir le hoideachas dá leanaí agus déanann sí iarracht 
cabhrú leo san obair seo.  Tá an Eaglais Chaitliceach agus na hEaspaig 
Chaitliceacha tiomanta do scoileanna Caitliceacha a sholáthar chun freastal ar 
riachtanais tuismitheoirí ar mian leo Oideachas Caitliceach a bheith ag a leanaí 
agus d’athdhearbhaigh siad a n-intinn leanúint ag cur scoileanna ar fáil do 
thuismitheoirí Caitliceacha.   Fáiltíonn scoileanna Caitliceacha, ag cloí lena n-
éiteas, roimh leanaí ó chreidimh eile agus nach bhfuil creideamh ar bith acu, 
nuair is féidir, agus ar an gcoinníoll go bhfuil an spás agus na hacmhainní acu.   
Glacann an Eaglais Chaitliceach leis gur chóir rogha agus éagsúlacht a bheith 
ann taobh istigh de chóras oideachais náisiúnta agus tá siad tiomanta do thacú 
le múnlaí pátrúnachta eile.   

 
  



 73

      Saincheisteanna Ríthábhachtacha 
• Rogha na dTuismitheoirí - ní mór meas a bheith ar an dúil atá ag 

tuismitheoirí san oideachas sainchreidmheach fós nuair atá na critéir chun 
scoileanna nua a aithint á leagan amach 

• Soláthar Éagsúlachta - I gceantair ina bhfuil forbairt chónaithe nua 
tarlaithe, agus ina dteastaíonn Bunscoileanna Caitliceacha ón bPobal, 
shárófaí an tAcht Oideachais (Alt 10) mura soláthrófaí iad. 

• Ceantair i mBéal Forbartha - de réir Dhaonáireamh 06 bhí méadú 218,840 
duine ar an daonra Caitliceach, bunaithe air sin, is gearr nach mbeidh an 
soláthar reatha bunscoileanna leordhóthanach.  Beidh gá le bunscoileanna 
Caitliceacha nua i gceantair ina bhfuil fás ar an daonra má theastaíonn siad 
ón bpobal áitiúil agus má fhaightear toiliú an easpaig áitiúil.  

• Múnlaí Pátrúnachta Nua - sa chás go meastar go bhfuil múnlaí pátrúnachta 
nua oiriúnach, ní mór dóibh sin meas a bheith acu ar chearta tuismitheoirí 
Caitliceacha.  Tá an pointe déanta go láidir ag pobail chreidimh in Éirinn 
nach bhfuil siollabas bunaithe ar oideachas reiligiúin comónta nó 
“neodrach” inghlactha ar chor ar bith.  

• An meas céanna ar Phátrúin éagsúla - bheadh cúinsí riaracháin nach bhfuil 
inghlactha ar chor ar bith i gceist le scoil ilchampais, fiú faoi phátrún 
amháin.  Ní mór soláthar cóiríochta do scoileanna nua a bheith i gcóiríocht 
bhuan freisin, chun luach ar airgead a chinntiú. 

• Léas agus éiteas - ní mór staid an léasa idir an pátrún agus an tAire 
Oideachais a rialú mar réamhriachtanas do phátrún ag glacadh freagrachta 
as scoil nua. 

• Pleanáil - ba chóir go mbeadh sé ina cheangal de chuid cead pleanála 
d’fhorbairtí tithíochta soláthar scoileanna agus soláthar bonneagair eile a 
áireamh. 

• Toil pholaitiúil - tá gá le toil pholaitiúil chun leagan athbhreithnithe de na 
Rialacha do Scoileanna Náisiúnta a fhoilsiú.  

 
 
4.  Coiste Gairmoideachais Chathair Chorcaí 
 Fáiltíonn Coiste Gairmoideachais Chathair Chorcaí roimh ráitis ó údaráis 

shinsearacha san Eaglais Chaitliceach agus in Eaglais na hÉireann nach bhfuil 
an múnla reatha pátrúnachta inbhuanaithe a thuilleadh má tá an Stát chun 
freastal go sásúil ar riachtanais shochaí iolrach na hÉireann sa 21ú haois.  
Aithníonn an Coiste freisin go bhfuil an dá eaglais tar éis a rá go bhfuil 
éileamh fíor agus inchosanta ann ar scoileanna faoi phátrúnacht eaglaise agus 
go n-aithníonn siad ag an am céanna go bhfuil gá le múnlaí nua chun freastal 
ar dhaoine nach bhfuil creideamh ar bith acu agus ar phobail chreidimh eile.  
Tuigeann an Coiste Gairmoideachais, áfach, go ndearbhaíonn an dá eaglais 
nach mór do scoileanna, is cuma cén múnla pátrúnachta atá acu, freastal ar 
oideachas reiligiúin.  Aithníonn an Coiste freisin gur mian le roinnt 
comhlachtaí scoileanna neamh-shainchreidmheacha nó ilchreidmheacha a 
fheiceáil ina mbeadh oideachas reiligiúin ar bun taobh amuigh d’am an 
churaclaim. Tá Coiste Gairmoideachais Chathair Chorcaí den tuairim gur 
féidir le scoileanna faoina phátrúnacht riachtanais éagsúla na ngrúpaí difriúla a 
chomhlíonadh. 

 
 Tá an Coiste ar an eolas faoin treoirthionscadal atá ar siúl i gCoiste 

Gairmoideachais Bhaile Átha Cliath faoi láthair, agus feictear dó go bhféadfaí 
an múnla seo a chur i bhfeidhm go náisiúnta chun scoileanna ar shuíomhanna 
Úrnua a sholáthar i gceantair ina measann an Roinn gurb é seo an rogha is 
feiliúnaí.  Má aithnítear go bhfuil gá le hionadaíocht ó ghrúpa creidimh nó ó 

chomhlacht ar nós Ag Foghlaim le Chéile, d’fhéadfaí ionadaíocht den chineál 
sin a chur ar fáil taobh istigh de struchtúir bhord bainistíochta na scoile nó 
tríothu.   D’fhéadfaí féachaint ar ionadaíocht den chineál seo trí bhoird i 
scoileanna atá ann cheana féin dá mbeadh an eaglais sásta pátrúnacht a 
thabhairt ar láimh don Stát. 

 
 Tá an Coiste Gairmoideachais sásta a thaithí inmheánach a chur ar fáil do na 

scoileanna nua seo chun cabhrú le soláthar, Teicneolaíocht Faisnéise is 
Cumarsáide, acmhainní daonna, oibreacha caipitiúla/tógála, bainistíocht 
airgeadais agus fóraim bhainistíochta do phríomhoidí.   

 
 
 
5.  Cumann Bainistíochta na mBunscoileanna Caitliceacha agus an 

Coimisiún Easpagóideach um Oideachas - Comh-aighneacht 
 Tá an Eaglais Chaitliceach tiomanta do leanúint uirthi a bheith rannpháirteach 

in oideachas bunscoile de réir mar is mian le tuismitheoirí Caitliceacha.  Tá gá 
freisin le cineálacha eile pátrúnachta i sochaí ilghnéitheach.  

 
  
 

Creat Dlíthiúil  
 Tá sé soiléir go n-aithníonn an dlí idirnáisiúnta agus an dlí sa tír seo cearta 

tuismitheoirí chun a leanaí a bheith ag freastal ar scoil a chloíonn lena 
gcreideamh féin (tugtar sleachta ábhartha ón Dlí Idirnáisiúnta, ó Dhlí na 
hÉireann, ón Acht Oideachais 1998, ó na Rialacha do Scoileanna Náisiúnta 
agus ó Churaclam 1999 san aighneacht). 

 
 Bunscoileanna Caitliceacha 
 Tacaíonn an Eaglais Chaitliceach le tús áite a thabhairt do chearta na 

dtuismitheoirí in oideachas a leanaí.  Tá an Eaglais Chaitliceach tiomanta do 
scoileanna Caitliceacha a sholáthar chun freastal ar riachtanais tuismitheoirí ar 
mian leo Oideachas Caitliceach a bheith ag a leanaí agus d’athdhearbhaigh na 
hEaspaig Chaitliceacha a n-intinn leanúint ag cur scoileanna ar fáil do 
thuismitheoirí Caitliceacha.   Fáiltíonn scoileanna Caitliceacha, ag cloí lena n-
éiteas, roimh leanaí ó chreidimh eile agus nach bhfuil creideamh ar bith acu, 
nuair is féidir, agus ar an gcoinníoll go bhfuil an spás agus na hacmhainní acu.   
Chomh maith le bheith tiomanta d’Oideachas Caitliceach, tá siad tiomanta 
freisin do thacú le foirmeacha agus múnlaí pátrúnachta eile, idir shean agus 
nua, toisc go nglacann an Eaglais Chaitliceach leis gur chóir rogha agus 
éagsúlacht a bheith ann taobh istigh de chóras oideachais náisiúnta. 

 
 Saincheisteanna ríthábhachtacha nach mór a mheas maidir le  

bunscoileanna nua a aithint: 
• Rogha na dTuismitheoirí - ní mór meas a bheith ar an dúil atá ag 

tuismitheoirí san oideachas sainchreidmheach nuair atá na critéir chun 
scoileanna nua a aithint á leagan amach. 

• Éagsúlacht - Níor chóir critéar na héagsúlachta a lua ar mhaithe le bunú 
bunscoileanna Caitliceacha nua a chosc má theastaíonn na scoileanna sin 
ón bpobal, agus shárófaí Alt 10 den Acht Oideachais 1998 dá ndéanfaí 
amhlaidh. 

• Cothrom na Féinne - tá sé riachtanach sraith chomhionann chritéar agus 
nósanna imeachta foilsithe, a bhaineann le gach scoil nua atá beartaithe a 
chur chun feidhme. 

• Múnlaí reatha -táthar tiomanta do thacú le múnlaí pátrúnachta eile, 
thacófaí leo mar mhúnlaí breise seachas mar mhúnlaí ag teacht in ionad na 
múnlaí atá ann cheana, áfach. 

• Ceantair i mbéal Forbartha - de réir Dhaonáireamh 06 bhí méadú 218,840 
duine ar an daonra Caitliceach, bunaithe air sin, is gearr nach mbeidh an 
soláthar reatha bunscoileanna leordhóthanach chun oideachas a chur ar fáil 
do na daltaí.  Mar sin, is léir go bhfuil gá le bunscoileanna Caitliceacha 
nua agus ní mór soláthar a dhéanamh dó seo i gceantair atá i mbéal 
forbartha. 

• Múnlaí eile - ba chóir go mbeadh sé de cheart ag pobal Caitliceach i 
gcónaí bunscoil Chaitliceach a bhunú i gceantar.  Mura bhfuil sé sin 
indéanta d’fhéadfaí comh-iontaobhaíocht le pátrún eile a roghnú (m.sh. le 
hEaglais na hÉireann, leis an gCumann Gairm-Oideachais in Éirinn, nó 
múnla pátrúnachta bunaithe ar an múnla do phobalscoil) 

• Níl “siollabas bunaithe ar chomh-oideachas reiligiúin  neodrach” 
inghlactha. 

• Má tharlaíonn sé go mbeidh gá le scaradh le húinéireacht ar Scoil 
Chaitliceach i bhfabhar múnla eile (cinneadh nach ndéanfaí go furasta), 
bheadh Pátrúin Chaitliceacha i bhfabhar aistriú chuig múnla a bheadh 
bunaithe go dlúth ar an bPobalscoil dara leibhéal atá ann cheana féin. 

• Táthar ag súil go mbreathnófar go dearfach ar iarratais ar bhunscoileanna 
Caitliceacha nua a aithint, os rud é go bhfuil an Eaglais Chaitliceach sásta 
féachaint ar aistriú úinéireachta i gcásanna áirithe. Bheadh an dea-thoil 
céanna á léiriú tríd an méid sin a dhéanamh.   

• Comhairliúchán - tá gá le comhairliúchán maidir le haon scoil nua a 
bhunú.  Ba chóir an togra do scoil nua a phlé leis an tionscnóir/pátrún agus 
le tuismitheoirí na scoile beartaithe, pátrúin na scoileanna atá sa cheantar 
cheana féin, boird bhainistíochta na scoileanna atá ann cheana féin, 
tuismitheoirí agus foireann na scoileanna atá ann cheana féin agus an pobal 
i gcoitinne.  

• Úsáid éifeachtach agus éifeachtúil acmhainní - Tá sé riachtanach go 
mbeadh acmhainní sásúla ag scoileanna nua agus ag scoileanna atá ann 
cheana féin, agus go ndéanfaí soláthar do leanaí atá faoi mhíbhuntáiste 
sóisialta/ eacnamaíoch agus do leanaí a bhfuil riachtanais speisialta acu.  
Tá sé tábhachtach go mbeadh acmhainní comhionanna ag gach scoil, beag 
beann ar a bpátrúnacht.  

• Bailiú sonraí - is féidir le sonraí a bhailítear ó roinnt foinsí amhail an 
Roinn Oideachais agus Scileanna agus an Phríomh-Oifig Staidrimh a 
bheith mar chuid de na critéir a úsáidtear chun cinneadh a dhéanamh ar 
chóir scoil nua a aithint nó ar chóir scoil atá ann cheana féin a mhéadú, a 
athlonnú, a chónascadh nó a dhúnadh.  Ní mór a chinntiú, áfach, nach 
mbíonn an próiseas cinnteoireachta bunaithe ar anailís ar shonraí amháin 
agus ní mór tosca amhail láthair, rochtain, an pobal agus dlús an daonra a 
chur san áireamh freisin. 

• Pleanáil Chuí - tá gá le pleanáil fhadtéarmach chuí agus smaointeoireacht 
chomhleanúnach idir ranna Rialtais chun a chinntiú go mbeidh soláthar 
leordhóthanach scoileanna ann agus chun tabhairt faoi shaincheisteanna 
pobail níos leithne.  Níor chóir ceadanna pleanála i gcomhair forbairtí a 
thabhairt gan soláthar leordhóthanach i gcomhair scoileanna a áireamh.  

• Bona fide - ní mór staid an léasa idir an Aire agus an pátrún a rialú i 
scoileanna nach bhfuil sé seo déanta cheana féin. Ní mór aon léas idir an 
Roinn Oideachais agus Scileanna agus Pátrún a bheith ar fáil roimh don 
phátrún freagracht a ghlacadh as scoil nua. 

• Toil Pholaitiúil - tá gá le leagan leasaithe, nuashonraithe de na Rialacha do 
Scoileanna Náisiúnta.  Ina theannta sin, níl tús curtha fós le forálacha 
ríthábhachtacha den Acht Oideachais, 1998 agus den Acht um Oideachas 
do Dhaoine a bhfuil Riachtanais Speisialta Oideachais Acu, 2004.  

 
 
 
6.  Comhairle Pobail Bhaile Átha Cliath 15.  
 Tá Comhairle Pobail Bhaile Átha Cliath 15 tar éis tacú le réimse leathan 

scoileanna chun na riachtanais ina ceantar, a bhfuil forbairt thapa fúithi, a 
chomhlíonadh agus leanann sí uirthi é sin a dhéanamh.  Maidir leis an 
athbhreithniú ar an bpróiseas chun bunscoileanna nua a aithint, seo a leanas 
achoimre ar a moltaí: 
• Ba cheart go gcomhlíonfaí riachtanais tuismitheoirí agus leanaí trí réimse 

éagsúil scoileanna i ngach aon cheantar. 
• Ba cheart go dtacódh scoileanna nua agus scoileanna atá ann cheana féin le 

himeascadh leanaí nua agus go seachnóidís cruthú geiteonna. 
• Ba chóir do scoileanna nua i gceantair atá i mbéal forbartha a bheith 

bunaithe ar scoilcheantair. 
• Ba cheart do phleanáil scoileanna nua a bheith mar chuid lárnach 

d’fhorbairt, ní mar mhodh éigeandála ina dhiaidh sin, nuair a thagann 
géarchéim chun cinn.  

• Ba chóir d’acmhainn reatha  scoileanna a bheith ina toisc lárnach maidir le 
forbairt inbhuanaithe ceantair.  Ba chóir don Roinn Oideachais agus 
Eolaíochta páirt ghníomhach a ghlacadh sa phróiseas forbartha trí 
chomhairle a chur ar údaráis áitiúla maidir le constaicí agus deiseanna 
réamh-mheasta. 

• Ba chóir tabhairt faoi riachtanais bhunscoile agus iar-bhunscoile agus iad a 
chomhtháthú maidir le pleanáil scoileanna nua.  

 
 
 
 
7.  Ag Foghlaim le Chéile (Educate Together) 
 
A.   Ba chóir cuntasacht agus trédhearcacht níos mó a bheith ann maidir le 

pátrúin scoileanna; ba chóir reachtaíocht a thabhairt isteach chun an méid 
seo a leanas a chinntiú, más gá: 

 
1. Ní mór do gach pátrún ráiteas foirmiúil éitis a thabhairt, ina gcuimsítear 

conas a bheidh an t-éiteas sin le sonrú i rith an lae scoile, mar a 
cheanglaítear faoi Churaclam na Bunscoile (1971 agus 1999).  Ba chóir 
caighdeáin a bheith ag pobail scoile lenar féidir obair a bpátrún a 
thomhas, agus ba chóir go mbeadh tuiscint ar an tionchar atá ag an éiteas 
ar an gcaoi ina bhfeidhmíonn an scoil mar bhonn taca faoi sin. 

 
2. Ní mór do gach pátrún sonraí a thabhairt faoin oideachas reiligiúin nó 

eiticiúil atá le tabhairt sa 2.5 uair an chloig d’am teagmhála le leanaí faoi 
na rialacha do scoileanna náisiúnta.  Ba chóir don Ráiteas Éitis agus don 
Churaclam a bheith ceadaithe ag an Aire 

 
 
3. Molann Ag Foghlaim Le Chéile gur chóir rialú pátrúin agus cibé an 

bhfuil siad fós á n-aithint ag an Aire dualgais a áireamh chun na nithe 
seo a leanas a chur isteach agus a fhoilsiú: 

• Ráitis Airgeadais Iniúchta 
• Beartas agus nós imeachta do gach príomhfheidhm phátrúnachta 
• Gach comhlacht cinnteoireachta, a mbaill agus a n-údaráis a 

aithint 
• Go mbeadh gach ball de na comhlachtaí sin saor ó 

dhícháiliúcháin airgeadais nó eile 
• Inniúlacht inléirithe ar bhainistíocht scoileanna 
• Tuarascálacha bliantúla rialta faoi chomhlíonadh a dhualgas i 

leith na ndaoine seo a leanas: 
i. An tAire 

ii. Pobal na scoile 
iii. An Pobal 

 
B.   Ba chóir acmhainní oideachais na múinteoirí a bheith leithdháilte go cothrom 

ar an gcuraclam i gcás gach pátrúin aitheanta. 
 
C.   Diúltaíonn Ag Foghlaim le Chéile don áitiú nach bhfuil an Stát in acmhainn 

soláthar a dhéanamh i gcomhair rogha na dtuismitheoirí agus cineálacha 
éagsúla scoileanna. 

 
D.   Ba chóir dul i gcomhairle le tuismitheoirí maidir le bunú scoileanna ina 

gceantar, chun a gcearta bunreachtúla a dhearbhú agus chun an caighdeán 
oideachais is fearr a chinntiú. 

 
E.   Ba chóir modh nua neamhspleách a thabhairt isteach chun measúnú a 

dhéanamh ar an gcineál scoile is fearr le tuismitheoirí chun cabhrú leis an 
Roinn Oideachais agus Eolaíochta maidir le cóiríocht agus acmhainní a 
leithdháileadh. 

 
F.   Níor chóir an líon tosaigh ar rolla roimh an scoil a oscailt a úsáid chun 

inmharthanacht scoile amach anseo a thomhas.  Ina ionad sin, ba chóir 
modhanna iontaofa a fhorbairt chun éileamh amach anseo a mheasúnú. 

 
G.   Ba chóir cinntí maidir le scoileanna nua a bheith mar thoradh ar phróiseas 

neamhspleách agus trédhearcach, próiseas atá bunaithe ar chritéir shoiléire 
agus faoi réir meicníocht achomhairc neamhspleách. 

 
H.   Ní mór machnamh a dhéanamh ar mholtaí a chuireann Coiste Comhairleach na 

Scoileanna Nua faoi bhráid an Aire, agus ní mór tabhairt fúthu.  
 
I.   Féadfaidh an córas ina iomláine leas a bhaint as tionscnamh neamhspleách 

agus deonach a éascú agus cuirfidh sé ar chumas an Stáit a oibleagáidí 
bunreachtúla, dlíthiúla agus idirnáisiúnta a chomhlíonadh.  

 
 
  

 
8.  Estuary Education Trust 
 Tá foirmiú struchtúr Iontaobhais á thabhairt chun críche ag an Estuary 

Education Trust (an tIontaobhas) leis na Coimisinéirí Ioncaim faoi láthair ar 
mhaithe le scoil a sholáthar i dTuaisceart Bhaile Átha Cliath. 

 
 Feictear don Iontaobhas go ndéantar leithcheal neamhbheartaithe ar ghrúpaí 

mionlaigh mar gheall ar an líon íosta ar rolla chun scoil nua a oscailt.  Is é an t-

éileamh atá acu ná eisceacht a cheadú maidir leis an líon íosta ar rolla i gcás 
mionlaigh creidimh, fiú má dhéantar méid na ranníocaíochta airgid a athrú.  

 
 
 
9.  Focus Learning Trust (thar ceann Brethren Christian Fellowship) 
 Is carthanacht atá bunaithe sa Ríocht Aontaithe é Focus Learning Trust a 

chuireann treoir, tacaíocht airgeadais agus rialú ar fáil do scoileanna beaga 
arna mbunú ag tuismitheoirí chun soláthar a dhéanamh do leanaí ón bpobal 
‘Brethern’.  

 
 Feictear do na ‘Brethren’ go bhfuil a bpobal i bPoblacht na hÉireann faoi 

mhíbhuntáiste indíreach mar gheall ar 17 ndalta a bheith mar an líon íosta ar 
rolla in aghaidh na bliana, agus áitíonn siad nár chóir na critéir chun scoil a 
aithint le maoiniú ón stát a fháil a bheith ag brath ar uimhir íosta threallach.  
Ina ionad sin, ba chóir go mbeadh ar na daoine atá ag déanamh iarratais ar 
scoil a bhunú a léiriú go mbeidh dóthain ioncaim bhreise ag an scoil chun 
feidhmiú go hinmharthana.  Tá maoiniú solúbtha den chineál sin riachtanach 
chun éagsúlacht an tsoláthair oideachais a chur chun cinn. 

 
 Tacaíonn an tIontaobhas go hiomlán leis na critéir eile go léir atá ann chun 

aitheantas a fháil agus measann sé gur critéir chothroma agus réasúnta iad 
chun ardchaighdeáin oideachais a chinntiú.  

 
 
 
10.  Cumann Bainistíochta na mBunscoileanna Caitliceacha (Deoise na 

Gaillimhe) 
1. Ba chóir go mbeadh sé de cheart ag aon Phátrún agus aon sainchreideamh 

iarratas a dhéanamh ar scoil nua a bheith aitheanta. 
2. Maidir le Pátrún Caitliceach, ba chóir a aithint nuair a bhunaítear paróiste 

nua gur chóir féachaint ar bhunscoil pharóiste a bhunú chomh luath agus is 
féidir. 

3. Is minic a shainítear féiniúlacht ceantair agus paróiste go háirithe trí 
bhunscoil a bheith ann.  I gceantar atá i mbéal forbartha agus i bparóiste 
nua, is í an bhunscoil a thugann teaghlaigh agus an pobal le chéile. 

4. I gceantar cathrach, tá sé inmhianaithe go mbeadh scoil taobh istigh 
d’’achar siúil le haghaidh fhormhór a daltaí - tá siúl na gcos tábhachtach 
chun murtall a chomhrac. 

5. Tá cuma réasúnta ar 17 ndalta mar an líon íosta ar rolla chun scoil a thosú, 
agus ba chóir é seo a choinneáil. 

6. Tá sé riachtanach go gcuirfí bunachar sonraí láidir le chéile ag baint úsáide 
as faisnéis ó Dhaonáirimh, ó Leas Sóisialach srl. maidir leis an ngá le scoil 
nua a aithint.  I gcás na hEaglaise Caitlicí, tabharfaidh cláir bhaiste agus 
pharóiste treoir láidir faoin ngá le scoil áitiúil. 

7. Féadfaidh sé a bheith deacair cóiríocht a chur ar fáil do dhaltaí i scoil atá 
ag tosú amach. Sa cúinsí eacnamaíochta éiginnte atá againn faoi láthair, 
d’fhéadfadh sé go mbeadh farasbarr aonad réamhdhéanta nó aonad 
tráchtála ann a d’fhéadfaí a chur in oiriúint go furasta mar sheomraí ranga 
gearrthéarmacha lena gcur ar fáil do scoileanna atá ag tosú amach. 

8. Ba chóir go mbeadh scoileanna nua cáilithe le gach cúnamh deontais atá 
scoileanna fadbhunaithe i dteideal a fháil.  

11.  Cumann Múinteoirí Éireann (INTO) 
 Pobalscoileanna Náisiúnta- an tslí chun cinn? 
 Tá staidéar déanta ag Cumann Múinteoirí Éireann ar an gceist seo agus is 

dóigh leo gur slí mhaith chun cinn atá i gcoincheap na pobalscoile náisiúnta. 
Tá sé de chumas ag na scoileanna sin cláir oideachas reiligiúin ar leith nó 
choitianta a sholáthar nó gan clár oideachas reiligiúin ar bith a sholáthar sa lá 
scoile, de réir mar is mian leis na tuismitheoirí.  Dá ndéanfaí pobalscoileanna 
náisiúnta a fhorbairt go hiomlán, bheadh sé de chumas acu na riachtanais sin 
go léir a shásamh faoin díon céanna.  

 
Saincheisteanna Praiticiúla nach mór a mheas maidir le bunscoileanna nua 
a aithint: 
 

- Oiriúnacht áitribh - Is dóigh le Cumann Múinteoirí Éireann nach féidir 
scoileanna nua a bhunú gan aon bhaint a bheith aige le straitéis fhoriomlán na 
Roinne Oideachais agus Scileanna maidir leis an soláthar scoileanna atá ann 
cheana a mhéadú, a athchóiriú agus a chothabháil. Ina theannta sin, níor chóir 
scoileanna nua a aithint ach amháin sa chás go bhfuil straitéis shainithe 
shoiléir ann taobh istigh de chreat ama sainithe chun saoráidí buana, 
feiliúnacha a bhfuil na hacmhainní cearta acu a sholáthar. 

 
- Critéir Aitheantais - tacaíonn Cumann Múinteoirí Éireann leis na ceanglais 

mar a leagtar síos iad i gcritéir na Roinne chun aitheantas a thabhairt do 
bhunscoileanna nua (Meitheamh 2007) 

1. Ceapfar an Bord Bainistíochta de réir cheanglais na Roinne Oideachais 
agus Scileanna 

2. Cloífear leis na Rialacha do Scoileanna náisiúnta 
3. Leanfaidh an scoil Curaclam na Bunscoile na Roinne Oideachais agus 

Scileanna 
4. Fostóidh an scoil múinteoirí bunscoile aitheanta. 
 

- An Ceanglas go mBeidh Líon Íosta ar Rolla chun Scoil Nua a Bhunú - Níl 
aon seasamh láidir ag Cumann Múinteoirí Éireann faoin gceanglas sonrach go 
mbeidh líon íosta ar rolla chun scoil nua a bhunú, ina ionad sin is é an gá le 
scoil nua a bhunú agus inmharthanacht leanúnach na scoile chun na riachtanais 
atá ag pobal geografach ar leith a chomhlíonadh nach mór deimhin a 
dhéanamh de. 

 
 

- Comhairliúchán - Chuir Coiste Comhairleach na Scoileanna Nua béim láidir 
ar chomhairliúchán le pobail áitiúla roimh scoil nua a bhunú.  Tá Cumann 
Múinteoirí Éireann go láidir den tuairim gur chóir an bhéim sin ar 
chomhairliúchán a chothú.  

 
 
 
12.  An Cumann Gairmoideachais in Éirinn   
 Bunaíodh Coistí Gairmoideachais in 1930 chun tabhairt faoin ngá le córas 

scolaíochta a d’fhéadfadh freastal ar éagsúlacht reiligiúnach, chultúrtha agus 
shóisialta, i measc nithe eile. Tá solúbthacht na reachtaíochta gairmoideachais 
tar éis cuidiú le pátrúnacht na hearnála ar dhá phobalscoil náisiúnta 
phíolótacha faoi phátrúnacht bheartaithe Choiste Gairmoideachais Chontae 
Bhaile Átha Cliath.  Deir an Cumann Gairm-Oideachais in Éirinn gur 
bunaíodh na scoileanna treoracha sin chun tabhairt faoi na riachtanais atá ag 
pobal atá níos iolraí agus níos éagsúlaí agus deir sé freisin go samhlaítear go 

leathnófar na scoileanna eiseamláireacha seo ar fud na tíre chun freastal ar 
riachtanais ilghnéitheacha na gceantar atá i mbéal forbartha. 

 
 Is iad seo a leanas  príomhráitis an Chumainn Ghairm-Oideachais in 

Éirinn maidir leis na príomhchritéir reatha chun bunscoileanna nua a 
aithint: 

 
 Dul i gcomhairle leis an bpobal áitiúil roimh ré.   
 Sa chás nach féidir freastal ar an éileamh ar áiteanna scoile taobh istigh de na 

scoileanna reatha ná trí na scoileanna sin a mhéadú, ní mór tabhairt faoin ngá 
le scoil nua go héifeachtach. Ní mór éilimh ilghnéitheacha an phobail áitiúil a 
chothromú leis na héilimh airgeadais ar an státchiste.  Sa chomhthéacs seo, is 
dóigh leis an gCumann Gairm-Oideachais in Éirinn gurb é múnla na 
Pobalscoile Náisiúnta is fearr a fhreastalaíonn ar an éagsúlacht, os rud é go 
gcomhlíonann sé an gá le soláthar iolrachais de chineál nua taobh istigh de 
chreat scoile aonair.  

 
 
An Pátrún a bheith aitheanta mar phátrún ag an Roinn Oideachais agus 
Scileanna 

 Ní mór comhlachtaí pátrúnachta a aithint agus a chlárú a bheith mar sine qua 
non sa phróiseas chun scoileanna nua a bhunú. 

 
 
 Ní mór Bord Bainistíochta a cheapadh taobh istigh de threoirlínte na 

Roinne Oideachais agus Scileanna 
 Cinnteoidh na treoirlínte agus na nósanna imeachta chun boird bhainistíochta a 

bhunú cleachtais oibriúcháin chaighdeánacha i ngach bunscoil aitheanta.  
Beidh bord bainistíochta na pobalscoile náisiúnta á chothú agus á chothabháil 
ag leibhéal na bunscoile ina ról mar bhord bainistíochta agus mar fhostóir, 
murab ionann agus boird bhainistíochta eile. 

 
 
 Ní mór cloí leis na Rialacha do scoileanna náisiúnta 
 Tá sé seo riachtanach i gcomhthéacs na comhlíontachta agus an dea-rialachais. 
 
 
 
 17 ndalta mar líon íosta agus 51 dalta mar líon íosta réamh-mheasta ar rolla 

faoi bhliain 3 / Gach dalta ar a laghad 4 bliana d’aois an 30 Meán Fómhair 
i gcéad bhliain feidhmíochta na scoile  

 Cé go n-aontaíonn an Cumann Gairm-Oideachais in Éirinn leis an dearcadh go 
bhfuil an tairseach reatha 17 ndalta ro-íseal, feictear dó nár chóir an tairseach 
íosta a ardú sa mhéid go bhfaighfí réidh leis an ngá le scoileanna níos lú a 
bhunú nuair atá gá leo. É sin ráite, aithníonn an Cumann Gairm-Oideachais in 
Éirinn go bhfuil an tosaíocht a thugann an tAire do scoileanna ina bhfuil ar a 
laghad 16 múinteoir i gceantair ina bhfuil méadú ag teacht ar an daonra 
réasúnta i gcomhthéacs an éilimh ar áiteanna scoile a chothromú le húsáid 
éifeachtach a bhaint as maoiniú Státchiste. 
 
Molann an Cumann Gairm-Oideachais in Éirinn freisin go mbainfí úsáid níos 
mó as an múnla campais. 

Cóiríocht Scoile agus na Rialacháin Foirgníochta 
 Ní mór na rialacháin foirgníochta a chomhlíonadh ar mhaithe le dea-phleanáil.  

Os rud é go bhfuil na hacmhainní teicniúla agus gairmiúla ag Coistí 
Gairmoideachais, ba chóir féachaint ar chumas na gCoistí Gairmoideachais 
bunscoileanna nua a sholáthar agus a fhorbairt. 

 
  
 

Fostóidh an scoil múinteoirí bunscoile aitheanta. 
 Is ceanglais chomhaontaithe iad atá riachtanach faoi na critéir chun 

scoileanna nua a bhunú.  
 
 
 
 Clabhsúr  
 Aithníonn an Cumann Gairm-Oideachais in Éirinn an oidhreacht shaibhir 

oideachais a chuir na heaglaisí agus na hoird rialta ar fáil.  De réir mar a 
dhéanann comhlachtaí eaglaise  pátrúnacht ar chuid dá mbunscoileanna a 
dhífheistiú, b’fhéidir go mbeadh gá le freastal ar na scoileanna sin trí mhúnla 
difriúil.  Sa chomhthéacs sin, b’fhéidir go bhféadfaí aithris a dhéanamh ar an 
rath atá ar mhúnla an Choláiste Phobail ag leibhéal na hiar-bhunscoile agus é a 
chur i bhfeidhm ag leibhéal na bunscoile.   Tá cumas agus toilteanas léirithe ag 
Coistí Gairmoideachais freagairt d’athruithe ar éilimh sa tsochaí.  Bheadh 
taithí fhorleathan na gCoistí Gairmoideachais maidir le tionscadail chaipitil a 
fhorbairt ina buntáiste ollmhór ag leibhéal na bunscoile freisin.  

 
 
 
 
13.  Coiste Gairmoideachais Chontae na Mí 
 
 Bunphrionsabail 
 

1. Cé go n-aithnítear an gá le solúbthacht agus soláthar i sochaí atá 
ilchultúrtha agus ilghnéitheach ó thaobh creidimh, tá sé ríthábhachtach 
nach gcuirfeadh an próiseas nua isteach ar struchtúir reatha ach go 
ndéanfadh sé iarracht an chuid is fearr den soláthar atá ann cheana féin a 
choinneáil agus cur leis. 

2. Ní mór do chomhlachtaí pátrúnachta atá ag tairiscint ról pátrúnachta a 
ghlacadh do scoileanna nua na soláthraithe dara leibhéal atá sa cheantar 
cheana féin a chur san áireamh ar dtús, ionas nach mbeidh drochthionchar 
acu ar na soláthraithe sin. 

3. Ba chóir go mbeadh comhairliúchán struchtúrtha ann le soláthraithe reatha 
sa chás go bhfuiltear ag caint ar scoileanna nua a bhunú. 

4. Ní thugann líon beag tuismitheoirí a mholann scoil bhreise a sholáthar faoi 
phátrún nua údar maith, ann féin, le scoil nua a bhunú.   Ba cheart meas a 
bheith ar chearta tuismitheoirí scoil ilchreidmheach/ scoil lán-Ghaeilge/ 
scolaíocht eaglaise a lorg, ach ba chóir é sin a dhéanamh taobh istigh de 
chreat maoirseachta oibiachtúla. 

5. Ba chóir aitheantas bunscoileanna nua a bheith bunaithe ar an bprionsabal 
go ndéanfaí scagadh ar an deis sineirgí a bhaint amach trí champas 
comhroinnte nó trí fhoirgneamh comhroinnte ar champais taobh le taobh. 

6. Níl aon dearcadh láidir ag Coiste Gairmoideachais Chontae na Mí maidir 
leis an líon íosta daltaí a theastaíonn chun scoil nua a bhunú, ach feictear 
dó gur chóir go mbeadh sé sin bunaithe ar acmhainn na scoileanna atá ann 

cheana féin freastal ar a bpobal agus ar cibé an bhfuil gá le héagsúlacht 
pátrúnachta i gceantar ar leith, seachas ar líon íosta bonnlíne uilíoch. 

7. Athruithe réasúnta beag ó thaobh scála de atá sna hathruithe a rinneadh le 
déanaí a mhéadaigh éagsúlacht pátrúnachta.   D’fhéadfadh aon éagsúlacht 
amach anseo a bheith ar scála i bhfad níos mó agus ní gá go n-oibreodh rud 
a d’oibrigh ar scála beag roimhe seo ar scála níos mó amach anseo.  

 
 Mar thoradh air sin, agus bunaithe ar roinnt cúinsí, tá Coiste Gairmoideachais 

Chontae na Mí den tuairim gur comhlachtaí oiriúnacha iad Coistí 
Gairmoideachais chun a bheith ina bpátrúin ar bhunscoileanna, lena n-áirítear 
an cúinse go bhfuil múnla dara leibhéal cuimsitheach agus ilghnéitheach 
forbartha acu atá tar éis freagairt le himeacht ama do na riachtanais atá ag 
teacht chun cinn sa phobal.  

 
 
 
 
 
14.  Scoil Neamhspleách Dhroichead Nua 
  
 Is é moladh Scoil Neamhspleách Dhroichead Nua ná gur cheart go mbeadh 

critéir mhaoinithe i gcomhair bunscoileanna nua solúbtha go leor go mbeadh 
sé ar chumas pobail nó grúpaí beaga creidimh a scoileanna féin a bhunú i 
gcomhair a gcuid leanaí féin nó i gcomhair a gcuid leanaí féin agus leanaí 
breise nach den phobal sin iad, agus nach gcuirfeadh an Rialtas maoiniú ar fáil 
dóibh ach amháin ar bhonn líon na ndaltaí ar an rolla.   Bheadh sé sin bunaithe 
ar mheánchostas dalta i scoileanna stáit agus d’aontódh an pobal creidimh 
frithghealladh a dhéanamh ar chostais reáchtála na scoile a bheadh os cionn 
costas cothrom per-capita. Bheadh comhaontú dá leithéid faoi réir rialú agus 
chigireacht leordhóthanach an Rialtais agus chuimseofaí míreanna mar seo a 
leanas: 

 
• Caighdeán an áitribh 
• Caighdeáin náisiúnta maidir le Sláinte agus Sábháilteacht 
• Foireann teagaisc láncháilithe 
• Foireann tacaíochta de réir mar a bheadh riachtanach 
• Múineadh de réir churaclam na hÉireann 
• Scrúduithe náisiúnta     
• Foireann, iontaobhaithe, tiománaithe srl. a bheadh seiceáilte go hiomlán 
• Leas a bhaint as teicneolaíocht faisnéise maidir le grinnfhiosrúchán 
• Tuairisciú don Roinn Oideachais agus Scileanna 
• Glacadh le leanaí daoine nach bráithre iad má ghlacann siad le héiteas na 

scoile. 
• Critéir eile atá riachtanach chun scoil ardchaighdeáin a chinntiú. 

15.  Comhairle Náisiúnta na dTuismitheoirí 
 Creideann Comhairle Náisiúnta na dTuismitheoirí go gcaithfidh gach cinneadh 

maidir leis na próisis chun aitheantas a thabhairt do scoileanna nua a bheith 
leanbhlárnach agus a chinntiú go mbeidh an toradh is fearr do leanaí acu.   
Measann an Chomhairle go gcaithfear dhá phríomh-shaincheist a mheas 
chuige sin: 

 
  
 
 Rogha na dTuismitheoirí 
 Tá sé lánriachtanach nuair atá aitheantas á thabhairt do bhunscoil nua go 

mbeadh sé ar chumas an chórais bhunscolaíochta glacadh le héagsúlacht, gur 
féidir le tuismitheoirí scoil a roghnú dá leanbh a shásaíonn a riachtanais 
reiligiúnacha, mhorálta, intleachtúla agus fhisiciúla mar aon lena riachtanais 
maidir le hoideachas sóisialta.  Ar an ábhar sin ní mór don phróiseas a bheith 
solúbtha agus cuimsitheach. 

 
 Comhionannas Rochtana 
 Caithfidh gach scoil na háiseanna céanna a chur ar fáil do leanaí.  Ba cheart go 

mbeadh an rochtain chéanna ag gach leanbh ar áiseanna leordhóthanacha 
oideachais is cuma má tá cónaí orthu faoin tuath nó i gceantair uirbeacha.  Ní 
mór cúrsaí iompair scoile a chur san áireamh freisin.   

 
 
 
 
16.   Coiste Stiúrtha na Bunscoile nua i gcomhair limistéar Dhabhach Uisce, 

Roscam agus na nArdán (DRA) i gContae na Gaillimhe 
 
 Tá Anailís Phróifíle agus Riachtanas mar aon le Plean Gníomhaíochta 

coimisiúnaithe ag an gCoiste Stiúrtha do limistéar DRA.  Tá na príomhthorthaí 
faoin daonra atá ag fás, agus faoi thithíocht, fhostaíocht, shlite beatha, 
oideachas agus tosaíochtaí an phobail ag gabháil le haighneacht an Choiste. 

 
 Ceann de na príomhthorthaí is ea go gcaithfidh an pobal aghaidh a thabhairt ar 

sholáthar scoileanna idir bhunscoileanna agus iar-bhunscoileanna.  Tá leanaí á 
seoladh chuig a lán scoileanna in áiteanna éagsúla ar fud na cathrach faoi 
láthair óir tá i bhfad níos mó áiteanna scoile ag teastáil ná mar is féidir le 
tuismitheoirí teacht orthu go caothúil.  

 
 Tá scoil i gcomhair an cheantair san áireamh sa chlár comhpháirtíochta 

príobháidí poiblí agus meastar go gcuirfear ar fáil í i Nollaig 2012. Idir an dá 
linn tá iarratas déanta ag an gCoiste ar scoil shealadach agus iarrann siad go 
dtabharfaidh an Coimisiún um Chóiríocht Scoile agus an Roinn Oideachais 
agus Scileanna tosaíocht di.  

 
 
 
17.  Maurice Fitzgerald, Rinn an Scidígh, Co. Chorcaí 
 

• Ba cheart go mbeadh meas faoi leith ag an gCoimisiún ar scoileanna 
neamh-shainchreidmheacha atá ag iarraidh cothroime agus saoirse a chur 
ar fáil do leanaí le go mbeidh siad in ann idirghníomhú le chéile beag 
beann ar cibé síolteagasc atá óna dtuismitheoirí.  

• Níor cheart don Choimisiún aon fhabhar ná tosaíocht a thabhairt do 
phátrúnacht ar bith a bhaineann le heagraíocht reiligiúnach faoi leith.  Is 
iad na rudaí ar cheart a dhíriú orthu sa chéad áit ná líon íosta daltaí, 
caighdeáin, freagracht, cumas curaclam an stáit a mhúineadh go cruinn, 
cumas an scoil a bhainistiú, agus fóntas foriomlán na scoile ó thaobh na 
ndaltaí de. 

• Níor cheart airgead poiblí a thabhairt d’aon scoil ná garscoil nach bhfuil ag 
cur cothroime chun cinn ná ag leanúint scrúduithe stáit, nó a bhfuil téama 
reiligiúnach aici ó thaobh glacadh le daltaí nó atá i mbun aon chineál 
síolteagaisc a dhéanfadh coimhthiú ar dhaltaí neamhreiligiúnacha nó 
reiligiúnacha nó agnóisíocha.   

 
 
 
 
 
 

18.  Conradh na Gaeilge 
 
 Creideann Conradh na Gaeilge gur cheart go mbeadh sé de cheart ag gach 

leanbh sa stát oideachas thrí Ghaeilge a fháil má éilíonn a dtuismitheoirí nó a 
gcaomhnóirí é agus gurb é ról Stát na hÉireann an ceart sin a ráthú agus na 
hacmhainní cuí a sholáthar chun é sin a bhaint amach. 

 
 Moltaí 

1. Ní cóir go dteorannófaí an ghaelscolaíocht do mhórchathracha an Stáit.   
Ba chóir an líon daltaí atá riachtanach chun go bhfaigheadh gaelscoil 
aitheantas sealadach a fhágáil ag 17 ndalta.  

2. Ní miste go n-aontófaí ar áiteanna go bhféadfaí Naíonra, bunscoil agus 
scoil dara leibhéal a bhunú, ar mhaithe le dul i bhfeidhm ar phobal atá 
chomh líonmhar agus is féidir.   

3. Maidir leis an dara leibhéal: ach gaelscoil láidir amháin a bheith i mbaile, 
is cóir gaelcholáiste dara leibhéal neamhspleách a chruthú di. Ní leor sruth/ 
aonad.  

4. Níor mhiste go gceadódh an Roinn Oideachais & Eolaíochta seomra a 
bheith ar fáil ar mhaithe le naíonra a fhorbairt mar ghné den phlean d’aon 
ghaelscoil bhuan.  

5. Ní cóir go n-éileodh an córas riaracháin 2 bhliain d’ullmhúchán a bheith 
riachtanach chun go gceadófaí gaelscoil nua a bhunú.   

6. Ag leibhéal na bunscoile, oireann an scoil náisiúnta aonsrutha go maith 
don ghaelscolaíocht: is féidir le bailte nach bhfuil iontu ach 2,000 go dtí 
3,000 duine gaelscoil aonsrutha a chothú, agus fós beidh scoil náisiúnta 
eile ina bhfuil an Béarla mar mheán teagaisc ar an mbaile mar rogha do 
thuismitheoirí.   

7. D’fhéadfadh gur maith an dara (nó an tríú) gaelscoil a bhunú i gceantar 
cathrach, nó sa dara (nó sa tríú) baile mór gar do láthair, chun seirbhís iar-
bhunscoile a chinntiú agus a bhuanú don cheantar iomlán.  Má thagann 
tuilleadh éilimh ar an ngaelscolaíocht, d’fhéadfadh na bunscoileanna lán-
Ghaeilge an dara sruth a ghlacadh isteach.  

19.  Pádraig Ó Cuinneagáin, B.Ed, MA, MSc 
 

1. Ba chóir go mbeadh straitéis náisiúnta ann lena chinntiú go bhfuil fáil ar 
oideachas trí Ghaeilge ag pobal go léir na tíre (ceantair thuaithe mar aon le 
ceantair uirbeacha).  

2. Ba chóir figiúirí éagsúla, ó thaobh líon páistí atá riachtanach chun scoil a 
oscailt, a bheith i gceist.  Moltar figiúirí éagsúla a bheith ann ó thaobh 
ceantair tuaithe agus ceantair uirbeacha. 

3. Ba chóir na figiúirí reatha mar a bhí go dtí Meán Fómhair 2008 a 
choinneáil (mar líon íosta do cheantar uirbeach – bunscoil lán-Ghaeilge).  
Moltar go mbeadh an figiúr sin mar a gcéanna leis an bhfigiúr chun 
aitheantas buan a fháil: 51 dalta faoi bhliain a trí.   I gcás bunscoileanna  i 
gceantair thuaithe ba chóir figiúr níos ísle a bheith i gceist chun scoil a 
oscailt agus aitheantas buan a bhronnadh.  

4. Ba chóir don Roinn Oideachas plean réamh-mheasta a leagan amach do 
bhunú scoileanna lán-Ghaeilge.   Moltar go mbeadh líon áirithe 
bunscoileanna lán-Ghaeilge i ngach Contae agus meánscoil(eanna) lán-
Ghaeilge ag freastal orthu dá réir.  

5. Tá sé náireach nár thug an Roinn Oideachais agus Eolaíocht cead don 
phobal/choiste bunaithe i gCillín Chéir, Co.   an Chabháin, Gaelscoil 
Chillín Chéir a oscailt, i Meán Fómhair 2009.  Tá an Roinn Oideachais ag 
séanadh oideachais trí mheán na Gaeilge ar an bpobal tuaithe seo.   Moltar 
go dtabharfaí cead don Choiste sin Gaelscoil Chillín Chéir a oscailt.   

 
 
 
20.  Coiste Bunaithe, Gaelscoil Oiriall 
 

1. An Líon íosta daltaí  a theastaíonn chun scoil a bhunú - Ba chóir go 
mbeadh gá le 20 dalta a bheith cláraithe do rang na naíonán sóisir chun 
bunscoil nua a oscailt.   Chiallódh sé seo go mbeadh beirt múinteoirí sa 
scoil an t-am ar fad chun suíomh sábháilte a chur ar fail do leanaí.    

 
 

2. Éagsúlacht san oideachas   - Tá sé tábhachtach go mbeadh éagsúlacht san 
oideachas i ngach ceantar a thugann rogha do thuismitheoirí ó thaobh an 
chineáil oideachais atá oiriúnach dá leanaí.  Ba choir don Roinn cinnte a 
dhéanamh de go bhfuil Gaelscoil ann i ngach ceantar ina bhfuil éileamh.   

 
 

3. Beartas Rialtais - Mar atá léirithe i mbeartas oifigiúil an rialtais - Ráiteas i 
leith na Gaeilge, 2006 –   
“Cuirfear oideachas lán-Ghaeilge ar ardchaighdeán ar fáil do dhaltaí 
scoile arb é mian a dtuismitheoirí / caomhnóirí é.   Leanfar leis an 
tacaíocht do ghaelscoileanna ag leibhéal na bunscoile agus déanfar 
forbairt ar sholáthar lán-Ghaeilge ag leibhéal na hiar-bhunscoile chun 
freastail ar éileamh de réir mar is gá.”         
  
Is cinnte gur gá don Roinn cloí leis an mbeartas seo agus gach tacaíocht a 
thabhairt do ghaelscoileanna agus iad ag iarradh tosú. 

21.  Forbairt Naíonraí Teoranta 
 

1. An Líon íosta daltaí a theastaíonn chun scoil a bhunú  - tá sé á mholadh 
gurb é 20 dalta sna Naíonáin Sóisir an líon íosta daltaí chun scoil a bhunú. 

 
2. Tábhacht na Gaelscolaíochta don Chaomhnú Teanga - Meastar go 

bhfuil an-tábhacht ag baint leis an scolaíocht lán-Ghaeilge do chaomhnú 
chéad teanga oifigiúil na tíre.   Is fiú beartas an Rialtais a shoiléiriú anseo 
maidir le cur chun cinn na teanga, Ráiteas i leith na Gaeilge, 2006:  
“Cuirfear oideachas lán-Ghaeilge ar ardchaighdeán ar fáil do dhaltaí scoile 
arb é mian a dtuismitheoirí/ caomhnóirí é.   Leanfar leis an tacaíocht do 
ghaelscoileanna ag leibhéal na bunscoile agus déanfar forbairt ar sholáthar 
lán-Ghaeilge ag leibhéal na hiarbhunscoile chun freastail ar éileamh de réir 
mar is gá.”  
 

3. Leanúnachas sa chóras Gaelscolaíochta - Tá pleanáil straitéiseach 
riachtanach chun comhphlean a bhunú i gcomhair leanúnachas na 
gaelscolaíochta a chinntiú ó leibhéal na réamhscoile go dtí an Ardteist.  Tá 
na naíonraí gaelacha ríthábhachtach do na gaelscoileanna chun bunús sa 
luath-thumoideachas iomlán a thabhairt do na leanaí. Tá na gaelscoileanna 
riachtanach d’fhorbairt na nGaelcholáistí.  D’fhéadfadh buntáistí a bheith 
ag socruithe chun ghaelchampais a thógáil.   

4. Amchlár le scoil nua a bhunú - Ba chóir go dtógfadh an próiseas bunaithe 
scoile dhá bhliain.   Ba cheart réamhiarratas a sheoladh isteach chuig an 
Roinn tríd an bpost faoi dheireadh Meán Fómhair, agus go mbeadh iarratas 
níos iomlána seolta isteach chuig an Roinn faoi dheireadh mí Eanáir na 
bliana ina dhiaidh sin.   Ba chóir go mbeadh cinneadh déanta ag an Roinn 
faoi aitheantas na scoile roimh dheireadh Eanáir na bliana dar gcionn.   Ba 
chóir go mbeadh cinneadh déanta ag an Roinn agus é curtha in iúl don 
Choiste Bunaithe / don phátrún faoi Aibreán na bliana sula n-osclaíonn an 
scoil úr.   Tabharfaidh seo am don choiste bunaithe bunú na scoile a 
fhógairt i gceart do thuismitheoirí sa cheantar agus príomhoide agus 
múinteoir(í) a cheapadh agus am don Roinn chun an foirgneamh cuí a 
thógáil.    

 
 
 

22. Foras na Gaeilge 
 
 Creideann Foras na Gaeilge: 

• Gur rogha oideachais í an ghaelscolaíocht, rogha ar cheart di a bheith ar 
fáil do gach leanbh ar fud na tíre go léir. 

• Gur rogha oideachais í an ghaelscolaíocht atá go leor tuismitheoirí ag 
déanamh agus ba cheart go mbeidh soláthar cuí déanta do Ghaelscoileanna 
nua i gceantair a bhfuil an t-éileamh iontu – bídís sin ina gceantair nua fáis 
agus forbartha nó ná bídís.  Ba cheart áfach, go mbeadh idirdhealú á 
dhéanamh idir an líon leanaí atá de dhíth le scoil a bhunú i gceantar 
uirbeach agus an líon do scoileanna i gceantair thuaithe – go díreach mar 
atá déanta i dTuaisceart Éireann (15 dalta i Rang 1 i gceantair uirbeacha 
agus 12 dhalta i Rang 1 i gceantair nach ceantair uirbeacha iad).   

• Gur cheart, i gceantair uirbeacha ach go háirithe, go mbeadh suíomh tógála 
do ghaelscoil soláthraithe ag an Roinn Oideachais agus Eolaíochta – 

suíomh ina mbeadh spás le haghaidh seirbhís réamhscoile, bunscoile agus 
iar-bhunscoile.     

• Gur léir an fás agus an fhorbairt ollmhór atá tagtha ar earnáil na 
gaelscolaíochta le 30 bliain anuas ach go háirithe agus nár cheart go gcuirfí 
cosc ar fhorbairt na hearnála go háirithe nuair atá éileamh ar scoileanna 
lán-Ghaeilge.    Ní léir cén fáth nach bhféadfaí soláthar a dhéanamh má 
chomhlíontar na critéir bhunaithe agus má léirítear go bhfuil an scoil 
inbhuanaithe. 

• Gur cheart go mbeadh aonad ar leith sa Roinn Oideachais agus Eolaíochta 
chun plé leis an ngaelscolaíocht amháin.   Ba chóir go mbeadh tacaíocht 
bhreise curtha ar fáil do scoileanna lán-Ghaeilge toisc go bhfuil cás an 
tumoideachais i scoileanna lán-Ghaeilge go hiomlán éagsúil ó ghnáthscoil 
ina ndéantar an teagasc trí Bhéarla.  

 
 
 
 
 
 
 
 

23.  Eibhlín Uí Dhálaigh, An Tigh Súgradh Naíonra    An mBealach Mhór    
Buiríos Mhór Osraí, Co. Laoise   

 
1. An líon íosta daltaí a theastaíonn chun scoil a bhunú  - tá sé á mholadh 

go n-ardófaí ó 17 go 20 líon íosta na ndaltaí sna naíonáin sóisir a 
theastaíonn chun scoil a bhunú,  rud a chiallódh níos mó sábháilteachta i 
scoileanna.  

2. Éagsúlacht maidir le soláthar oideachais agus tábhacht na 
Gaelscolaíochta do Chaomhnú Teanga - Freastalaíonn na gaelscoileanna 
ar réimse leathan éagsúlachta sa tsochaí agus is iomaí Gaelscoil a bhfuil 
bhfuil éitis éagsúla reiligiúnacha acu.   Lena chois sin meastar go bhfuil 
an-tábhacht ag baint leis an scolaíocht lán-Ghaeilge maidir le céad teanga 
oifigiúil na tíre a chaomhnú.   Is fiú beartas an Rialtais a shoiléiriú anseo 
maidir le cur chun cinn na teanga, Ráiteas i leith na Gaeilge, 2006:  
“Cuirfear oideachas lán-Ghaeilge ar ardchaighdeán ar fáil do dhaltaí scoile 
arb é mian a dtuismitheoirí/ caomhnóirí é.   Leanfar leis an tacaíocht do 
ghaelscoileanna ag leibhéal na bunscoile agus déanfar forbairt ar sholáthar 
lán-Ghaeilge ag leibhéal na hiarbhunscoile chun freastail ar éileamh de réir 
mar is gá.”  
 

3. Leanúnachas sa chóras Gaelscolaíochta - Tá pleanáil straitéiseach 
riachtanach chun comhphlean a bhunú i gcomhair leanúnachas na 
gaelscolaíochta a chinntiú ó leibhéal na réamhscoile go dtí an Ardteist.  Tá 
na naíonraí gaelacha ríthábhachtach do na gaelscoileanna chun bunús sa 
luath-thumoideachas iomlán a thabhairt do na leanaí. Tá na gaelscoileanna 
riachtanach d’fhorbairt na nGaelcholáistí.  D’fhéadfadh buntáistí a bheith 
ag socruithe chun ghaelchampais a thógáil.   

 
 
4. Amchlár le scoil nua a bhunú - Ba chóir go dtógfadh an próiseas bunaithe 

scoile dhá bhliain.   Ba cheart réamhiarratas a sheoladh isteach chuig an 
Roinn tríd an bpost faoi dheireadh Meán Fómhair, agus go mbeadh iarratas 

níos iomlána seolta isteach chuig an Roinn faoi dheireadh mí Eanáir na 
bliana ina dhiaidh sin.   Ba chóir go mbeadh cinneadh déanta ag an Roinn 
faoi aitheantas na scoile roimh dheireadh Eanáir na bliana dar gcionn.   Ba 
chóir go mbeadh cinneadh déanta ag an Roinn agus é curtha in iúl don 
Choiste Bunaithe / don phátrún faoi Aibreán na bliana sula n-osclaíonn an 
scoil úr.   Tabharfaidh seo am don choiste bunaithe bunú na scoile a 
fhógairt i gceart do thuismitheoirí sa cheantar agus príomhoide agus 
múinteoir(í) a cheapadh agus am don Roinn chun an foirgneamh cuí a 
thógáil.    

 
 

24.  Foras Pátrúnachta na Scoileanna lán-Ghaeilge Teo (FPSLG) 
  

Ceist na Pátrúnachta 
 Is i gcomhthéacs maoinithe ón stáit, rialacha agus rialacháin agus ceannas na 

Roinne Oideachais agus Scileanna ar an gCóras Oideachais atá ceist na 
pátrúnachta traidisiúnta á plé i láthair na huaire.   Tá luach ar airgead agus 
ceist na héagsúlachta ag brú na ceiste ar aghaidh.   Cónaímid i sochaí níos 
iolraí agus tá cearta tuismitheoirí maidir le héiteas go mór chun tosaigh.    
Mar sin maidir leis an díospóireacht ar cheist na pátrúnachta an bhfuil sé i 
gceist:   
• An córas reatha pátrúnachta a chríochnú agus córas nua pátrúnachta a chur 

in a áit? 
• Critéir agus coinníollacha nua a leagan síos chun pátrún a aithint agus a  

chlárú? 
• Córas pátrúnachta amháin a bheith ann a chlúdódh gach ócáid? 
• Córas nua / córas stáit a bheith ann don todhchaí? 
 

 Má theastaíonn córas eile pátrúnachta ón Roinn Oideachais agus Scileanna 
chun freastal ar na hathruithe saoil in Éirinn measann FPSLG gur gá don 
Roinn a bheith i bhfad níos oscailte ná mar atá sé i leith na ceiste seo agus a 
bhfuil uathu.    Ag an bpointe seo bheadh leisce ar an FPSLG bogadh ón 
gcóras atá ann go dtí go bhfeicfimid cad atá i gceist mar ní fheicimid aon 
bhuntáiste le hathrú.    Creideann siad i gcomhthéacs thaithí an Fhorais go 
bhfuil an córas atá ann éagsúil agus solúbtha go leor chun freastal ar na 
hathruithe saoil atá ann agus go bhfuil an FPSLG sásta a pháirt a ghlacadh 
chun freastal orthu ó thaobh an Ghaeloideachais de.   

 
  

Ceist na hÉagsúlachta  
 Is é dearcadh an FPSLG go bhfuil sé de cheart ag gach pátrún leanúint orthu 

ina ról traidisiúnta.   De réir comhairle dlí atá faighte tá ceart ag scoileanna 
spiorad sainiúil scoile idir chreideamh agus teanga a chosaint agus a bheith 
mar chritéir iontrála.  Caithfear aitheantas a thabhairt don tsaoirse seo agus 
tacú a thabhairt do rogha seo na dtuismitheoirí.   Aithnítear áfach an ceart atá 
ag tuismitheoirí a rogha oideachais a roghnú dá leanaí mar atá luaite sa 
Bhunreacht agus san Acht Oideachais, 1998.  

 
 Tugann FPSLG cuntas imlíne ar an ról ata acu mar phátrún agus deir siad gur 

pátrún náisiúnta, iolrach iad a rinne freastal ar feadh i bhfad ar shochaí iolrach 
agus go leanfaidh siad ar aghaidh i gcomhthéacs an Ghaeloideachais ag 
freastal ar shochaí atá ag athrú.   

 Múintear clár cuí creidimh do dhaltaí na ngaelscoileanna.  Cuirtear fáilte 
roimh dhaltaí ó gach cúlra.   

 
 Maidir leis na Bunscoileanna pobail tá an Foras Pátrúnachta lánsásta bheith 

mar phátrún ar a leithéid de scoil más rogha tuismitheoirí é.   Sa chás sin 
déanfaidh an ghaelscoil phobail freastal ar na daltaí ó thaobh creideamh 
éagsúil de, taobh istigh d’am oifigiúil na scoile.   Bheadh éiteas ilchreidimh i 
gceist seachas éiteas ilchreidmheach.   

 
 
 Ceist na nUimhreacha  
 Maidir leis na Gaelscoileanna ar fad faoi phátrúnacht FPSLG, d’éirigh le gach 

ceann acu fás agus forbairt.   Bíodh is go raibh deacracht uaireanta ag roinnt 
coistí bunaithe ag iarraidh líon daltaí cuí (17) a fháil an chéad bhliain, ní raibh 
aon deacracht acu ina dhiaidh sin forbairt agus fás.  Mar sin ní ceart bac a chur 
le bunú gaelscoile toisc go bhfuil uimhreacha íseal an chéad bhliain.   
D’fhéadfaí leithcheal a dhéanamh ar mhionlaigh dá socrófaí líon ró-ard daltaí 
mar uimhir íosta ranga. Measann FPSLG nach bhfuil sé cóir go mbeadh an 
uimhir íosta chéanna á lorg i gceantair uirbeacha is atá á lorg i gceantair 
thuaithe agus gur ceart don Roinn a bheith solúbtha faoi.   

 
 Cuireann FPSLG béim ar an tábhacht a bhaineann le scolaíocht lán-Ghaeilge 

do chaomhnú na teanga.   I ráiteas i leith na Gaeilge 2006 luaigh an Rialtas é 
seo leanas:  “Cuirfear oideachas lán-Ghaeilge ar ardchaighdeán ar fáil do 
dhaltaí scoile arb é mian a dtuismitheoirí/ caomhnóirí é.   Leanfar leis an 
tacaíocht do ghaelscoileanna ag leibhéal na bunscoile agus déanfar forbairt ar 
sholáthar lán-Ghaeilge ag leibhéal na hiarbhunscoile chun freastail ar éileamh 
de réir mar is gá.”  

 
 FPSLG are in agreement with a two Bliain opening period for a new Earnáil , 

instead of one Bliain as it would reduce difficulties.   
 
 Tá sé tábhachtach freastal ar rogha na dtuismitheoirí a bhfuil oideachas lán-

Ghaeilge ag teastáil uathu dá bpáistí. Ní hionann seo agus an tuairim gurb 
ionann é seo agus go bhfuil sé de cheart ag tuistí Gaelscoil a bhunú ag gach 
crosaire bóthair.   

 
 Cuireann FPSLG cóiríocht shlán oiriúnach ar fáil a shásaíonn na rialacháin 

dóiteáin agus foirgníochta i gcomhair scoileanna a bhfuil aitheantas sealadach 
tugtha dóibh.  Cuireann an Roinn Oideachais agus Scileanna deontas cíosa srl. 
ar fáil, agus murach é bheadh sé do-dhéanta gaelscoil nua a bhunú.   In 
ainneoin sin is uile, meastar gur cheart don Roinn cóiríocht fheiliúnach shásúil 
a chur ar fáil beag beann ar aitheantas sealadach nó aitheantas buan a bheith 
faighte ag an scoil sin.  

 
 Pleanáil don Ghaeloideachas 
 Tá struchtúr cinnte ag teastáil ina mbeidh ról agus ionchur lárnach ag na 

comhpháirtithe gaeloideachais i bpleanáil agus i ndréachtú bheartais na Roinne 
Oideachais agus Scileanna faoi chur chun cinn an Ghaeloideachais agus go 
mbeadh na beartais sin comhaontaithe ag na comhpháirtithe sin. Bheadh an-
áthas ar an bhForas ról a ghlacadh mar pháirtí leasmhar sa phleanáil sin agus 
iarrann siad ar an Roinn glacadh le toilteanas agus dea-thoil seo an Fhorais, 
bheith mar phátrún ar ghaelscoileanna nua i gceantair nuafhorbartha agus ar 
shuíomhanna úrnua.   

 Dearcadh an Fhorais Phátrúnachta 
  
 Bhí agus tá an FPSLG ina ról mar phátrún lánsásta freastal ar éagsúlacht agus 

ar rogha tuismitheoirí  ó bunaíodh é in 1993 agus déanann sé freastal ar chóras 
atá iolrach agus éagsúil.   Níl an FPSLG i bhfabhar go mbeadh roghanna 
oideachais éagsúla faoi dhíon amháin. Ní chothódh a leithéid spiorad sainiúil 
gaelscoile. Níl fadhb acu le campas scoileanna chomh fada is go mbíonn 
bealach isteach agus amach ar leith, clós, áiseanna spóirt  srl.,  do dhaltaí na 
gaelscoile agus go mbeadh socruithe cinnte leagtha amach maidir le húsáid 
áiseanna comónta mar halla.   

 
 Mar phátrún fáilteoidh an Foras roimh an deis gaelscoil náisiúnta phobail a 

oscailt agus tá an Foras Pátrúnachta sásta freastal ar thuismitheoirí a bhfuil 
Gaelscoil Phobail mar rogha acu. 

 
 
 
 
 
25.  Comhdháil Náisiunta na Gaeilge (CNG) 
 
 Aithníonn CNG go bhfuil bundualgas ar an Roinn Oideachais agus Scileanna 

córas pleanála a chur i bhfeidhm lena chinntiú go mbeidh soláthar 
leordhóthanach sa chóras oideachais do leanaí uile na tíre. Aithníonn sé freisin 
go gcaithfidh an Roinn athruithe maidir le déimeagrafaíocht na tíre a chur san 
áireamh i gcomhlíonadh an dualgais sin mar aon le luach ar airgead a chinntiú 
gan dochar do chaighdeán an oideachais atá á sholáthar.   

 
Measann CNG gurb iad na príomhcheisteanna a gcaithfear díriú orthu 
ná: 

 
 An bunéileamh ar an nGaelscolaíocht 
 Léiríonn an fás agus an fhorbairt in earnáil na Gaelscolaíochta go bhfuil 

bunéileamh leanúnach agus láidir ar an nGaelscolaíocht.   Tá gá le córas 
pleanála straitéisí sa Roinn a thugann aird ar an mbunéileamh sin, agus a 
fheidhmíonn ní hamháin chun freastal ar an éileamh sin, ach chun cur leis.  
Molann CNG an Plean Bunaithe Gaelscolaíochta mar dhea-mhúnla do phlean 
straitéiseach maidir le bunú scoileanna lán-Ghaeilge ón réamhscolaíocht go dtí 
leibhéal na hiar-bhunscoile.    Ba cheart go mbeadh cur chuige comhtháite ag 
an Roinn agus na hÚdaráis Áitiúla maidir le próiseas bunaithe scoileanna, go 
mór mhór i gceantair Ghealtachta agus in áiteanna ina a bhfuil a lán daoine a 
bhfuil Gaeilge acu.   

 
 
 
 Pleanáil maidir le soláthar Gaelscolaíochta - Leanúnachas ó leibhéal go 

leibhéal.  
 Moltar go gcuirfeadh an Roinn plean i bhfeidhm a aithníonn an tábhacht a 

bhaineann le leanúnachas sa chóras Gealscolaíochta ón réamhscolaíocht go dtí 
an t-iar-bhunoideachas.  Ba cheart go gcuirfeadh an Roinn córas aitheantais i 
bhfeidhm i gcomhair scoileanna nua a chuirfeadh ar chumas réamhscoil, 

bunscoil agus iar-bhunscoil lán-Ghaeilge feidhmiú ar champas amháin agus na 
seirbhísí a roinnt eatarthu.  

 
 Caomhnú na Gaeilge trí éileamh a chothú ar an gcóras Gaelscoilíochta. 
 Ní leor don Stát freastal ar riachtanais teanga an phobail, ach ba cheart dóibh 

an Ghaeilge a chur chun cinn go gníomhach trí éileamh ar an nGaelscolaíocht 
a chothú agus trí phobal na Gaeilge a spreagadh chun an leas is fearr a bhaint 
as an gcóras seo.   

 
 
 Critéir agus Nósanna Imeachta maidir le scoileanna a bhunú 
 

1. An Líon íosta daltaí a theastaíonn chun scoil a bhunú - gan an líon 
íosta daltaí chun scoil a bhunú a ardú ón leibhéal reatha, ach 
féidearthachtaí forbartha na scoile a chur san áireamh agus aitheantas 
sealadach á bhronnadh.  Ba cheart go mbeadh tréimhse ullmhúcháin 2 
bhliain chun scoil nua a oscailt agus ba cheart cóiríocht oiriúnach a 
sholáthar don scoil laistigh den tréimhse sin agus ba cheart foirgneamh 
nua a chur ar fáil laistigh de 5 bliana nó níos lú.  

 
 

2. Ról an Phátrúin - ba cheart go mbeadh sé mar bhunriachtanas ó 
thaobh pátrúnachta nua ar leibhéal na bunscoile go mbeadh cúlra 
oideachais ag na daoine a bheadh ina bpátrúin.   Ba cheart go mbeadh 
cosaint dlí ag pátrúin nua agus go mbeadh siad ina gcuideachta gan 
scairchaipiteal agus airteagail chomhlachais acu a léireodh go soiléir an 
cur chuige a bheadh acu.  

 
 

3. Éagsúlacht i Soláthar an Oideachais - Tá roinnt Gaelscoileanna tar 
éis leasuithe a chur i bhfeidhm ar na beartais iontrála atá acu lena 
chinntiú go bhfuil líon áirithe leanaí inimirceacha sa scoil.  Léiríonn sé 
sin gur múnla éifeachtach é an córas lán-Ghaeilge i gcomhair leanaí ó 
chúlraí éagsúla agus teangacha dúchais éagsúla acu. Moltar go mbeadh 
sé ina chuid lárnach den phróiseas bunaithe scoileanna nua go mbeadh 
líon áirithe leanaí inimirceacha mar chuid den scoil chun go 
bhféadfadh siad cur leis an scoil agus leis an gceantar máguaird.   

 
 

4. Éiteas na scoileanna lán-Ghaeilge a chosaint - Moltar go tréan nach 
mbunófaí scoileanna lán-Ghaeilge agus scoileanna Béarla ar an láthair 
chéanna mar gheall ar na sainriachtanais atá ag scoileanna lán-
Ghaeilge le heiteas na Gaeilge a chosaint.    Sa chás nach féidir sin a 
sheachaint, níor mhiste beartais bhainistíochta a bheith aontaithe idir 
na scoileanna atá i gceist le cúram a thabhairt d’eiteas na scoile lán-
Ghaeilge. Moltar naíonra, bunscoil agus iar-bhunscoil lán-Ghaeilge a 
bhunú le chéile ar aon suíomh amháin nuair is féidir é sin a dhéanamh 
agus go ndéanfadh sé leas na ndaltaí agus na teanga araon.   

 
 

5. Ceisteanna faoi Chóiríocht - Tá sé ríthábhachtach go mbeadh 
cóiríocht chuí ar fáil do scoil nua ón gcéad lá a osclaíonn sí.  Moltar 
don Roinn méid acmhainní áirithe a chur ar leataobh i gcomhair na 
Gaelscolaíochta nuair atá ceantar nua á fhorbairt. 

6. Ról na Scoileanna sa Phobal ina bhfuil siad ag feidhmiú - Tá ról 

faoi leith ag scoileanna lán-Ghaeilge maidir le cur chun cinn na 
Gaeilge sa cheantar ina bhfuil siad.  Tá sé tábhachtach go mbeadh aird 
ag an Roinn ar an ról sonrach sin agus go dtacódh siad leis sa phróiseas 
chun scoileanna nua a bhunú. 

 
 
 
 
 26.  Gaelscoileanna Teo. 
 
Achoimre agus Moltaí 

1. Go ndéanfadh an Rialtas beart de réir a bhriathair maidir le neartú an chórais 
ghaelscolaíochta.  

 

2. Go neartófaí an comhoibriú idir an Roinn Oideachais agus Scileanna, 
Gaelscoileanna Teo. agus na comhpháirtithe gaeloideachais ó thaobh pleanáil 
a dhéanamh maidir le bunú scoileanna lán-Ghaeilge sa chaoi go mbeidh rogha 
ó thaobh an ghaeloideachais ag daoine ar fud na tíre agus iad in ann córas a 
roghnú a bhfuil cruthaithe aige go mbaineann sé amach ardchaighdeán 
oideachais.   Chuige sin, moltar go mbainfí leas as Plean Bunaithe 
Gaelscolaíochta mar dhoiciméad oibre agus mar threoir ag an dá pháirtí.   

3. Go gcuirfear cur chun cinn na Gaeilge san áireamh sa phróiseas chun scoil nua 
a bhunú trína chinntiú go mbeidh líonra ceart bunscoileanna agus iar-
bhunscoileanna lán-Ghaeilge ar fáil ar fud na tíre dóibh siúd a bhfuil siad ag 
teastáil uathu.    

4. Go gcuirfeadh an Roinn Oideachais agus Eolaíochta agus na hÚdaráis Áitiúla 
córas comhtháite oiriúnach pleanála i bhfeidhm chun an ghaelscolaíocht, ar 
chóras oideachais den scoth é, a chothú.  

5. Go scrúdófar an rogha ardcháilíochta maidir le Gaelchampas a bhunú ina 
gcuirfí oideachas ar fáil ón naíonra go dtí an iar-bhunscoil ar an suíomh 
céanna. 

6. Go gcinnteoidh an Roinn Oideachais agus Eolaíochta nuair atá aon phátrún 
nua á bhunú amach anseo nó má tá leasú á dhéanamh ar an gcóras pátrúnachta 
reatha, go gcuirfear rogha na gaelscolaíochta san áireamh, agus go gcinnteofar 
go mbeidh beartas tréan ag an bpátrún maidir le cosaint, cur chun cinn agus 
caomhnú shainmheon na Gaeilge agus an tumoideachais sna scoileanna lán-
Ghaeilge.  

7. Go mbeifí solúbtha maidir leis an gcóras gaelscolaíochta ó thaobh an líon íosta 
leanaí atá riachtanach chun scoil a bhunú agus go ndéanfaí é sin chun 
aitheantas a thabhairt do nádúr uathúil na scoileanna agus na gceantar sin ina 
bhfeidhmíonn siad.  

8. Go gcuirfí deireadh leis an riail sin maidir le 17 ndalta nach raibh ar scoil 
cheana féin.   

9. Go dtabharfaí aitheantas oifigiúil do thréimhse 2 bliain maidir le bunú scoile 
ar an mbonn go mbeadh cóiríocht oiriúnach ar fáil nuair a d’osclófaí an scoil.  

10. Go mbeadh córas níos tapúla ann le déileáil le hiarratais a dhéantar go láidir 
chun scoileanna nua a bhunú i gceantair ina léirítear go soiléir go bhfuil siad 
riachtanach iontu agus é sin a dhéanamh thar thréimhse bliana trí chóras 
trédhearcach nua.  

11. Go socródh an Roinn láthair thógála agus cead pleanála i gcomhair na 
gaelscoile mar chuid d’aon socrú cóiríochta a d’aontódh an Roinn leis na 
húdaráis chuí agus na tiarnaí talún do scoil nua chun an próiseas a éascú agus 
an scoil ag fás agus ag forbairt.  

12. Go mbeadh próiseas céimiúil leagtha amach chun foirgneamh buan a chur ar 
fáil laistigh de 5 bliana do scoil ar bith a cheadaítear a oscailt. 

13. Go mairfeadh an t-aitheantas sealadach don scoil ar feadh thréimhse dhá 
bhliain i ndiaidh a bhronnta gan riachtanas a bheith ann é a chur faoi bhráid na 
Roinne arís sa tréimhse sin.  

14. Go bhforbrófaí struchtúr idir an Roinn agus páirtithe leasmhara an 
ghaeloideachais chun forbairt na hearnála a éascú agus a chinntiú.  

 
 
 
 
 
 
 
27.  Coiste Bunaithe, Gaelscoil Ráth Tó, Ráth Tó, Co. na Mí 
 
 Is í aighneacht an Choiste bunaithe gur léir ó thaifid bhaiste agus ó fhigiúirí an 

Daonáirimh go bhfuil scoil bhreise ag teastáil i gceantar Ráth Tó.  
 
 Tá súil acu go gcuirfear imthosca maolaitheacha Ráth Tó san áireamh agus go 

ndéanfar na bearta atá riachtanach le cinntiú nach mbeidh aon ghéarchéim 
maidir le háiteanna scoile i Ráth Tó in 2010.   Is mian leo go n-achtófar 
reachtaíocht le cur ar chumas Coistí Gairmoideachais bunoideachas a 
sholáthar ag tús na scoilbhliana 2010.  Ba cheart go mbeadh rogha 
ilghnéitheach oideachais mar phrionsabal lárnach maidir le forbairt amach 
anseo agus go dtacódh sé le fás agus forbairt na Gaeilge trína chinntiú go 
mbeadh sí ina teanga bheo oibre ag na leanaí.   

Aguisín F:   Achoimre ar na Cineálacha Éagsúla Scoile atá in Earnáil 
Bhunoideachais na hÉireann  
 
 
Ba bheag éagsúlacht a bhain le daltaí na tíre sa tseanaimsir agus bhídís faoi 
phátrúnacht dornán beag grúpaí reiligiúnacha.   Rinneadh roinnt forbairtí ó na 1970í i 
leith mar fhreagra ar an éileamh níos mó a bhí á dhéanamh ar éagsúlacht. Éiteas 
reiligiúnach an t-éiteas traidisiúnta a bhíodh ag bunscoileanna agus bhíodh 90% acu 
faoi phátrúnacht na hEaglaise Caitlicí.   De réir mar a d’athraigh an phróifíl daonra, 
tháinig athrú ar an gcóras pátrúnachta sa chaoi go bhfuil réimse éagsúil scoileanna ann 
anois.  
 
Is é an toradh atá ag stair an chórais phátrúnachta ná go dtéann fealsúnacht oideachais 
an phátrúin, bíodh fealsúnacht reiligiúnach nó fealsúnacht teanga acu, i gcion ar 
shainghné an oideachais a chuirtear ar fáil sa scoil. Úsáidtear roinnt téarmaí éagsúla le 
cur síos a dhéanamh ar shainghné scoile: 
 

• Éiteas 
• Spiorad Sainiúil 
• Misean 
• Cuspóir 
• Fealsúnacht 

 
Rangaíonn an Roinn Oideachais agus Scileanna bunscoileanna faoi láthair mar 
scoileanna sainchreidmheacha, idirchreidmheacha agus ilchreidmheacha a chuireann 
oideachas ar fáil trí mheán an Bhéarla nó na Gaeilge (scoileanna lán-Ghaeilge i 
gceantair Ghaeltachta agus scoileanna lán-Ghaeilge taobh amuigh de cheantair 
Ghaeltachta).  Tá cur síos thíos ar gach aon chatagóir agus ar na príomhchineálacha 
scoile i ngach catagóir díobh.  Lena chois sin tá cur síos ar Ghaelscoileanna thíos 
freisin.   
 
Féach ar Tábla 2 ina dtugtar cuntas ar líon na scoileanna de réir pátrúin.   
 
 
1.  Scoileanna sainchreidmheacha  
 

Cuid den lá scoile is ea múnlú creidimh.  Tá formhór na scoileanna 
sainchreidmheacha faoi phátrúnacht na hEaglaise Caitlicí.  Baineann na 
príomhscoileanna sainchreidmheacha eile a bhfuil aitheantas tugtha ag an 
Roinn dóibh le hEaglais na hÉireann, le Preispitéirigh, le Meitidistigh, le 
Giúdaigh, le Moslamaigh agus le Baill de Chumann na gCarad.  

 
  

Ginearálta  
 

Cothaíonn scoileanna faoi phátrúnacht na bpríomhchreideamh éiteas atá de 
réir phríomhphrionsabail an reiligiúin nó an chórais chreidimh sin.  I 
gcomhthéacs an Achta Oideachais, 1998 aithníonn an Roinn Oideachais agus 
Scileanna cearta údaráis na n-eaglaisí éagsúla curaclaim maidir le hoideachas 
reiligiúin a leagan amach i gcomhair bunscoileanna agus maoirsiú a dhéanamh 
ar an gcaoi a múintear agus a gcuirtear i bhfeidhm iad, agus tá foráil san Acht 
maidir le hoideachas reiligiúnach agus teagasc creidimh a mhúineadh sna 

scoileanna sin.   Tacaíonn scoileanna sainchreidmheacha le forbairt mhorálta, 
spioradálta, shóisialta agus phearsanta na ndaltaí a chur chun cinn ag féachaint 
do spiorad sainiúil na scoile.  

 
Tá meas ag scoileanna sainchreidmheacha ar chaoinfhulaingt agus ar 
chuimsitheacht agus má bhíonn leanaí de chreidimh eile acu sa scoil tuigeann 
siad gur féidir leo cur le heispéireas oideachasúil na leanaí eile agus go 
dtugann siad deis dóibh tuiscint níos doimhne a fháil ar dhaoine a bhfuil 
creidimh eile acu.  

 
 
 

Scoileanna Caitliceacha 
 
Tá 2,841 bunscoil Chaitliceach ann. Ba iad na bunscoileanna Caitliceacha a 
chuir mórchuid den oideachas ar fáil sa tír roimh bhunú an Stáit agus ó shin i 
leith. Tá fealsúnacht na scoile Caitlicí bunaithe ar mheas a thabhairt do gach 
leanbh óir tá siad déanta i ndeilbh agus i gcosúlacht Íosa Críost.  Is éard atá i 
gceist ag scoil Chaitliceach a dhéanamh ná an duine a mhúnlú agus a ullmhú 
chun saol iomlán a chaitheamh. I mbeagán focal bíonn sé ar intinn acu gaois a 
thabhairt do na daltaí.  Déanann siad a ndícheall barr feabhais a chinntiú agus 
dúil san fhoghlaim a mhúscailt sa dalta.    Tá siad tiomanta d’fhorbairt an linbh 
mar dhuine agus comhoibríonn siad le tuismitheoirí an linbh chun é sin a 
bhaint amach.   Cothaítear scileanna intleachtúla agus sóisialta an linbh go 
cúramach agus tugtar aire dóibh le cinntiú go mbainfear amach acmhainn 
iomlán an linbh.   
 
Tá an teaghlach i gcroílár na scoile Caitlicí.  Ós rud é gur scoil pharóiste í an 
scoil Chaitliceach is dlúthchuid den phobal iomlán í.   Déanann an scoil, na 
tuismitheoirí agus an pobal ceiliúradh le chéile ar chlocha míle i saol an linbh 
agus ar an ábhar sin bíonn tuiscint shoiléir ag an leanbh ar a f(h)éiniúlacht 
féin, mar chuid dá t(h)eaghlach agus mar chuid den phobal níos leithne.   

 
Cuireann scoil Chaitliceach seirbhís thábhachtach ar fáil don tsochaí agus go 
háirithe don phobal ina bhfuil sí fréamhaithe leis an oideachas a chuireann sí 
ar fáil.  Spreagtar an leanbh chun bheith ina s(h)aoránach maith agus ról 
bríoch a bheith aige nó aici sa tsochaí.   Ós rud é gur institiúid chathrach í an 
scoil Chaitliceach bíonn na haidhmeanna, na modhanna agus na saintréithe 
céanna ag roinnt léi is a bhíonn ag gach scoil eile.  Pobal Críostaí í freisin, 
áfach, agus ar an ábhar tá ardmheas aici ar phearsantacht an duine óig agus 
nascann sí luacha an chreidimh le dearcadh comhleanúnach comhtháite ar 
shaol an duine mar chuid den tsochaí sin a bhfuil an leanbh ina c(h)uid di.        
 
Tá meas ag an scoil Chaitliceach ar chaoinfhulaingt, fáiltíonn sí roimh 
éagsúlacht agus déanann sí a dícheall cuimsiú a chinntiú.   Cuirtear fáilte 
roimh leanaí de chreidimh eile agus leanaí gan creideamh ar bith. Bíodh is go 
gcoinníonn sí a héiteas sainiúil féin, bíonn meas aici ar chreidimh agus ar 
thraidisiúin daoine eile.    Breathnaíonn an scoil Chaitliceach ar an éagsúlacht 
mar dheis chun plé idirchreidmheach a dhéanamh agus chun daoine eile a 
thuiscint.   Meastar go dtugann leanaí de chreidimh eile agus leanaí gan 
creideamh saibhreas don eispéireas oideachasúil agus gur léiriú praiticiúil é ar 
thiomantas maidir le huileghabhálacht. Cuireann scoileanna Caitliceacha fáilte 
roimh leanaí na n-imirceach, roimh leanaí a bhfuil riachtanais speisialta acu, 
roimh leanaí ó cheantair bhochta agus roimh leanaí an lucht siúil.    

Scoileanna Eaglais na hÉireann, na Meitidisteach agus na 
bPreispitéireach  
 
Tá 174 bunscoil ag Eaglais na hÉireann. Tá 17 bunscoil Phreispitéireacha ann 
agus bunscoil Mheitidisteach amháin.  

 
Cuid den Chomaoin Anglacánach ar fud an domhain í Eaglais na hÉireann 
agus tá oideachas bunscoile curtha ar fáil aici in Éirinn ó go luath sa naoú céad 
déag. Is í sin an dara heagraíocht phátrúnachta is mó ag leibhéal na bunscoile 
sa tír faoi láthair. Scoileanna sainchreidmheacha iad scoileanna Eaglais na 
hÉireann. Tá siad faoi Phátrúnacht an Easpaig áitiúil de chuid Eaglais na 
hÉireann agus ceapann seisean na Cathaoirligh ar Bhoird Bhainistíochta na 
Scoileanna. Is minic a bhíonn Scoileanna Náisiúnta Eaglais na hÉireann 
nasctha lena bparóistí agus an chléir áitiúil mar a bheadh nasc struchtúrach 
sofheicthe idir an scoil agus pobal an pharóiste.  

 
Is é an clár Follow Me a cheap Bord Oideachais Shionad Ginearálta na 
hEaglaise atá mar chlár oideachas reiligiúin ag Eaglais na hÉireann.  Clár 
leanbhlárnach is ea é a bhfuil sé d’aidhm aige oideolaíocht a chleachtadh a 
chuireann an deis ar fáil do leanaí teagmháil a dhéanamh le grá Dé agus le 
comhbhráithreachas Chríost agus tuiscint a bheith acu orthu.  Múintear an clár 
Follow Me sa 16 Scoil Náisiúnta Phreispitéireacha agus sa Scoil Náisiúnta 
Mheitidisteach sa Ráth Garbh i mBaile Átha Cliath.   Déanann scoileanna 
Eaglais na hÉireann agus na scoileanna sainchreidmheacha eile iarracht an 
creideamh Críostaí a léiriú i gcuraclam na bunscoile.  Ba cheart mar sin go 
léireodh bunscoil de chuid Eaglais na hÉireann na rudaí a chreideann an 
Eaglais iontu mar aon le luachanna morálta mar mhacántacht, ionracas, 
cheartas, chothroime, fhreagracht shibhialta agus íogaireacht i leith daoine 
eile, luachanna atá bunaithe ar theagasc Chríost agus ar na Scrioptúir.  Lena 
chois sin cothaítear an creideamh i saol na scoile trí imeachtaí mar dhrámaí 
agus Sheirbhís Carúl na Nollag, trí shéasúr na Cásca agus féilte eile a urramú 
agus le gníomhartha adhartha eile mar Altú an Fhómhair. Is minic a chuirtear 
leis an teagasc a thugtar do dhaltaí de chuid Eaglais na hÉireann nuair a 
fhreastalaíonn siad ar Scoil Domhnaigh sa pharóiste áitiúil. 

 
Is féidir cur síos a dhéanamh ar fhís scoileanna Náisiúnta Eaglais na hÉireann 
mar seo: iarracht a dhéanamh cumas intleachtach, acadúil, spóirt, sóisialta 
agus creidimh gach linbh a chothú agus a spreagadh agus é sin a dhéanamh i 
gcomhthéacs pobal creidimh. Ós rud é gur Eaglais Leasaithe í Eaglais na 
hÉireann spreagann sí éagsúlacht intleachtach ó thaobh smaointe de agus 
spreagann siad daoine iarracht a dhéanamh rudaí a thuiscint.  Spreagann an 
tuiscint seo ar éiteas na scoile dearcadh a chuireann fháilte roimh éagsúlacht 
agus iolrachas smaointe agus modhanna maireachtála agus éagsúlacht agus 
iolrachas i measc phobal na scoile.  Tacaíonn scoileanna Eaglais na hÉireann 
lena traidisiún Anglacánach trí thuismitheoirí a spreagadh le páirt a ghlacadh 
san oideachas agus leagann siad béim ar ról an teaghlaigh i saol phobal na 
hEaglaise. Rud níos tábhachtaí fós, leagann siad béim láidir ar an teaghlach ó 
thaobh fhorbairt oideachais agus shóisialta an linbh.   

Scoil Ghiúdach 
 
Tá Bunscoil Ghiúdach amháin sa Phoblacht. Is in Áth na Sráide atá an t-aon 
scoil Ghiúdach in Éirinn agus tá idir scoil náisiúnta agus iar-bhunscoil ann.   
Bhí pobal Giúdach i bhfad níos líonmhaire sna 1950í ná mar atá anois agus ba 
dhaltaí Giúdacha amháin a bhíodh ag freastal ar an scoil. D’fhág an eisimirce a 
rian ar an áit faoi mar a tharla gach áit in Éirinn agus chinn an Bord 
Bainistíochta go ndéanfaí scoil ilchreidmheach dí chun go bhféadfaí curaclam 
leathan a sholáthar i gcónaí.  Tá an-rath ar Áth na Sráide mar ionad foghlama 
ilchreidmheach bíodh is go bhfuil a héiteas Giúdach aici i gcónaí. Is é an rud is 
tábhachtaí dar leis an scoil ná meas a bheith ar an duine, bíonn caighdeáin arda 
acadúla ann agus tugtar an-spreagadh do dhaltaí páirt a ghlacadh i gcúrsaí 
spóirt. 

 
 
 
Scoil Chumann na gCarad  
 
Tá scoil amháin ann de chuid Chumann na gCarad. Leagann Baill de Chumann na 
gCarad béim ar fhorbairt chuimsitheach a thabhairt do dhaoine trí réimse réimse 
leathan gníomhaíochtaí seach-churaclaim, spórt agus gníomhaíochtaí eile amuigh 
faoin aer a chur ar fáil ar bhealach comhbhách tacúil.  Leagtar béim faoi leith ar 
mheas a bheith acu ar dhaoine eile, ar dhea-chaidreamh pearsanta, agus ar an tuiscint 
go bhfuil freagracht orainn maidir leis as an saol ina mairimid agus leis na daoine atá 
ina gcónaí ann.  Spreagtar na daltaí a n-acmhainn a bhaint amach i gcúrsaí acadúla 
agus i ngníomhaíochtaí seach-churaclaim.  

Cuirtear fáilte roimh dhaltaí de gach creideamh sna scoileanna agus bíonn meas acu 
ar a dtugann siad go léir do phobal na scoile.   Tá sé d’aidhm ag na scoileanna tuiscint 
a chothú sna daltaí ó thaobh aire a thabhairt do dhaoine eile agus déanann siad a 
ndícheall luachanna a chothú iontu a léiríonn cothroime idir rudaí ábhartha agus rudaí 
spioradálta.  Leantar traidisiún lucht Chumann na gCarad nuair a aithnítear luach 
gach duine agus nuair a mheastar go bhfuil a sciar féin le tabhairt aige nó aici. 

 
 
Scoileanna Ioslamacha  
 
Tá dhá bhunscoil Ioslamacha ann.  
 
Creideann Pobal Ioslamach na hÉireann gurb é an pobal féin atá freagrach as 
oideachas a chur ar leanaí, agus ní oideachas reiligiúin amháin, agus ar an 
ábhar sin tá áthas orthu a bheith freagrach as oideachas a chur ar leanaí 
Ioslamacha.  Tá an dearcadh seo ar aon dul le córas Oideachais na hÉireann sa 
mhéid is go ndeirtear i mBunreacht na hÉireann in airteagal 42.1 “Admhaíonn 
an Stát gurb é an Teaghlach is múinteoir príomha dúchasach don leanbh, agus 
ráthaíonn gan cur isteach ar cheart doshannta ná ar dhualgas doshannta tuistí 
chun oideachas de réir a n-acmhainne a chur ar fáil dá gclainn i gcúrsaí 
creidimh, moráltachta, intleachta, coirp agus comhdhaonnachta.” 

 
Reáchtálann an Pobal Ioslamach na scoileanna trí bhíthin Boird 
Bhainistíochta.   Éiteas sainiúil Ioslamach atá ag na scoileanna agus léirítear é 
sin i gcleachtais éagsúla na scoileanna.  

2. Scoileanna ilchreidmheacha 
 

Féadfar creideamh a mhúineadh mar chuid de chlár laethúil na scoile nó 
féadfar é a mhúineadh lasmuigh d’uaireanta scoile. Tá cuntas thíos ar na 
príomhchineálacha scoileanna ilchreidmheacha a dtugann an Roinn aitheantas 
dóibh: (Féach freisin ar an alt faoi Ghaelscoileanna i gcuid 3).  
 
 
 
 
Scoileanna Ag Foghlaim Le Chéile   
Tá 58 scoil Ag Foghlaim Le Chéile sa tír. Tá Ag Foghlaim le Chéile Teo., 
cuideachta charthanachta phríobháideach, ina pátrún ar 44 den 58 Scoil Ag 
Foghlaim le Chéile; tá a bpátrún féin ag na scoileanna eile laistigh den líonra 
Ag Foghlaim le Chéile.  Is é seo a leanas an sainmhíniú a thugann Ag 
Foghlaim le Chéile ar éiteas na scoileanna: 
• Ilchreidmheach .i. cearta cothroma rochtana a bheith ag gach leanbh ar an 

scoil, agus an t-ómós céanna á thabhairt do leanaí as gach cúlra sóisialta, 
cultúrtha agus reiligiúnach  

• Is scoil chomhoideachais í agus tá sí tiomanta gach leanbh a spreagadh 
chun iniúchadh a dhéanamh ar an raon iomlán cumais agus deiseanna atá 
acu,  

• Iad dírithe ar an leanbh ina gcur chuige maidir le hoideachas  
• Rite go daonlathach agus rannpháirtíocht iomlán ag tuismitheoirí i saol 

laethúil na scoile, agus ról gairmiúil na múinteoirí deimhnithe go dearfach  
Ní dhéantar aon soláthar sna scoileanna d’aon chreideamh faoi leith a leagan 
síos ná aon chleachtadh reiligiúnach faoi leith a chur ar fáil le linn uaireanta 
scoile ach éascaítear foirmiú creidimh ar áitreabh na scoile lasmuigh 
d’uaireanta scoile. 

 
Pobalscoil Náisiúnta   
Tá múnla nua de phobalscoil náisiúnta, faoi Phátrúnacht na gCoistí 
Gairmoideachais ar bun mar threoirscéim.  Bunaíodh péire de na scoileanna 
sin i Meán Fómhair 2008 agus bunaíodh trí scoil eile i Meán Fómhair 2010.  
Níl sé i gceist ag an múnla nua den phátrúnacht bunscoile teacht in ionad na 
múnlaí atá ann cheana féin, is díreach ar mhaithe le rogha bhreise a chur ar fáil 
atá siad ann.  Tá sé mar aidhm ag na pobalscoileanna náisiúnta go háirithe 
freastal a dhéanamh ar na héilimh agus ar na hionchais sa tsochaí atá ag athrú, 
go mór mhór an t-éileamh atá ar éagsúlacht agus ar chuimsiú don phobal ar 
fad.  Tá na pobalscoileanna náisiúnta tiomanta d’ardchaighdeán oideachais áit 
a gcabhraítear le gach leanbh a chumas nó a cumas pearsanta féin a bhaint 
amach.  Feidhmíonn siad i spiorad comhpháirtíochta idir an pátrún, na 
múinteoirí, na daltaí, tuismitheoirí agus an pobal i gcoitinne a ndéanann an 
scoil freastal orthu.   
 
Tá sé ríthábhachtach naisc a thógáil idir na scoileanna agus a gcuid pobal faoi 
seach agus táthar ag cabhrú le tuismitheoirí nua comhtháthú isteach sa phobal 
trí cheannairí pobail áitiúla agus soláthraithe seirbhísí a chur in aithne dóibh 
chomh maith le gníomhaíochtaí sóisialta lena n-áirítear seirbhísí leabharlainne, 
cláir foghlama don teaghlach cosúil le ranganna litearthachta do dhaoine fásta 
agus clubanna CLG. 

 Oideachas Reiligiúin sa Phobalscoil Náisiúnta 
Táthar ag cur oideachais reiligiúin ar fáil sna scoileanna nua ar bhonn taighde 
fheidhmigh fad is atá an chéim phíolótach ar bun.  Tugann an taighde 
feidhmeach, arna éascú ag Coiste Gairmoideachais Chontae Bhaile Átha 
Cliath, deis do na pobail chreidimh, do mhúinteoirí, do thuismitheoirí agus do 
dhaoine eile a bhfuil baint acu leis an tionscnamh oibriú le chéile chun aghaidh 
a thabhairt ar na dúshláin phraiticiúla a bheidh le réiteach sa seomra ranga.  
Bíonn deis ann leis an taighde cineálacha cur chuige difriúla a fhorbairt agus a 
mheas agus ansin teacht ar chonclúidí maidir leis an todhchaí. Tá Oifigeach 
Taighde i mbun an tionscadail taighde agus tá na cáilíochtaí oiriúnacha aige sa 
réimse a bhaineann le forbairt an churaclaim agus tá taithí phraiticiúil aige sa 
réimse sin agus é á éascú ag Coiste Gairmoideachais Chontae Bhaile Átha 
Cliath mar phátrún ainmnithe. 
 
Faigheann an tionscadal taighde cúnamh ó Ghrúpa Tagartha ina bhfuil 
ionadaithe as na príomh-eaglaisí agus grúpaí creidimh in éineacht le 
saineolaithe oideachais i réimse fhorbairt an churaclaim agus teagasc Críostaí.  
Tá ionadaithe freisin ar an ngrúpa as grúpaí neamh-dhiachaí d’fhonn clár 
oiriúnach a fhorbairt le haghaidh forbairt mhorálta leanaí nach mian lena 
dtuismitheoirí iad a bheith rannpháirteach in oideachas reiligiúin ilchreidimh 
áit ar féidir rogha den sórt sin a chur ar fáil.    
 
Bhí cainteanna ar bun freisin idir an Roinn agus an Eaglais iomchuí, agus le 
grúpaí creidimh agus leasa eile chun clár oideachais reiligiúin a fhorbairt.  Ina 
measc sin bhí Coimisiún um Oideachas Chomhdháil Easpag Caitliceach 
Éireann, ionadaithe as na príomheaglaisí Críostaí eile, an pobal Moslamach 
agus an Cumann Daonnachach. 
  
 
Measúnú ar an múnla treorach  
Cuireann an chéim phíolótach den mhúnla nua seo deis mhaith foghlama ar 
fáil agus is gné thábhachtach den tionscadal é an measúnú a dhéanfar air.  Tá 
creat critéar measúnaithe forbartha ag fochoiste de Ghrúpa Stiúrtha na Roinne-
an Choiste Gairmoideachais chun an tionscadal a mheas óna thús ar fad síos 
tríd go dtí an chéim feidhmíochta leanúnaí.   Tá próiseas foirmiúil bunaithe 
freisin chun faisnéis maidir leis an líon leanaí a bheidh ar an rolla agus faisnéis 
thábhachtach eile a bhailiú ó na scoileanna nuair a thosaíonn siad amach agus 
chun deis a thabhairt sonraí comparáideacha áisiúla a bhailiú thar thréimhse na 
céime píolótaí.    
 
Tá an fhoireann teagaisc agus lucht bainistíochta na scoileanna nua lárnach sa 
phróiseas measúnaithe.  Tugann a gcuid oibre agus a gcuid aiseolais agus go 
deimhin obair agus aiseolas na dtuismitheoirí sna scoileanna léargais 
thábhachtacha.   Táthar ag lorg tuairimí ó dhaltaí agus ón bpobal áitiúil freisin 
mar aon le tuairimí ó scoileanna máguaird agus ó chomhpháirtithe iomchuí 
eile i gcúrsaí oideachais mar chuid den mheasúnú.   Beidh ról gníomhach 
freisin ag an gCigireacht agus ag seirbhísí oideachais eile a oibríonn leis na 
scoileanna.   Beidh caighdeán na dtorthaí foghlama, éifeachtacht na struchtúr 
agus na dtacaí, chomh mór is a ghlacfaidh an pobal leo, peirspictíochtaí a 
bheidh ag pátrúin agus ag comhpháirtithe eile, agus, níos tábhachtaí fós, an 
taithí a gheobhaidh tuismitheoirí agus a gcuid leanaí ina mbearta riachtanacha 
ionas go n-éireoidh go maith leis an tionscnamh seo.  Déanfar measúnú freisin 
ar impleachtaí costais an mhúnla nua mar chuid den phróiseas measúnaithe.  

Scoileanna Steiner 
 
Tá dhá scoil Steiner ann atá aitheanta mar bhunscoileanna.  Tá an dá scoil i 
gContae an Chláir.  Tugann scoileanna Steiner oideachas acadúil agus 
praiticiúil don leanbh iomlán, comhoideachas ilchreidmheach, atá dírithe ar an 
leanbh.  Bunaithe ar obair an eolaí agus an fhealsúnaí Rudolf Steiner, cuireadh 
tús leis an oideachas in 1919 nuair a bunaíodh an chéad Scoil Waldorf in 
Stuttgart, sa Ghearmáin. Tá claonadh ag scoileanna Steiner Waldorf i dtreo na 
spioradáltachta agus bunaítear iad amach as peirspictíocht na Críostaíochta tríd 
is tríd. Coimeádtar féilte stairiúla na Críostaíochta, agus na féilte a bhaineann 
le mór-reiligiúin eile freisin, sna seomraí ranga agus i dtionóil scoile. Ní cuid 
de churaclam Steiner Waldorf iad na ranganna teagasc Críostaí, agus 
freastalaíonn leanaí as gach cúlra reiligiúnach ar scoileanna Steiner Waldorf. 

 
Scoil John Scottus 
 
Tá Scoil John Scottus amháin sa tír atá aitheanta mar bhunscoil. Tá an scoil sin 
i mBaile Átha Cliath. Is scoil ilchreidmheach í Scoil John Scottus. Tá sé mar 
aidhm ag an scoil prionsabail na fealsúnachta a chur ag obair san oideachas.  
Creideann sé i nádúr foirfe bunúsach an linbh agus déantar iarracht ann dea-
charachtar a fhorbairt trí fhealsúnacht phraiticiúil. Fad is a fhaigheann reiligiún 
tacaíocht agus fad is a spreagtar é, níl an scoil ceangailte le haon sainaicme 
chreidimh agus ní thugtar tús áite d’aon cheann. 

 
 
 
3. Gaelscoileanna 
 

Leanann Gaelscoileanna an curaclam caighdeánach arna leagan síos ag an 
Roinn Oideachais agus Scileanna. Is í an Ghaeilge teanga teagaisc na scoile 
agus an teanga chumarsáide idir na múinteoirí, na daltaí, na tuismitheoirí agus 
an bord bainistíochta. Tá sé mar aidhm ag scoileanna lán-Ghaeilge an scoth a 
sholáthar san oideachas agus cabhraíonn éiteas na scoileanna lán-Ghaeilge 
chun an Ghaeilge a choinneáil slán mar theanga bheo sa phobal. 

 
Ó thaobh éitis de, is féidir le gaelscoil a bheith sainchreidmheach, 
ilchreidmheach nó idirchreidmheach ag brath ar chúinsí áitiúla. Tá 14 
ghaelscoil idirchreidmheach sa tír, agus iad faoi phátrúnacht Fhoras 
Pátrúnachta na Scoileanna Lán-Ghaeilge Teo. Tá 106 scoil lán-Ghaeilge i 
gceantair Ghaeltachta, agus tá formhór na scoileanna sin faoi phátrúnacht na 
hEaglaise Caitlicí. Tá 139 gaelscoil, taobh amuigh de na ceantair Ghaeltachta.   
Tá caoga is a hocht de na gaelscoileanna sin faoi phátrúnacht Fhoras 
Pátrúnachta na Scoileanna Lán-Ghaeilge Teo. Tá éiteas dúbailte ag an bhForas 
Pátrúnachta, ar an gcéad dul síos an Ghaeilge a chur chun cinn trí 
Ghaelscolaíocht a sholáthar, agus ina dhiaidh sin éiteas spioradálta a 
d’fhéadfadh a bheith sainchreidmheach, idirchreidmheach nó ilchreidmheach. 
Tá an t-ochtú is a haon gaelscoil eile lasmuigh de cheantair Ghaeltachta faoi 
phátrúnacht shainchreidmheach den chuid is mó. 

4. Scoileanna Speisialta 
 

Tá 130 scoil speisialta sa tír (2009/10). Freastalaíonn scoileanna speisialta ar 
riachtanais oideachais daltaí nach bhféadfaí freastal sách maith a dhéanamh ar 
a gcuid riachtanais i ngnáth-bhunscoileanna.  

 
 Bunaíodh an Chomhairle Náisiúnta um Oideachas Speisialta chun feabhas a 
chur ar sheachadadh seirbhísí oideachais do dhaoine a bhfuil riachtanais 
speisialta oideachais acu de bharr míchumais a bheith ag dul dóibh. Cuirtear 
béim go háirithe ar leanaí. Bunaíodh an Chomhairle an chéad lá riamh mar 
chomhlacht reachtúil neamhspleách le hordú ón Aire Oideachais agus 
Eolaíochta i mí na Nollag 2003.   Déantar seachadadh ar sheirbhís áitiúil na 
Comhairle trí líonra náisiúnta ina bhfuil Lucht Eagraithe Riachtanais Speisialta 
Oideachais a idirghníomhaíonn le tuismitheoirí agus le scoileanna agus a 
oibríonn le Feidhmeannacht na Seirbhíse Sláinte chun acmhainní a chur ar fáil 
chun cabhrú le leanaí a bhfuil riachtanais speisialta oideachais acu. 
 
I measc na gComhlachtaí Pátrúnachta atá ag Scoileanna Speisialta tá siad 

 seo a leanas: 
 

• Pátrúin Chaitliceacha  

• Pátrúin Eaglais na hÉireann  

• Feidhmeannacht na Seirbhíse Sláinte 

• An Clinic Lárnach Íocshláinteach 

• Cumas Éireann 

• St Michaels House 

• Cumann Cúraim an Iarthair 

• Éirim an Iarthair 

• Tuismitheoirí agus Cairde an Iarthuaiscirt (North West Parents and 
Friends) 

• KARE 

• St Josephs Foundation(Luimneach) 

• Sunbeam House 

• Rehab Group 

• Cumann Thiobraid Árann um Riachtanais Speisialta (Tipperary 
Association for Special Needs) 

• Cumann an Longfoirt do Dhaoine faoi Bhac Meabhrach (Longford 
Association for Mental Handicap) 

• Seirbhísí Ospidéil Stewarts (Stewarts Hospital Services) 

• Ollscoil na hÉireann, Gaillimh(An tOllamh James Browne - Uachtarán) 

• Siúracha na Carthanachta Íosa agus Mhuire 

• Bráithre na Carthanachta 

• Cheeverstown House 

• Irish Autism Action 

• Saplings 

Aguisín G:   Achoimre ar chóras na mbandaí rátaithe le tionscadail 
chaipitil a chur in ord tosaíochta 

 
Achoimre ar Chóras na mBandaí Rátaithe 

 

BANDA  Fochatagóir  

 

Mionsonraí  

 

 
1.1  

 
Scoileanna nua nó síntí i gceantair i mbéal 
forbartha.  

1.2  Cóiríocht do dhaltaí a bhfuil riachtanais 
speisialta acu 

1.3  Scoileanna a bhfuil a struchtúr lochtach  

1 

1.4  Tionscadail chuíchóirithe 
 

 
2.1  

 
Síneadh mór le scoil atá ann cheana agus 
athchóiriú fairsing.  

2.2  Síneadh mór le scoil atá ann cheana.  
2.3  Athchóiriú fairsing.  
2.4  Síneadh mór le scoil atá ann cheana agus 

athchóiriú measartha  
2.5  Síneadh mór le scoil atá ann cheana  

2 

2.6  Athchóiriú measartha.  
 

 
3.1  

Cóiríocht choimhdeach don oideachas 
speisialta agus roinnt feabhsúchán agus sin 
amháin 

3.2  Cóiríocht choimhdeach don oideachas 
speisialta agus sin amháin 

3.3  Easnamh i gcóiríocht choimhdeach seachas 
cóiríocht choimhdeach don oideachas 
speisialta agus roinnt feabhsúchán 

3.4  Easnamh i gcóiríocht choimhdeach seachas 
cóiríocht choimhdeach don oideachas 
speisialta  

3 

3.5  Oibreacha feabhsúcháin.  
 

 
4 
 

4.1 Gach iarratas eile  

Aguisín H:   Tuairimí ón Fhoras Pátrúnachta agus Gaelscoileanna 
Teo faoi na critéir athbhreithnithe atá beartaithe maidir le 
bunscoileanna nua a bhunú 
 

Litir ó Fhoras Pátrúnachta na Scoileanna Lán-Ghaeilge Teo 

Litir ó Ghaelscoileanna Teo 

